МОНГОЛ УЛСЫН ИХ ХУРЛЫН 2012 ОНЫ НАМРЫН

ЭЭЛЖИТ ЧУУЛГАНЫ 12 ДУГААР САРЫН 27-НЫ ӨДРИЙН

НЭГДСЭН ХУРАЛДААНААР ХЭЛЭЛЦСЭН 

АСУУДЛЫН ДАРААЛАЛ

1.   Улсын Их Хурлын дэд даргыг сонгох тухай  асуудал.

2.Улсын Ерөнхий прокурорын орлогчийг томилох тухай Монгол Улсын  Ерөнхийлөгчийн санал /зөвшилцөх/
3.   Татварын мэргэшсэн зөвлөхийн үйл ажиллагааны тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Улсын тэмдэгтийн хураамжийн тухай хуульд нэмэлт оруулах тухай хуулийн төслүүд /эцсийн хэлэлцүүлэг/:
4.   Хадгаламжийн даатгалын тухай, Аж ахуйн нэгжийн орлогын албан татварын тухай хуульд нэмэлт оруулах тухай, Даатгалын тухай хуульд нэмэлт, өөрчлөлт оруулах тухай, Иргэний хуульд нэмэлт оруулах тухай, Банкны тухай хуульд нэмэлт оруулах тухай, Төв банк /Монголбанк/-ны тухай хуульд өөрчлөлт оруулах тухай, Банкин дахь мөнгөн хадгаламжид баталгаа гаргах тухай хуульд өөрчлөлт оруулах тухай хуулийн төслүүд, “Хадгаламжийн даатгалын тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төсөл /анхны хэлэлцүүлэг/:
-----------

Монгол Улсын Их Хурлын 2012 оны намрын ээлжит чуулганы 12 дугаар сарын 27-ны өдрийн нэгдсэн хуралдаан 10 цаг 35 минутад Төрийн ордны чуулганы нэгдсэн хуралдааны танхимд эхлэв.


Улсын Их Хурлын дарга З.Энхболд ирц, хэлэлцэх асуудлын дарааллыг танилцуулж, хуралдааныг даргалав. 



Өглөөний хуралдаанд ирвэл зохих 73 гишүүнээс 53 гишүүн ирж, 72,6 хувийн ирцтэй байв. Үүнд:

Чөлөөтэй: Н.Алтанхуяг, Су.Батболд, Д.Батцогт, Б.Болор, Х.Болорчулуун, Д.Ганхуяг, С.Оюун, Ц.Цолмон, Л.Энх-Амгалан.

Өвчтэй: С.Батболд.

Тасалсан: Х.Баттулга, З.Баянсэлэнгэ, Д.Бат-Эрдэнэ, Д.Сарангэрэл, М.Сономпил, Г.Уянга, Ч.Хүрэлбаатар, С.Эрдэнэ.

Хоцорсон: Д.Арвин-0:50, Н.Батбаяр-0:40, Р.Бурмаа-1:10, С.Ганбаатар-0:40, Д.Ганбат-0:30, Л.Гантөмөр-1:10, Н.Номтойбаяр-1:10, Ц.Нямдорж-0:30, Д.Оюунхорол-0:50, Ч.Сайханбилэг-0:50, Я.Содбаатар-0:30, О.Содбилэг-1:00, Ш.Түвдэндорж-0:40, Р.Гончигдорж-0:30, Ц.Даваасүрэн-0:40, Ц.Дашдорж-0:40, С.Дэмбэрэл-0:40, Д.Эрдэнэбат-0:30, Ж.Эрдэнэбат-0:40, Л.Эрдэнэчимэг-0:30.
Нэг. Улсын Их Хурлын дэд даргыг сонгох тухай  асуудал.

Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, орлогч дарга Н.Цогтсайхан, Төрийн байгуулалтын байнгын хорооны зөвлөх О.Тунгалаг, референт Г.Чагнаадорж нарын бүрэлдэхүүнтэй ажлын хэсэг байлцав.

Улсын Их Хурлын дэд даргыг томилох тухай асуудалтай холбогдуулан Улсын Их Хурал дахь МАН-ын бүлгээс гаргасан саналыг Улсын Их Хурлын гишүүн, МАН-ын бүлгийн дарга Н.Энхболд, Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн, Байнгын хорооны дарга А.Бакей нар тус тус танилцуулав.

МАН-ын бүлгийн санал болон Байнгын хорооны санал, дүгнэлттэй холбогдуулан Улсын Их Хурлын гишүүн Ж.Батзандан, Н.Батцэрэг, О.Баасанхүү нарын асуусан асуултад нэр дэвшигч М.Энхболд хариулж, тайлбар хийв.

Хэлэлцэж буй асуудалтай холбогдуулан Улсын Их Хурлын гишүүн Ж.Батзандан  санал хэлэв.

З.Энхболд: - Улсын Их Хурлын гишүүн Миеэгомбын Энхболдыг Улсын Их Хурлын дэд даргаар сонгохыг дэмжье гэсэн санал хураалт явуулъя.

Зөвшөөрсөн

44

Татгалзсан

5

Бүгд


49

89,8 хувийн саналаар санал дэмжигдлээ.

Улсын Их Хурлын дарга З.Энхболд Улсын Их Хурлын дэд даргыг баталсан тухай Улсын Их Хурлын тогтоолыг уншиж танилцуулав.

Улсын Их Хурлын гишүүд тогтоолын эцсийн найруулгыг сонсов.

Хоёр. Улсын Ерөнхий прокурорын орлогчийг томилох тухай  Монгол Улсын Ерөнхийлөгчийн санал /зөвшилцөх/.
Хэлэлцэж буй асуудалтай холбогдуулан Ерөнхийлөгчийн хуулийн бодлогын зөвлөх Ч.Өнөрбаяр, нэр дэвшигч Г.Эрдэнэбат, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Хууль зүйн байнгын хорооны зөвлөх Б.Баасандорж, референт К.Пүрэвсүрэн нарын бүрэлдэхүүнтэй ажлын хэсэг байлцав.

Улсын Ерөнхий прокурорын орлогчийг томилох саналыг Монгол Улсын Ерөнхийлөгчийн Хуулийн бодлогын зөвлөх Ч.Өнөрбаяр, Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Ш.Түвдэндорж танилцуулав.

Хэлэлцэж буй асуудалтай холбогдуулан Улсын Их Хурлын гишүүн Л.Цог, Ц.Нямдорж нар санал хэлэв.

З.Энхболд: -Улсын Ерөнхий прокурорын орлогчоор Ганбатын Эрдэнэбатыг томилох саналыг дэмжье гэсэн санал хураалт явуулъя.

Зөвшөөрсөн

42

Татгалзсан

9

Бүгд


51

82,4 хувийн саналаар санал дэмжигдлээ.

Гурав. Татварын мэргэшсэн зөвлөхийн үйл ажиллагааны тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Улсын тэмдэгтийн хураамжийн тухай хуульд нэмэлт оруулах тухай хуулийн төслүүд /эцсийн хэлэлцүүлэг/.
Хэлэлцэж буй асуудалтай холбогдуулан Татварын ерөнхий газрын улсын ахлах байцаагч Б.Галбадрах, Татварын итгэмжлэгдсэн нягтлан бодогч зөвлөхүүдийн нийгэмлэгийн гүйцэтгэх захирал Г.Алтанзаяа, тус нийгэмлэгийн удирдах зөвлөлийн гишүүн Х.Тунгалагмаа, хуулийн зөвлөх Д.Шинэбаатар, Улсын Их Хурлын Тамгын газрын Эрх зүй, хууль тогтоомжийн хэлтсийн орлогч дарга Н.Цогтсайхан, Төсвийн байнгын хорооны зөвлөх Ё.Мөнхбаатар, референт Ц.Батбаатар нарын бүрэлдэхүүнтэй ажлын хэсэг байлцав.

Хуулийн төслүүдийг эцсийн хэлэлцүүлэгт бэлтгэсэн талаарх Төсвийн байнгын хорооноос гаргасан танилцуулгыг Улсын Их Хурлын гишүүн С.Ганбаатар танилцуулав. 

Хэлэлцэж буй асуудалтай холбогдуулан Улсын Их Хурлын гишүүн Д.Дэмбэрэлийн асуусан асуултад Улсын Их Хурлын гишүүн С.Ганбаатар, Д.Эрдэнэбат, Улсын Их Хурлын гишүүн, Байнгын хорооны дарга Ц.Даваасүрэн нар хариулж, тайлбар хийв.

Улсын Их Хурлын дарга З.Энхболд Байнгын хорооноос гаргасан хуулийн төслийн талаарх зарчмын зөрүүтэй саналын томъёоллоор санал хураалт явуулав.

Татварын мэргэшсэн зөвлөхийн үйл ажиллагааны тухай хуулийн төслийн талаар гарсан зарчмын зөрүүтэй саналын томъёолол: 

1.Төслийн 5 дугаар зүйлд дор дурдсан агуулгатай 5.1.1 дэх заалт нэмэх:

“5.1.1.бие даасан хараат бус байх.” гэсэн саналаар санал хураалт явуулъя.

Зөвшөөрсөн

31

Татгалзсан

19

Бүгд


50

62,0 хувийн саналаар санал дэмжигдлээ.

2.Төслийн 10 дугаар зүйлд дор дурдсан агуулгатай заалт нэмэх:

“Үүсгэн байгуулагч нь татварын мэргэшсэн зөвлөх байх.” гэсэн саналаар санал хураалт явуулъя.

Зөвшөөрсөн

30

Татгалзсан

18

Бүгд


48

62,5 хувийн саналаар санал дэмжигдлээ.

3.Төслийн 12 дугаар зүйлээс дор дурдсан агуулгатай 12.1.7 дахь заалтыг хасах:

“12.1.7.тусгай зөвшөөрөл хүсэгч нь хуулийн этгээд бол улсын бүртгэлийн гэрчилгээ, дүрэмд оруулах нэмэлт, өөрчлөлт, хувь нийлүүлэгчдийн хурлын шийдвэр.” гэсэн саналаар санал хураалт явуулъя.

Зөвшөөрсөн

32

Татгалзсан

13

Бүгд


45

71,1 хувийн саналаар санал дэмжигдлээ.

4.Төслийн 15 дугаар зүйлийн 15.1.1 дэх заалтын “нягтлан бодогч, эдийн засагч” гэснийг “нягтлан бодогч” гэж өөрчлөх гэсэн саналаар санал хураалт явуулъя.

Зөвшөөрсөн

29

Татгалзсан

23

Бүгд


42

69,0 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Д.Лүндээжанцангийн асуусан асуултад Улсын Их Хурлын гишүүн, Байнгын хорооны дарга Ц.Даваасүрэн хариулж, тайлбар хийв.

Найруулгын санал:

З.Энхболд: 1.Төслийн 5.1.1-5.1.7 дахь хэсгийг дор дурдсанаар өөрчлөн найруулах:

5.1.3. үйл ажиллагаагаа шударгаар явуулах.

5.1.4. мэргэжлийн ёс зүйг баримтлах.

5.1.5. хуулийн хүчин төгөлдөр баримт бичигт үндэслэх.

5.1.6. үйлчлүүлэгчийн эрх, хууль ёсны ашиг сонирхлыг хүндэтгэх.

5.1.7. мэдээллийн нууцыг хадгалах.

5.1.8. эрх тэгш байх.

2.Төслийн 9.2 дахь хэсэгт “ТМЗ гэсэн өргөтгөлтэй байна гэснийг “ТМЗ гэсэн товчилсон тэмдэглэгээтэй байна” гэж өөрчлөн найруулах.

3.Төслийн 17.1.1 дэх заалтыг төслийн 17.1.2 дахь заалттай уялдуулан эрхийн хугацаа дууссан бөгөөд түүнийг сунгуулах хүсэлтээ гаргаагүй гэж төслийн 17.1.1 дэх заалтыг өөрчлөн найруулах.

4.Төслийн 14.1 дэх заалттай уялдуулан төслийн 22.1.1 дэх заалтаас татварын мэргэшсэн зөвлөхийн эрхийг хүчингүй болгох гэсэн өгүүлбэрийг хасах гэсэн найруулгын саналаар санал хураалт явуулъя.

Зөвшөөрсөн

35

Татгалзсан

8

Бүгд


43

81,4 хувийн саналаар санал дэмжигдлээ.

1.Татварын мэргэшсэн зөвлөх үйлчилгээний тухай хуулийн төслийг баталъя гэсэн санал хураая.

Зөвшөөрсөн

36

Татгалзсан

8

Бүгд


44

81,8 хувийн саналаар хууль батлагдлаа.

2.Татварын мэргэшсэн зөвлөх үйлчилгээний тухай хуулийг дагаж мөрдөх журмын тухай хуулийн төслийг баталъя гэсэн  санал хураая.

Зөвшөөрсөн

33

Татгалзсан

11

Бүгд


44

75,0 хувийн саналаар хууль батлагдлаа.

3.Аудитын тухай хуульд өөрчлөлт оруулах тухай хуулийн төслийг баталъя гэсэн санал хураая.

Зөвшөөрсөн

38

Татгалзсан

6

Бүгд


44

86,4 хувийн саналаар хууль батлагдлаа.

4.Татварын ерөнхий хуулийн зарим заалтыг хүчингүй болсонд тооцох тухай хуулийн төслийг баталъя гэсэн санал хураая.

Зөвшөөрсөн

37

Татгалзсан

7

Бүгд


44

84,1 хувийн саналаар хууль батлагдлаа.

5.Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийг баталъя гэсэн санал хураая.

Зөвшөөрсөн

37

Татгалзсан

7

Бүгд


44

84,1 хувийн саналаар хууль батлагдлаа.

6.Улсын тэмдэгтийн хураамжийн тухай хуульд нэмэлт оруулах тухай хуулийн төслийг баталъя гэсэн санал хураая.

Зөвшөөрсөн

38

Татгалзсан

6

Бүгд


44

86,4 хувийн саналаар хууль батлагдлаа.

Дөрөв. Хадгаламжийн даатгалын тухай болон холбогдох бусад хуульд нэмэлт, өөрчлөлт оруулах тухай хуулийн төслүүд болон Хадгаламжийн даатгалын тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын анхны хэлэлцүүлгийг явуулъя.

Хэлэлцэж буй асуудалтай холбогдуулан Монголбанкны Тэргүүн дэд ерөнхийлөгч Б.Жавхлан, Монголбанкны Хяналт шалгалтын газрын захирал Б.Лхагвасүрэн, Монголбанкны Хууль, эрх зүйн газрын захирал Г.Эрдэнэбаяр, Санхүүгийн зохицуулах хорооны дэд дарга Б.Даажамба, Сангийн яамны Санхүүгийн бодлогын хэлтсийн дарга Б.Батбаяр, Улсын Их Хурлын Тамгын газрын Эрх зүй, хууль тогтоомжийн хэлтсийн орлогч дарга Н.Цогтсайхан, зөвлөх С.Энхцэцэг, Эдийн засгийн байнгын хорооны зөвлөх Ж.Батсайхан, референт Д.Цэцэгмаа нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаарх Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Ц.Баярсайхан танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн А.Бакейгийн асуусан асуултад Улсын Их Хурлын гишүүн Ц.Баярсайхан хариулж, тайлбар хийв.

Улсын Их Хурлын дарга З.Энхболд Хадгаламжийн даатгалын тухай хуулийн төслийн талаарх Эдийн засгийн байнгын хорооноос гаргасан зарчмын зөрүүтэй саналын томъёоллоор санал хураалт явуулав.
З.Энхболд: 1.Хуулийн төслийн 1.1 дэх хэсгийг дор дурдсанаар өөрчлөн найруулах:

“1.1. Энэ хуулийн зорилт нь хадгаламж эзэмшигчдийн эрх ашгийг хамгаалах, санхүүгийн зах зээлийн тогтвортой байдлыг хангах зорилго бүхий хадгаламжийн албан журмын даатгалын эрх зүйн үндсийг тогтоож, хадгаламжийн даатгалын сангийн үйл ажиллагаатай холбогдсон харилцааг зохицуулахад оршино.”

Санал гаргасан: Улсын Их Хурлын гишүүн Ц.Баярсайхан, С.Дэмбэрэл, Д.Ганбат, Х.Болорчулуун, Б.Гарамгайбаатар, Г.Уянга, Л.Энх-Амгалан. Эдгээр гишүүдийг цаашид “ажлын хэсэг” гэж нэрлэнэ.

Зөвшөөрсөн

34

Татгалзсан

11

Бүгд


45

75,6 хувийн саналаар санал дэмжигдлээ.

2.Төслийн 3.1.3 дахь заалтын “банкны” гэсний өмнө “банк,” гэж нэмэх саналаар санал хураалт явуулъя.

Зөвшөөрсөн

35

Татгалзсан

10

Бүгд


45

77,8 хувийн саналаар санал дэмжигдлээ.

3.Төслийн 3.1.4 дэх заалтын “хадгаламжийг” гэснийг “хадгаламж болон харилцах дансыг” гэж өөрчлөх саналаар санал хураалт явуулъя.

Зөвшөөрсөн

34

Татгалзсан

11

Бүгд


45

75,6 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн С.Баярцогт, Ц.Нямдорж, Р.Гончигдорж нарын асуусан асуултад  Улсын Их Хурлын гишүүн, ажлын хэсгийн ахлагч Ц.Баярсайхан, Улсын Их Хурлын гишүүн, Эдийн засгийн байнгын хорооны дарга Б.Гарамгайбаатар, ажлын хэсгээс Б.Жавхлан нар хариулж, тайлбар хийв.
4. Төслийн 3.1.11 дэх заалтыг хасч, 6 дугаар бүлэгт дор дурдсан агуулгатай зүйл нэмэх:
“27 дугаар зүйл.Нөхөн төлбөр олгох банк

27.1.Даатгалын нөхөн төлбөрийг банкаар дамжуулан олгоно.
27.2.Энэ хуулийн 27.1-д заасан нөхөн төлбөр олгох банкийг даатгалын тохиолдол бий болсон тухай бүр Үндэсний хороо Монголбанктай зөвшилцөн сонгон шалгаруулна.

27.3.Нөхөн төлбөр олгох банкинд тавигдах шаардлага, сонгон шалгаруулах журмыг Үндэсний хороо батална. 

27.4.Корпораци энэ хуулийн 27.1-д заасан банктай гэрээ байгуулна.”  гэсэн саналаар санал хураалт явуулъя.

Зөвшөөрсөн

32

Татгалзсан

10

Бүгд


42

76,2 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Ц.Нямдоржийн асуусан асуултад Улсын Их Хурлын гишүүн, ажлын хэсгийн ахлагч Ц.Баярсайхан, ажлын хэсгээс Б.Жавхлан нар хариулж, тайлбар хийв.

5.Төсөлд дор дурдсан агуулгатай 4 дүгээр зүйл нэмэх:
“4 дүгээр зүйл.Хадгаламжийн даатгалын зарчим

4.1.Хадгаламжийн даатгалын үйл ажиллагаанд дараах зарчмыг удирдлага болгоно:
4.1.1.санхүүгийн зах зээлийн тогтвортой байдлыг хангах, хадгаламж эзэмшигчийн эрх ашгийг хамгаалах;

4.1.2.энэ хуулийн 7.1-д заасан нөхөн төлбөрийг төлөхдөө тухайн банкны хадгаламж эзэмшигч бүрийг хамруулах;

4.1.3.банкны үйл ажиллагаа эрхлэх тусгай зөвшөөрөл бүхий этгээд  хадгаламжийн албан журмын даатгалд хамрагдах;

4.1.4.ил тод, хариуцлагатай байх.” гэсэн саналаар санал хураалт явуулъя.

Зөвшөөрсөн

34

Татгалзсан

8

Бүгд


42

81,2 хувийн саналаар санал дэмжигдлээ.

6.Төслийн “Энэ хууль хэрэгжиж эхлэхээс өмнө Монголбанкнаас банкны үйл ажиллагаа эрхлэх тусгай зөвшөөрөл авсан банк нь Монголбанкнаас баталсан “Хадгаламжийн даатгалын үйл ажиллагаанд оролцоход тавих шаардлага”-ыг хангасан тухай Монголбанкнаас Корпорацид мэдэгдсэнээр хадгаламжийн даатгалын үйл ажиллагаанд оролцож эхэлнэ.” гэсэн 4.3 дахь хэсгийг хасч, энэ хуулийг дагаж гарах тогтоолд тусгах гэсэн саналаар санал хураалт явуулъя. 
Зөвшөөрсөн

35

Татгалзсан

7

Бүгд


42

83,3 хувийн саналаар санал дэмжигдлээ.

7.Төслийн “банкийг татан буулгах шийдвэр гарсан” гэсэн 4.6.1 дэх заалтыг хасах гэсэн саналаар санал хураалт явуулъя.

Зөвшөөрсөн

35

Татгалзсан

7

Бүгд


42

83,3 хувийн саналаар санал дэмжигдлээ.

8.Төслийн 6.2.1 дэх заалтын “санхүүгийн байгууллага” гэснийг “банк” гэж өөрчлөх гэсэн саналаар санал хураалт явуулъя.

Зөвшөөрсөн

35

Татгалзсан

7

Бүгд


42

83,3 хувийн саналаар санал дэмжигдлээ.

9.Төслийн “Энэ хуулийн 7.1-д заасан хэмжээг Санхүүгийн тогтвортой байдлын зөвлөл зөвшөөрснөөр Удирдах хорооноос нэмэгдүүлэн тогтоож болно.” гэсэн 7.2 дахь хэсгийг хасах гэсэн саналаар санал хураалт явуулъя.

Зөвшөөрсөн

35

Татгалзсан

7

Бүгд


42

83,3 хувийн саналаар санал дэмжигдлээ.

10.Төсөлд дор дурдсан агуулгатай 7.3 дахь хэсэг нэмэх:

“7.3.Төрөөс энэ хуулийн 7.1-д заасан нөхөн төлбөрийг төлөх үүргийг батлан даана.” гэсэн саналаар санал хураалт явуулъя.
Зөвшөөрсөн

0

Татгалзсан

42

Бүгд


42

100 хувийн саналаар санал дэмжигдсэнгүй.

Дээрх саналтай холбогдуулан Улсын Их Хурлын гишүүн Р.Гончигдорж, Ц.Нямдорж, М.Батчимэг, Р.Гончигдорж, С.Баярцогт, Ц.Даваасүрэн нарын асуусан асуултад Улсын Их Хурлын гишүүн, ажлын хэсгийн ахлагч Ц.Баярсайхан, Улсын Их Хурлын гишүүн, Байнгын хорооны дарга Б.Гарамгайбаатар, ажлын хэсгээс Б.Жавхлан, Б.Батбаяр  нар хариулж, тайлбар хийв.

Улсын Их Хурлын гишүүн Ц.Нямдорж гишүүн горимын санал хэлэв.

11. Төслийн 8 дугаар зүйлд дор дурдсан агуулгатай хэсэг нэмэх:

“8.2.Хадгаламж эзэмшигч даатгалын тохиолдол бий болсон банкинд хэд хэдэн хадгаламжийн данстай бол түүний бүх дансыг нэг дансанд нэгтгэн нөхөн төлбөрийг тооцно.

8.3.Хамтарсан данс эзэмшигчдэд төлөх нөхөн төлбөрийн нийт хэмжээ энэ хуулийн 7.1-д зааснаас хэтрэхгүй байна.” гэсэн саналаар санал хураалт явуулъя.
Зөвшөөрсөн

34

Татгалзсан

10

Бүгд


44

75,0 хувийн саналаар санал дэмжигдлээ.
12.Төслийн “энэ хуулийн 28.1-д заасан торгууль” гэсэн 9.2.10 дахь заалтыг хасах гэсэн саналаар санал хураалт явуулъя.

Зөвшөөрсөн

28

Татгалзсан

16

Бүгд


44

63,6 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Ц.Даваасүрэнгийн асуусан асуултад ажлын хэсгээс Б.Жавхлан хариулж, тайлбар хийв.

Өглөөний хуралдаан 13 цагт завсарлав. 
Үдээс хойших хуралдаан 15 цаг 45 минутад эхэлж, хуралдаанд ирвэл зохих 73 гишүүнээс 44 гишүүн ирж, 60,2 хувийн ирцтэй байв. Үүнд:

Чөлөөтэй: Н.Алтанхуяг, Су.Батболд, Д.Батцогт, Б.Болор, Х.Болорчулуун, З.Баянсэлэнгэ, Д.Ганхуяг, С.Оюун, Ц.Цолмон, Х.Тэмүүжин, Л.Энх-Амгалан.

Өвчтэй: С.Батболд.

Тасалсан: Р.Амаржаргал, О.Баасанхүү, Ж.Батзандан, Д.Бат-Эрдэнэ, Л.Гантөмөр, Б.Наранхүү, Ц.Оюунгэрэл, М.Зоригт, Д.Лүндээжанцан, Д.Сарангэрэл, Ш.Түвдэндорж, Д.Тэрбишдагва, Г.Уянга, Ж.Энхбаяр, С.Эрдэнэ.
З.Энхболд: 13.Төслийн 10 дугаар зүйлд дор дурдсан агуулгатай хэсэг, заалт нэмэх:
“10.1.2.төлбөрийн чадварын хүндрэлд орсон банкны хадгаламжийг шилжүүлэн авсан банкинд санхүүгийн дэмжлэг үзүүлэх;

“10.2.Төлбөрийн чадварын хүндрэлд орсон банкны хадгаламжийг шилжүүлэн авсан банкинд үзүүлэх санхүүгийн дэмжлэгийн хэмжээ нь банкны хадгаламж эзэмшигчдэд нөхөн төлбөр төлөхөд шаардагдах хөрөнгөөс бага байх тохиолдолд энэ хуулийн 10.1.2-т заасан санхүүгийн дэмжлэгийг үзүүлнэ.

10.3.Энэ хуулийн 10.1.2-т заасан санхүүгийн дэмжлэгийг үзүүлэх журмыг Үндэсний хороо батална.” гэсэн саналаар санал хураалт явуулъя.
Зөвшөөрсөн

30

Татгалзсан

16

Бүгд


46

65,2 хувийн саналаар санал дэмжигдлээ.

14.Төслийн 11.2.4 болон 12.6 дахь хэсгийг нэгтгэн, 12.6 дахь хэсгийн “харилцах” гэсний дараа “хадгаламжийн” гэж нэмэх гэсэн саналаар санал хураалт явуулъя.

Зөвшөөрсөн

31

Татгалзсан

16

Бүгд


47

66,0 хувийн саналаар санал дэмжигдлээ.

15.Төслийн 11.4 дэх хэсгийг дор дурдсанаар өөрчлөн найруулах:

“11.4.Корпораци нь Сангийн активын удирдлагыг бусад хуулийн этгээдэд сонгон шалгаруулалтын үндсэн дээр гэрээгээр бүрэн болон хэсэгчлэн шилжүүлж болно.” гэсэн саналаар санал хураалт явуулъя.
Зөвшөөрсөн

3

Татгалзсан

39

Бүгд


42

/6,7/ 93,3 хувийн саналаар санал дэмжигдсэнгүй.

Дээрх саналтай холбогдуулан Улсын Их урлын 

Хурлын гишүүн С.Баярцогт, Н.Энхболд, Ц.Даваасүрэн нарын асуусан асуултад ажлын хэсгээс Б.Жавхлан хариулж, тайлбар хийв.

17.Төслийн 12.1 дэх хэсгийг Төрийн болон орон нутгийн өмчийн тухай хуультай нийцүүлэх зорилгоор Төрийн болон орон нутгийн өмчийн тухай хуулийн 2 дугаар зүйлийн 2 дахь хэсгийн “банкны тухай хуульд заасан Хөгжлийн банкны” гэснийг “банк, Хадгаламжийн даатгалын корпорацийн” гэж өөрчлөх саналаар санал хураалт явуулъя.

Зөвшөөрсөн

33

Татгалзсан

12

Бүгд


45

73,3 хувийн саналаар санал дэмжигдлээ.

18.Төслийн 12.7 дахь хэсгийн “хадгаламжийн” гэснийг “харилцах“ гэж өөрчлөх саналаар санал хураалт явуулъя.

Зөвшөөрсөн

35

Татгалзсан

11

Бүгд


46

76,1 хувийн саналаар санал дэмжигдлээ.

Улсын Их Хурлын гишүүн Ц.Даваасүрэнгийн асуусан асуултад ажлын хэсгээс Б.Жавхлан, Б.Лхагвасүрэн нар хариулж, тайлбар хийв.

19.Төслийн 13.1.1 дэх хэсгийн “татан” гэснийг хасах гэсэн саналаар санал хураалт явуулъя.

Зөвшөөрсөн

33

Татгалзсан

11

Бүгд


44

75,0 хувийн саналаар санал дэмжигдлээ.

20.Төслийн 14.1.2 дахь заалтыг дор дурдсанаар өөрчлөн найруулах:

 “14.1.2.банкны санхүүгийн тайлан болон аудитын дүгнэлт, санхүүгийн үзүүлэлт бусад мэдээллийг банкнаас авах;” гэсэн саналаар санал хураалт явуулъя.
Зөвшөөрсөн

33

Татгалзсан

11

Бүгд


44

75,0 хувийн саналаар санал дэмжигдлээ.

Улсын Их Хурлын гишүүн Ц.Даваасүрэнгийн асуусан асуултад ажлын хэсгээс Б.Жавхлан хариулж, тайлбар хийв.

21.Төслийн 14.1.3 болон 14.1.4 дэх заалтыг нэгтгэн дор дурдсанаар өөрчлөн найруулах:

“14.1.3.хадгаламжийн даатгалын үйл ажиллагаатай холбоотойгоор, эсхүл даатгалын тохиолдлын магадлалыг үнэлэхэд шаардлагатай гэж үзвэл банкинд хяналт шалгалт хийлгэх хүсэлтийг Монголбанкинд тавих;” гэсэн саналаар санал хураалт явуулъя.

Зөвшөөрсөн

26

Татгалзсан

18

Бүгд


44

59,1 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн С.Баярцогт, Р.Гончигдорж нарын асуусан асуултад ажлын хэсгээс Б.Жавхлан хариулж, тайлбар хийв.
22. Төслийн “албадан татан буулгаж буй банкны хүндрэлд буруутай гэж үзсэн этгээдээр хохирлыг нөхөн төлүүлэх арга хэмжээ авах талаар банкны эрх хүлээн авагчид хүсэлт тавьж, шийдвэрлүүлэх” гэсэн 14.1.5 дахь заалтыг хасах гэсэн саналаар санал хураалт явуулъя.

Зөвшөөрсөн

9

Татгалзсан

35

Бүгд


44

20,5 хувийн саналаар санал дэмжигдсэнгүй.

Дээрх саналтай холбогдуулан Улсын Их Хурлын гишүүн С.Баярцогт, Ц.Даваасүрэн нарын асуусан асуултад ажлын хэсгээс Б.Жавхлан хариулж, тайлбар хийв.

23.Төслийн 14.1.6 дахь заалтын “гүйцэтгүүлэх” гэснийг хасах гэсэн саналаар санал хураалт явуулъя.

Зөвшөөрсөн

12

Татгалзсан

32

Бүгд


44

27,3 хувийн саналаар санал дэмжигдсэнгүй.

24.Төслийн зүйл, заалтын “Удирдах хороо” гэснийг “Хадгаламжийн даатгалын Үндэсний хороо” гэж өөрчлөх саналаар санал хураалт явуулъя.
Зөвшөөрсөн

26

Татгалзсан

17

Бүгд


43

60,5 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Ц.Нямдоржийн асуусан асуултад Улсын Их Хурлын гишүүн, ажлын хэсгийн ахлагч Ц.Баярсайхан хариулж, тайлбар хийв.

25.Төслийн 15.4 дэх хэсгийн “болон гүйцэтгэх захирлаас бусад гишүүдийн” гэснийг “гишүүд болон гүйцэтгэх захирлын” гэж өөрчлөх гэсэн саналыг Улсын Их Хурлын гишүүн, ажлын хэсгийн ахлагч Ц.Баярсайхан татаж авав.


Дээрх саналтай холбогдуулан Улсын Их Хурлын гишүүн С.Ганбаатар, Ц.Даваасүрэн, Р.Гончигдорж, Ц.Нямдорж нарын асуусан асуултад Улсын Их Хурлын гишүүн, Байнгын хорооны дарга Б.Гарамгайбаатар, Улсын Их Хурлын гишүүн, ажлын хэсгийн ахлагч Ц.Баярсайхан нар хариулж, тайлбар хийв.

26.Төслийн 17.1.4 дэх заалтын “Корпорацийн үйл ажиллагаанд” гэснийг “хөрөнгийн зарцуулалтад” гэж өөрчлөх гэсэн саналаар санал хураалт явуулъя.
Дээрх саналтай холбогдуулан Улсын Их Хурлын гишүүн Ц.Нямдоржийн асуусан асуултад ажлын хэсгээс Б.Жавхлан хариулж, тайлбар хийв.

Зөвшөөрсөн

22

Татгалзсан

23

Бүгд


45

48,9 хувийн саналаар санал дэмжигдлээ.

27.Төслийн 17.1.5 дахь заалтын “захирлыг” гэсний дараа “сонгон шалгаруулж” гэж нэмэх саналаар санал хураалт явуулъя.
Зөвшөөрсөн

30

Татгалзсан

15

Бүгд


45

66,7 хувийн саналаар санал дэмжигдлээ.

28.Төслийн 17.1.11 дэх заалтын “жилд нэг удаа” гэснийг “хагас жил тутамд” гэж өөрчлөх саналаар санал хураалт явуулъя.

Зөвшөөрсөн

31

Татгалзсан

24

Бүгд


45

68,9 хувийн саналаар санал дэмжигдлээ.

29.Төслийн 18.3 дахь хэсгийг дор дурдсанаар өөрчлөн найруулах:

 “18.3.Гүйцэтгэх захирал нь энэ хуулийн 15.3-т заасан шаардлагыг хангасан байна.” гэсэн саналаар санал хураалт явуулъя.
Зөвшөөрсөн

32

Татгалзсан

11

Бүгд


43

74,4 хувийн саналаар санал дэмжигдлээ.

30.Төслийн 18.6, 18.7 дахь хэсэгт тусгасан Гүйцэтгэх захирлын эрх, үүргийг хасч, 18 дугаар зүйлд дор дурдсан агуулгатай хэсэг нэмэх:

“18.4.Гүйцэтгэх захирлын эрх, үүргийг Корпорацийн дүрмээр тогтооно.” гэсэн саналаар санал хураалт явуулъя.
Зөвшөөрсөн

30

Татгалзсан

13

Бүгд


43

69,8 хувийн саналаар санал дэмжигдлээ.

31.Төслийн “Гүйцэтгэх захирал нь улсын байцаагчийн эрхтэй байна“  гэсэн 18.9 дэх хэсгийг хасах гэсэн саналаар санал хураалт явуулъя.

Зөвшөөрсөн

30

Татгалзсан

13

Бүгд


43

69,8 хувийн саналаар санал дэмжигдлээ.

32.Төслийн “Гүйцэтгэх захирал ажил үүргээ түүний хувийн ашиг сонирхол нь ажил үүргээс бүрэн чөлөөлөгдөхөд ямар нэг байдлаар нөлөөлөхгүй байхаар гүйцэтгэнэ.” гэсэн 18.10 дахь хэсгийг хасах гэсэн саналаар санал хураалт явуулъя.  

Зөвшөөрсөн

31

Татгалзсан

12

Бүгд


43

72,1 хувийн саналаар санал дэмжигдлээ.

33.Төслийн 19.1 болон 19.3 дахь хэсгийг нэгтгэн дор дурдсанаар өөрчлөн найруулах:

“19.1.Хуульд зааснаас бусад тохиолдолд Үндэсний хорооны гишүүн, Корпорацийн ажилтан болон Корпорацид гэрээгээр ажил гүйцэтгэж байгаа этгээд  албан үүргийнхээ дагуу олж мэдсэн, Корпораци, банкны талаарх мэдээ, мэдээллийг бусдад задруулахыг хориглоно.” гэсэн саналаар санал хураалт явуулъя.

Зөвшөөрсөн

33

Татгалзсан

10

Бүгд


43

76,7 хувийн саналаар санал дэмжигдлээ.

34.Төслийн “Харилцан ойлголцлын санамж бичгээр хадгаламжийн даатгалын үйл ажиллагаатай холбогдуулан харилцан мэдээлэл солилцох болон нийтлэг  ашиг сонирхолтой холбогдох бүх талын хамтын ажиллагааны харилцааг зохицуулна” гэсэн 21.2 дахь хэсгийг хасах саналаар санал хураалт явуулъя.

Зөвшөөрсөн

32

Татгалзсан

11

Бүгд


43

74,4 хувийн саналаар санал дэмжигдлээ.

35.Төслийн “Тайлан, мэдээ болон мэдээллээр хангах” гэсэн 22 дугаар зүйлийг хасах саналаар санал хураалт явуулъя.

Зөвшөөрсөн

17

Татгалзсан

24

Бүгд


41

41,5 хувийн саналаар дэмжигдсэнгүй.

Улсын Их Хурлын гишүүн С.Баярцогт, Ц.Даваасүрэн нарын асуусан асуултад ажлын хэсгээс Б.Жавхлан хариулж, тайлбар хийв.

36.Төслийн 23.3 дахь хэсгийн “1 хувьтай тэнцэх” гэснийг “1.0 хувиас доошгүй” гэж өөрчлөх.

Хуулийн төслийн 36, 37, 38, 39 дэх заалтуудыг ажлын хэсэг дахин нарийвчилж эцсийн хэлэлцүүлэгт оруулахаар тогтов.

Улсын Их Хурлын гишүүн Ц.Даваасүрэн, Ц.Нямдорж, М.Батчимэг, Р.Гончигдорж, Ц.Оюунгэрэл нарын асуусан асуултад Улсын Их Хурлын гишүүн, Байнгын хорооны дарга Б.Гарамгайбаатар, Улсын Их Хурлын гишүүн, ажлын хэсгийн ахлагч Ц.Баярсайхан, ажлын хэсгээс Б.Жавхлан, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх С.Энхцэцэг нар хариулж, тайлбар хийв.

40.Төслийн 6 дугаар бүлэгт дор дурдсан агуулгатай зүйл нэмэх:

”28 дугаар зүйл.Хадгаламж эзэмшигчийн эрх

28.1.Хадгаламж эзэмшигч даатгалын тохиолдол бий болоход даатгалын нөхөн төлбөр авах эрхтэй.

28.2.Хадгаламжийн гэрээг гуравдагч этгээдийг төлөөлөн байгуулсан бол даатгалын нөхөн төлбөр авах эрхийг уг гуравдагч этгээд эдэлнэ.

28.3.Өв залгамжлалаар нөхөн төлбөр авахад өв залгамжлагчийн өөрийн нэр дээр хадгалуулсан хадгаламжид авах нөхөн төлбөр хамаарахгүй.” гэсэн саналаар санал хураалт явуулъя.

Зөвшөөрсөн

26

Татгалзсан

25

Бүгд


41

63,4 хувийн саналаар санал дэмжигдлээ.

41.Төслийн 25.1 дэх хэсгийн дугаарыг “26.7” болгон, дор дурдсанаар өөрчлөн найруулах:
“26.7.Корпораци нөхөн төлбөр олголтын явцын талаар хадгаламж эзэмшигчдэд мэдээлэх үүрэгтэй.” гэсэн саналаар санал хураалт явуулъя.

Зөвшөөрсөн

29

Татгалзсан

23

Бүгд


42

69,0 хувийн саналаар санал дэмжигдлээ.

42.Төслийн 26.2 дахь хэсгийг дор дурдсанаар өөрчлөн найруулах:
“26.2.Корпораци нөхөн төлбөр олгох хэлбэр, хугацааны талаар олон нийтийн мэдээллийн хэрэгслээр энэ хуулийн 26.1-д заасан шийдвэр гарснаас хойш 48 цагийн дотор мэдээлж, мэдээллийн хувийг Монголбанкинд хүргүүлнэ.” гэсэн саналаар санал хураалт явуулъя.

Зөвшөөрсөн

30

Татгалзсан

12

Бүгд


42

71,4 хувийн саналаар санал дэмжигдлээ.

43.Төслийн “Корпораци хадгаламж эзэмшигчдийн хадгаламжийн зарим хэсгийг урьдчилан олгож болно” гэсэн 26.4 дэх хэсгийг хасах гэсэн саналаар санал хураалт явуулъя.

Зөвшөөрсөн

29

Татгалзсан

13

Бүгд


42

69,0 хувийн саналаар санал дэмжигдлээ.

44.Төслийн 28.1 дэх хэсгийн “этгээдэд” гэсний дараа “Монголбанкны улсын байцаагч” гэж нэмэх саналаар санал хураалт явуулъя.

Зөвшөөрсөн

30

Татгалзсан

12

Бүгд


42

71,4 хувийн саналаар санал дэмжигдлээ.

45.Төслийн 28 дугаар зүйлд дор дурдсан агуулгатай заалт нэмэх:

“28.1.1.Энэ хуулийн 6.3-т заасныг зөрчиж, даатгалын нөхөн төлбөр төлсөн бол худал мэдээлэл өгсөн этгээд болон уг мэдээллийг зориудаар ашиглан шийдвэр гаргасан нь тогтоогдсон албан тушаалтныг хөдөлмөрийн хөлсний доод хэмжээг 200-250 дахин нэмэгдүүлсэнтэй тэнцэх хэмжээний төгрөгөөр торгох;

28.1.2.Корпораци энэ хуулийн 7.1-д заасны дагуу нөхөн төлбөр олгоогүй бол холбогдох эрх бүхий албан тушаалтныг хөдөлмөрийн хөлсний доод хэмжээг 200-250 дахин нэмэгдүүлсэнтэй тэнцэх хэмжээний төгрөгөөр торгох;

28.1.3.Корпораци энэ хуулийн 10 дугаар зүйлд зааснаас бусад хэлбэрээр Сангийн хөрөнгийг зарцуулсан, 11 дүгээр зүйлд зааснаас бусад хэлбэрээр хөрөнгө оруулалт хийсэн нь тогтоогдсон бол албан тушаалтныг хөдөлмөрийн хөлсний доод хэмжээг 250-500 дахин нэмэгдүүлсэнтэй тэнцэх хэмжээний төгрөгөөр торгох;   

28.1.4.Энэ хуулийн 19 дүгээр зүйлд заасныг зөрчиж, дотоод мэдээллийн нууцыг задруулсан этгээдийг хөдөлмөрийн хөлсний доод хэмжээг 200-250 дахин нэмэгдүүлсэнтэй тэнцэх хэмжээний төгрөгөөр торгох;” гэсэн саналаар санал хураалт явуулъя.

Зөвшөөрсөн

17

Татгалзсан

24

Бүгд


41

41,5 хувийн саналаар санал дэмжигдлээ.

Улсын Их Хурлын гишүүн Д.Дэмбэрэл, М.Батчимэг, Ц.Даваасүрэн, Ц.Нямдорж, Р.Гончигдорж нарын асуусан асуултад Улсын Их Хурлын гишүүн, ажлын хэсгийн ахлагч Ц.Баярсайхан, ажлын хэсгээс Б.Жавхлан, Б.Даажамба нар хариулж, тайлбар хийв.

Бусад. Хил хамгаалах байгууллагын 2012 оны тэргүүний ажилтнууд 10:00-10:05 цагт Улсын Их Хурлын чуулганы үйл ажиллагаатай танилцав.
Хуралдаан 18 цаг 12 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ НАРИЙН БИЧГИЙН ДАРГА



Б.БОЛДБААТАР
Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ




Б.БАТГЭРЭЛ
УЛСЫН ИХ ХУРЛЫН 2012 ОНЫ НАМРЫН ЭЭЛЖИТ 

ЧУУЛГАНЫ 12 ДУГААР САРЫН  27-НЫ ӨДРИЙН 

НЭГДСЭН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

 
З.Энхболд: -Гишүүдэд өглөөний мэнд хүргэе.

Улсын Их Хурлын намрын ээлжит чуулганы 2012 оны 12 дугаар сарын 27-ны өдрийн нэгдсэн хуралдаан ирвэл зохих 73 гишүүнээс 39 хүрэлцэн ирж, 53,4 хувийн ирцтэйгээр нээгдэж байна.

Өнөөдрийн хэлэлцэх асуудлыг танилцуулъя. 11 асуудалтай. 

Эхний асуудал 

1.   Улсын Их Хурлын дэд даргыг сонгох тухай  асуудал:
2.Улсын Ерөнхий прокурорын орлогчийг томилох тухай Монгол Улсын Ерөнхийлөгчийн санал /зөвшилцөх/:
 
3.   Татварын мэргэшсэн зөвлөхийн үйл ажиллагааны тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Улсын тэмдэгтийн хураамжийн тухай хуульд нэмэлт оруулах тухай хуулийн төслүүд /эцсийн хэлэлцүүлэг/:
 
4.   Хадгаламжийн даатгалын тухай, Аж ахуйн нэгжийн орлогын албан татварын тухай хуульд нэмэлт оруулах тухай, Даатгалын тухай хуульд нэмэлт, өөрчлөлт оруулах тухай, Иргэний хуульд нэмэлт оруулах тухай, Банкны тухай хуульд нэмэлт оруулах тухай, Төв банк /Монголбанк/-ны тухай хуульд өөрчлөлт оруулах тухай, Банкин дахь мөнгөн хадгаламжид баталгаа гаргах тухай хуульд өөрчлөлт оруулах тухай хуулийн төслүүд, “Хадгаламжийн даатгалын тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төсөл /анхны хэлэлцүүлэг/:
 
5.    Гаалийн тухай хуульд өөрчлөлт оруулах тухай, Гаалийн тариф, гаалийн албан татварын тухай хуульд өөрчлөлт оруулах тухай хуулийн төслүүд /анхны хэлэлцүүлэг/:
 
6.   “Засгийн газрын үнэт цаас гаргахыг зөвшөөрөх тухай” Улсын Их Хурлын тогтоолын төсөл /анхны хэлэлцүүлэг/:

 
7.   Сэтгэцийн эрүүл мэндийн тухай /Шинэчилсэн найруулга/ болон Сэтгэцийн эрүүл мэндийн тухай хуулийг хүчингүй болсонд тооцох тухай хуулийн төслүүд /анхны хэлэлцүүлэг/:
 
8.   Ашигт малтмалын хайгуулын тусгай зөвшөөрөл шинээр олгохыг хориглох тухай хуульд өөрчлөлт оруулах тухай хуулийн төсөл /Монгол Улсын Ерөнхийлөгчөөс өргөн мэдүүлсэн, хэлэлцэх эсэх/:
 
9.   Шүүхийн багц хуулийг дагаж мөрдөх журмын тухай, Монгол Улсын шүүхийн тухай хуульд нэмэлт, өөрчлөлт оруулах тухай, Шүүхийн захиргааны тухай хуульд нэмэлт, өөрчлөлт оруулах тухай, Шүүгчийн эрх зүйн байдлын тухай хуульд нэмэлт, өөрчлөлт оруулах тухай, Хуульчийн эрх зүйн байдлын тухай хуульд нэмэлт, өөрчлөлт оруулах тухай, Эвлэрүүлэн зуучлалын тухай хуульд нэмэлт, өөрчлөлт оруулах тухай, Шүүхийн иргэдийн төлөөлөгчийн эрх зүйн байдлын тухай хуульд өөрчлөлт оруулах тухай хуулийн төслүүд /Монгол Улсын ерөнхийлөгчөөс өргөн мэдүүлсэн, хэлэлцэх эсэх/:
          10. Шүүх байгуулах тухай хуулийн /Шинэчилсэн найруулга/ болон Шүүгчийн орон тоо батлах тухай Улсын Их Хурлын тогтоолын төслүүд /хэлэлцэх эсэх/: 
 
11.Хууль, тогтоолын төсөл буцаах тухай Улсын Их Хурлын тогтоолын төсөл.
 
-Хэлэлцэх асуудал дээр саналтай гишүүд байна уу?


-Алга байна. 


Хэлэлцэх асуудлаа баталлаа.
Эхний асуудал. Улсын Их Хурлын дэд даргыг сонгох тухай.
Дэд даргыг сонгох тухай. Монгол Улсын Үндсэн хуулийн 24 дүгээр зүйлийн 1 дэх хэсэг, Монгол Улсын Их Хурлын тухай хуулийн 12.1-д заасны дагуу Улсын Их Хурлын тухайн сонгуулийн үр дүнд бий болсон нам, эвслийн бүлэг тус бүрээс Улсын Их Хурлын дэд даргыг сонгодог. Өнөөдөр МАН-ын бүлгээс сонгогдох Улсын Их Хурлын дэд даргын асуудлыг хэлэлцэх гэж байна.

Одоо Улсын Их Хурал дахь МАН-ын бүлгээс Улсын Их Хурлын дэд даргад нэр дэвшүүлэх саналаа танилцуулъя.

МАН-ын бүлгийн дарга Нямаагийн Энхболдыг индэрт урьж байна.

Н.Энхболд: -Улсын Их Хурлын дарга, эрхэм гишүүд ээ. Улсын Их Хурал дахь МАН-ын бүлгээс Монгол Улсын Их Хурлын дэд даргад Улсын Их Хурлын гишүүн Миеэгомбын Энхболдын нэрийг дэвшүүлж байна.

Миеэгомбын Энхболд 1964 онд Улаанбаатар хотод  төрсөн. Ам бүл 4. 1984 онд Улаанбаатар хотын Чойбалсангийн нэрэмжит 10 жилийн лаборатори 1 дүгээр сургууль, 1987 онд МУИС-ийг төгссөн. Төлөвлөгч-эдийн засагч мэргэжилтэй.

1996 онд Япон улсад, 1998 онд ХБНГУ-д тус тус мэргэжил дээшлүүлсэн. Эдийн засгийн ухааны магистр цолтой.

1987 онд Улаанбаатар хотын Ахуйн үйлчилгээний удирдах газарт эдийн засагч, 1989 оноос Нийтийн аж ахуйн үйлчилгээний яаманд мэргэжилтэн, 1991 оноос Улаанбаатар хотын Ардын Депутатуудын Хурлын Гүйцэтгэх захиргааны Ахуйн үйлчилгээний хэлтсийн даргаар, 1992 оноос Нийслэлийн Чингэлтэй дүүргийн Засаг даргын орлогчоор, 1996 оноос Чингэлтэй дүүргийн Иргэдийн Төлөөлөгчдийн Хурлын тэргүүлэгчдийн даргаар, 1997 оноос Нийслэлийн МАХН-ын хорооны дарга, 1999 оноос Нийслэлийн Засаг дарга бөгөөд Улаанбаатар хотын Захирагчаар ажиллаж байсан.

2005-2007 онд МАХН-ын дарга, 2006-2007 онд Монгол Улсын Ерөнхий сайдаар тус тус ажиллаж байсан. 2007 оноос Монгол Улсын Шадар сайдын албыг хашиж байсан.

Миеэгомбын Энхболд нь Улсын Их Хурлын гишүүнээр гурван удаа сонгогдсон. МАН-ын Удирдах зөвлөлийн гишүүн. Үүний зэрэгцээ Монголын Морин спорт, уяачдын холбооны ерөнхийлөгч, Монгол улсын Шинжлэх ухааны академийн тэргүүлэгч зэрэг сонгуульт ажлуудыг одоо хийж гүйцэтгэж байна.

Энхболд нь парламентын болон төрийн албаны туршлагатай, өндөр боловсролтой, манай намын тэргүүний боловсон хүчний нэг учир Монгол Улсын Их Хурлын дэд даргын албыг гүйцэтгэж чадна гэж Улсын Их Хурал дахь МАН-ын бүлэг үзсэн болно.

Их Хурлын дарга, эрхэм гишүүд ээ, Улсын Их Хурал дахь МАН-ын бүлгээс нэрийг нь дэвшүүлж буй Миеэгомбын Энхболдыг Монгол Улсын Их Хурлын дэд даргаар сонгон баталж өгөхийг та бүхнээс хүсье. Анхаарал тавьсанд баярлалаа.

З.Энхболд: -Энхболд гишүүнд баярлалаа.

Төрийн байгуулалтын байнгын хорооны санал, дүгнэлтийг Улсын Их Хурлын гишүүн Бакей танилцуулна.

А.Бакей: -Улсын Их Хурлын дарга, эрхэм гишүүд ээ. Монгол Улсын Үндсэн хуулийн 24 дүгээр зүйлийн 1 дэх хэсэг, Монгол Улсын Их урлын тухайХХХурлын тухай хуулийн 12 дугаар зүйлийн 12.1, 12.2 дахь хэсэгт заасныг үндэслэн Улсын Их Хурал дахь МАН-ын бүлгээс Улсын Их Хурлын дэд даргад Улсын Их Хурлын гишүүн Миеэгомбын Энхболдын нэрийг дэвшүүлсэн байна.

Төрийн байгуулалтын байнгын хороо 2012 оны 12 дугаар сарын 25-ны өдрийн хуралдаанаараа уг асуудлыг хэлэлцэж, Улсын Их Хурлын гишүүн Ж.Батзандан, Д.Лүндээжанцан нар өөрсдийн байр суурийг илэрхийллээ.

Монгол Улсын Их Хурлын дэд даргаар Миеэгомбын Энхболдыг сонгох тухай асуудлыг сонгох  тухай асуудлыг Байнгын хорооны хуралдаанд орсон гишүүдийн олонхи дэмжсэн болно.

Улсын Их Хурлын тогтоолын төслийг боловсруулж, та бүхэнд тараасан. 

Улсын Их Хурлын эрхэм гишүүд ээ. Монгол Улсын Их Хурлын дэд даргаар Миеэгомбын Энхболдыг сонгох тухай асуудлаар Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

З.Энхболд: -Бакей гишүүнд баярлалаа.

Манай өнөөдрийн чуулганы ажиллагаатай Хил хамгаалах ерөнхий газрын 2012 оны тэргүүний 39 ажилтан танилцаж байна. Чуулганы танхим болон төрийн ордонтой танилцаж байгаа юм байна. Хил хамгаалагчиддаа шинэ жилийн баярын мэнд хүргэе. Эрүүл энх, ажлын амжилт хүсье.

Дэгийн тухай хуулийн дагуу гишүүд нэр дэвшигчээс асуулт асууж, үг хэлж болно.

Асуулттай гишүүд нэрээ өгнө үү.

Баасанхүү гишүүнээр асуулт тасаллаа.

Батзандан гишүүн асууя.

Ж.Батзандан: -Улсын Их Хурлын дэд даргад
 МАН-аас Энхболд гэдэг хүнийг нэр дэвшүүлж байгаа. Байнгын хороон дээр би бас байр сууриа өмнө нь илэрхийлсэн. Гэхдээ Байнгын хорооны гишүүдийн олонхи нь М.Энхболдыг дэд даргаар нэр дэвшүүлж, Улсын Их Хурал руу оруулж хэлэлцүүлэх нь зүйтэй гэдэг санал гаргасан байгаа.

Би хэдэн зүйлийг асууя гэж бодож байна. Ер нь Улсын Их Хурлын асуудал гэдэг бол Монголын ард түмний асуудал. Ганц хоёр намын асуудал биш. Хариуцлагатай ажил. Энхболд даргаас Улсын Их Хурлын дэд даргаар сонгогдчихоод дараа нь хүний эрхийг хамгаалах чиглэлд ямар арга хэмжээ авах гэж байна вэ? Улаанбаатар хотын утааг бууруулах чиглэлд ямар арга хэмжээ авах гэж байна вэ? Улаанбаатарын түгжрэлийг арилгах чиглэлд ямар арга хэмжээ авах гэж байна вэ? Монгол төрийг гацаагүй явуулахад, Монгол төрийн ажлыг урагшлуулах чиглэлд, хүнд суртлыг арилгах чиглэлд, авлигыг бууруулах чиглэлд та ямар, ямар санаачилга гаргаж ажиллах гэж байгаа вэ гэдгээ олон түмэндээ ил тод нээлттэй хэлж өгөөч ээ гэж хүсэж байна.

З.Энхболд: -Нэр дэвшигч Миеэгомбын Энхболд хариулъя.

М.Энхболд: -Гишүүдийн өглөөний амгаланг айлтгая. Батзандан гишүүний асуултад хариулъя. Хэрвээ Улсын Их Хурлын шийдвэр гарч, Их Хурлын гишүүдийн олонхи намайг Их Хурлын дэд даргаар дэмжвэл ер нь Их Хурлын гишүүний хувьд ч тэр, Монгол улсын хүн амын дийлэнх олонхи нь оршин сууж байгаа Улаанбаатар хотын ажил, амьдралын талаар урьд урьдаас илүү их анхаарал тавьж ажиллах ёстой гэж ингэж бодож байна.

Улаанбаатар хот өнөөдөр 1 сая гаруй хүн амтай. Хотын энэ хүндрэл бэрхшээл гэдэг бол дэлхийн аль ч хотод хүний бөөгнөрлийг дагаад байдаг. Би бас энэ бөөгнөрөлийг цэгцтэй, журамтай, бага байлгах талаар сэдэж, санаж хийж байсан зүйлүүд бий. Харамсалтай нь энэ бол шүүх байгууллага дээр үгүйсгэгдэж, хот эмх замбараагүй болох ийм байдал руу орж байсан тал бий.

Би бас Улаанбаатар хотыг төсөв, эдийн засгийн хувьд дэмжих ёстой гэсэн ийм байр суурин дээр байдаг Их Хурлын гишүүн юм. 2006, 2007 онд Улаанбаатар хот улсын төсвөөс нэг ч төгрөг төвлөрүүлээгүй, олсон орлогоо зөвхөн өөртөө зориулаад ажиллаж байсан. Энэ бол хотын сайн, сайхны төлөө тухайн үеийн Засгийн газрын авч хэрэгжүүлж байсан, тухайн үеийн Их Хурлын дэмжиж байсан бодлогын хүрээнд хийгдэж байсан ажил. 14-17 тэрбум төгрөгийг улсын төсөвт төвлөрүүлдэг байхад түүнийг нь Их Хурлын шийдвэр болиулж, хотын замын, хотын утааны бохирдлын эсрэг ингэж үйл ажиллагаанд зориулж байсан.

Цаашдаа энэ хотын хөгжил, хотын энэ утааны асуудал дээр энэ удаагийн 2013 оны төсөвт тавьсан хөрөнгө мөнгийг үр дүнтэй зарах асуудал маш чухал. Тэгээд энэ ажлын үр дүнг харж, ажлын эцсийн үр дүнгээр нь дахин цааш ээлж дараатай авч хэрэгжүүлэх энэ ажлыг хийх ёстой.

Бид Их Хурал ямар төвшинд анхаарал тавих ёстой вэ гэхээр хот салбарын яамдуудын хийхээр бодож байгаа, төлөвлөж байгаа энэ асуудлуудыг хийх ийм боломж, бололцоог нь тавьж өгөх хэрэгтэй. Гадаад, дотоодын туршлага юм юу байна вэ, дотоодын хөрөнгийн эх үүсвэр бололцоо юу байна вэ. Өнөөдөр жишээлбэл, 1,5 тэрбумын бондын хөрөнгийн эх үүсвэр орж ирчихсэн байгаа энэ үед хот бол эндээс ямар хэмжээний хөрөнгийг авч хотынхоо хүндрэл, бэрхшээлтэй асуудлыг шийдэж байх вэ гээд бэлэн төслүүд гаргаж ирээд Их Хурлын гишүүд биднийг энэнээс чинь ийм зам тавья, энэнээс чинь ийм агаарын бохирдлыг багасгая, энэнээс чинь ийм шингэн түлшний хийг байгуулъя гээд ингээд явж байх ёстой. Энэ тал дээр нь дэмжиж ажиллана. Дэмжих үүрэгтэй. Монголын нийт хүн амын 47 орчим хувь нь энэ хотод оршин сууж байгаа. Тийм учраас энэ бол яах аргагүй бидний анхаарлын төвд байх ёстой гэж бодож байна.

З.Энхболд: -Батцэрэг гишүүн асууя.

Н.Батцэрэг: -Баярлалаа. Нэр дэвшигчид амжилт хүсье. Он гараад та бид шинэ ардчилсан Үндсэн хуулийнхаа 21 жилийн ойг тэмдэглэх гэж байна. 21 жилийн явцад, ялангуяа сүүлийн жилүүдэд Үндсэн хуулийн өөрчлөлтийн асуудлыг олон түмний зүгээс, хуульчид, Үндсэн хуулийн мэргэжилтнүүдийн зүгээс нэлээн их гаргадаг. Тэгж харагддаг. Парламентын энэ танхим дотроос ч гэсэн эрхэм гишүүд, үүний урд талын бүрэн эрхийн хүрээнд ч гэсэн гишүүд ажиллаж байхдаа бас энэ асуудлыг хөндөж байсан. Энэ удаагийн бүрэн эрхээ хэрэгжүүлж байгаа Их Хурлын гишүүдийн дотроос ч гэсэн хэвлэл, мэдээллээр, бусад байдлаар Үндсэн хуулийн өөрчлөлтийн чиглэл рүү энэ бүрэн эрхийнхээ хүрээнд явах ёстой шүү гэдэг ийм саналыг хэлж байдаг юм билээ.

Ингээд Их Хурлын удирдлагад гарч ажиллаж байгаа хүний тухайд би танаас Үндсэн хуулийн өөрчлөлт хэрэгтэй юу? Хэрэгтэй бол ямар хүрээнд нь та энийг харж байдаг вэ гэсэн ийм асуулт асуух гэсэн юм. Баярлалаа.

З.Энхболд: -Нэр дэвшигч хариулъя.

М.Энхболд: -Баярлалаа. Би Батцэрэг гишүүний асуултад хариулъя.

Үндсэн хуулийн өөрчлөлт бол яах аргагүй энэ удаагийн Улсын Их Хурлын авч үзэх ёстой асуудал мөн гэж ингэж бодож байгаа. Үндсэн хуулийн өөрчлөлтийг хийх тэр урьдчилсан нөхцөл байдлыг хангуулах хууль, эрх зүйн орчин бүрдсэн байгаа. Энэ шинэ бүрдсэн хууль, эрх зүйн орчинд энэ ажлыг бид зохион байгуулах ёстой. Цаг хугацааны хуульд ч гэсэн Монгол улсад үйлчилж байгаа гурав, дөрвөн Үндсэн хуулиудыг хараад байхад 20 орчим жилийн давтамжтайгаар шинэчлэгдэж, өөрчлөгдөж байсан ийм зүйл ажиглагдаж байгаа. 

Нөгөө талаасаа Улсын Их Хурлын арван тав, зургаан гишүүн Үндсэн хуулинд нэмэлт, өөрчлөлт оруулах тухай асуудлаар бас нэг бус удаа ярилцсан. Энэ бүрэн эрхийн гишүүдийн дундаас ярилцсан зүйлүүд бий. Энэнд хийх ёстой гэж бодож байгаа. 

Өнгөрсөн дөрвөн жилийн хугацаанд МАН засгийн эрхийг барьж байхдаа Үндсэн хуулийн өөрчлөлт, тэр дундаа төрийн тогтолцооны шинэчлэл, өөрчлөлтийн талаар маш тодорхой саналыг гаргаж, бусад улс төрийн намуудтай яриа, хэлэлцээрийг эхлүүлж байсан. Энэ хүрээнд тодорхой ажлууд хийх ёстой. Би энийг үндсэндээ дэмжиж байдаг. Үндсэн хуульд өөрчлөлт орох ёстой, Үндсэн хуулийн өөрчлөлтийн дотор төрийн тогтолцооны асуудал, орон нутгийн засаглалын асуудал гээд энэ зүйлүүд дээр Монгол улс өнөөдөр шинэчлэл, өөрчлөлт хийх болсон. Энэ шинэчлэл, өөрчлөлт нь хөгжил дэвшлийг улс орны энэ өөрчлөн байгуулалтыг иргэдийн аж амьдрал сайжруулах энэ үйл ажиллагааны түүчээ болж, түрүүлж ингэж үндсэн эрх зүйн орчин нь болж өгөх ёстой гэж ингэж ойлгож явдаг.

З.Энхболд: -Баасанхүү гишүүн асууя.

О.Баасанхүү: -Баярлалаа. Би ийм юм асууя. Одоо анхдугаар чуулганы үед хэлэлцдэг асуудлуудын тоонд бүлэг байгуулах, бүлгийн дэд дарга томилох гээд байдаг. Одоо ээлжит чуулганаар орж ирж байгаа энэ гол буруутай гэдэг юмуу, жишиг алдагдаж байгаа үйлдэл нь та болон танай намын хуучинсаг нөхдүүдээс болоод ийм байдал үүссэн гэдэгтэй та санал нийлж байна уу? Хэрэв нийлж байгаа бол одоо ард түмнээсээ бас уучлалт гуйх хэрэгтэй.

Хоёр дахь асуудал, би ийм сураг дуулсан юм. Сахалт Эрдэнэбилэг, Цахиагийн Элбэгдорж та гурав компанийн хувь эзэмшдэг гэсэн. Үнэн үү? Үнэн бол энэ Ашиг сонирхлын зөрчлийн тухай хуультай харших уу, харшихгүй юу?

Гурав дахь асуулт, ер нь Монголын сүүлийн хөгжлийн бугшмал байдал, ялангуяа тантай болон танай намтай нэлээн холбоотой байгаа учраас цаашид МАН-АН үүсэхгүй байх бололцоо бий юу? Өөрөөр хэлбэл, олонхио дэмжиж ажиллах бололцоо бий юу, эсвэл төр засгийг гацаах гээд байна уу? Энийгээ эртхэн хэлж өгнө үү. Баярлалаа.

З.Энхболд: -Нэр дэвшигч хариулъя.

М.Энхболд: -Өнгөрсөн 7 хоногийн Улсын Их Хурлын нэгдсэн хуралдаанаар ерөнхийлөгчийн санаачилсан Улсын Их Хурлын дэгийн тухай, Их Хурлын тухай хуульд нэмэлт, өөрчлөлт оруулах асуудлыг Их Хурал шийдсэн. Энэ нэмэлт, өөрчлөлтийн хүрээнд шийдэгдсэн асуудал дотор Улсын Их Хурлын анхдугаар чуулганаар хэлэлцэх ёстой хэд хэдэн асуудлууд тэнд баримтлах ёстой байсан зарчмын зүйлүүд нь нэг мөр болж шийдэгдсэн гэж би ингэж ойлгож байгаа. Энд зөвхөн нэг намын нэг бүлэг байгуулах тухай асуудлыг хамруулж ярих нь зохимжгүй. Энэ тухайн үеийн нөхцөл байдлыг Монголын ард түмэн бас мэдэж байгаа.

Би ямар нэгэн компанид хувь эзэмшдэггүй. Миний эзэмшдэг өмч, хөрөнгийн талаар хөрөнгө орлогын мэдүүлэг дээр маш тодорхой байгаа. Цөөхөн тооны компанид хувьцаа, 1990-ээд оны эхэн үед иргэдэд олгож байсан ягаан тасалбарын, цэнхэр тасалбарын үр дүнгээр авсан ийм хувьцаанууд бий. Хэн нэгэн хүнтэй хамтарч хувааж эзэмшдэг ийм зүйл байхгүй.

Улс орны хөгжлийн удаашрал, энэ Монголын сүүлийн 20 жилийн амьдралыг авч яваа улс төрийн хоёр гол хүчний хамтарсан, салсан, нийлсэн, үүнтэй холбогдоод нэг их удааширчихсан ийм зүйл байхгүй байх гэж би бодож байгаа.

Ер нь, би 2006 онд энэ танхим дотор бас миний хэлж байсан үг бий. Монголын улс төрийн намууд өнөөдөр хоорондоо толхилцох, хоорондоо бие биенээ илүү, дутуу үзэж явах цаг биш. Харин ам хэлээ олоод улс орныхоо  хөгжлийн төлөө хамтарч ажиллаж, үр дүнд хүргэх ийм цаг үе болжээ гэж би энэ танхимд хэлж байсан. Би өнөөдөр бас тэр байр суурин дээрээ байгаа. Хамтарч ажиллаад улс орны эдийн засгийн хөгжлийг 10 хувьд хүргэж байсныг сайн л гэх ёстой. Хамтарч ажиллаад ядуурлын тоо хэмжээг амжилттай бууруулж чадаагүй байгааг бид мууг нь муугаар нь л харах ёстой. Тийм учраас ер нь улс орны эдийн засгийн хөгжил, тэр эдийн засагт бий болж байгаа ахиц, өөрчлөлтийг иргэдийн аж амьдралд хүрсэн ийм ахиц өөрчлөлт болох талаар манай нам болон би засгийн эрх ч барьж байсан, цөөнх ч болж байсан хэлэх ёстой газарт нь хэлж, дуулгаж ингэж ажиллах ёстой.

Ер нь төр гэж байдаг юм бол ард түмний төлөө байх ёстой. Манай энэ танхимд шинээр сонгогдсон нэг Их Хурлын гишүүн бас надаас асууж байсан. Яагаад бид дандаа засгийн эрх барихаараа зүүний нам шиг харагдаад байдаг юм бэ гэж. Ерөөсөө Монголд иргэдийн аж амьдрал бас сайн биш байгаа учраас төр гэж байдаг юм бол хүний төлөө байх ёстой. Хэн тэр төрийг бүрдүүлж, бий болгож ажиллаж байна, тэр улс төрийн хүчин хүссэн хүсээгүй халамж, үйлчилгээ, зүүний чиг баримжаатай намуудын авч хэрэгжүүлдэг арга хэмжээг авч хэрэгжүүлэх ёстой. Тэрнээс энэ хавтгайрсан халамж, тэр хүнд их өгчихлөө, бага өгчихлөө гээд бий болсон эдийн засгийн хуримтлал, юмаа бас дараад суугаад байх нь зохимжгүй.  Иргэдийн аж амьдралыг дээшлүүлэх талаар тодорхой үр дүнд хүрсэн ийм арга хэмжээ авах ёстой.

2006-2008 онд Монголд ядуурал бодитой буурсан. Энэ бол цалин, тэтгэвэр, тэтгэмжийг богино хугацаанд зоригтой нэмж чадсаных гэж би ингэж боддог. Харамсалтай нь тэрийг зарим нэг хүмүүс хавтгайрсан халамж гэж нэрлэдэг. Тэрний үр дүн бас гарсан. 2008, 2009 онд дэлхий нийтийг хамарсан санхүүгийн хямрал харьцангуй Монгол улсыг бага давж тойрч гарсан. Энэ бол ард түмний төлөө урьдчилж авсан, нийгмийн төлөө авсан арга хэмжээ.

З.Энхболд: -Хариулах хугацаа бас 4 минут. 

Гишүүд асуулт асууж дууслаа.

Нэр дэвшигчийн талаар үг хэлэх гишүүд байвал нэрээ өгнө үү.

Батзандан гишүүнээр үг тасаллаа.

Батзанзан гишүүн.

Ж.Батзандан: -Энхболд дарга одоо их зөв ярьж байна. Төр гэж байгаа бол хүний төлөө ажиллах ёстой гэж, таны энэ үгийг сонсоод би их баярлаж байна. Та Монголын төрд 20 гаруй жил зүтгэсэн хүн.

Би хоёр, гурван санал танд дэвшүүлье гэж бодож байна. Та Их Хурлын даргаар сонгогдох байх. Нэгдүгээрт, Улаанбаатарын газрын харилцаатай холбоотой асуудлаа цэгцлэх тал дээр анхаарал тавьж ажиллаарай. Хүүхдийн газрыг, сургууль, цэцэрлэгийн газрыг эмх замбараагүй тараасан, Улаанбаатар хотод хүүхдэд тоглох газар, ахмадуудад нарлах газар байхгүй болсон асуудлыг цэгцлэх тал дээр та анхаарал тавьж ажиллах цаг чинь болсон шүү гэдгийг би хэлмээр байна.

Батзандан гишүүн нотлох баримтгүй юм ярьсан гэж та Байнгын хороон дээр ярьж байсан. Нотлох шаардлагагүй үнэн гэдгийг Монголчууд мэднэ. 22 жил Монголын төрд байхдаа та хоёргүй сэтгэлээр биш, хоноцын сэтгэлээр ард түмэнд хандсан шүү гэдгийг би танд шуудхан хэлчихье. Тэгээд Их Хурлын дэд даргаар томилогдсоныхоо дараа сая хэлсэн үг шигээ, төр гэж байгаа бол хүний төлөө байх ёстой гэдэг үгээ өглөө болгон өөртөө хэлээд ажлаа хийгээрэй гэж хэлмээр байна. Баярлалаа.

З.Энхболд: -Гишүүд үг хэлж дууслаа.

Одоо нэр дэвшигчийн талаар санал хураалт явуулна. Санал хураалтын томъёолол:

Улсын Их Хурлын гишүүн Миеэгомбын Энхболдыг Улсын Их Хурлын дэд даргаар сонгохыг дэмжье гэсэн санал хураая.

Санал хураалт. Санал хураалтад 49 гишүүн оролцож, 44 гишүүн зөвшөөрч, 89,8 хувийн саналаар Миеэгомбын Энхболд гишүүн Улсын Их Хурлын дэд даргаар сонгогдож байна.

Нэр дэвшигч нь санал хураалтаар хуралдаанд оролцсон гишүүдийн олонхийн дэмжлэг авсан бол түүнийг Улсын Их Хурлын дэд даргаар сонгогдсонд тооцож, энэ тухай тогтоол батлагдсанд тооцно гэж заасны дагуу Монгол Улсын Их Хурлын дэд даргыг сонгох тухай Улсын Их Хурлын тогтоол батлагдсанд тооцогдож байна.

Одоо баталсан тогтоолын эцсийн найруулгыг би уншиж өгье.

Монгол Улсын Их Хурлын дэд даргыг сонгох тухай

Монгол Улсын Үндсэн хуулийн 24 дүгээр зүйлийн 1 дэх хэсэг, Монгол Улсын Их Хурлын тухай хуулийн 12 дугаар зүйлийн 12.1, 12.2 дахь хэсгийг үндэслэн Монгол Улсын Их Хурлаас ТОГТООХ нь:

1.Монгол Улсын Их Хурлын дэд даргаар Монгол Ардын намын бүлгээс Улсын Их Хурлын гишүүн Миеэгомбын Энхболдыг сонгосугай.

2.Энэ тогтоолыг батлагдсан өдрөөс нь эхлэн дагаж мөрдсүгэй.

Тогтоолын эцсийн найруулга дээр саналтай гишүүд байна уу?

-Алга байна.

Эцсийн найруулгыг сонссоноор тооцлоо.

Улсын Их Хурлын дэд даргаар сонгогдсон Улсын Их Хурлын гишүүн Миеэгомбын Энхболдод баяр хүргэж, ажлын амжилт, эрүүл энх, сайн сайхан бүхнийг хүсэн ерөөе /алга ташив/.

Дараагийн асуудал. Улсын Ерөнхий прокурорын орлогчийг томилох тухай Монгол Улсын Ерөнхийлөгчийн саналыг зөвшилцөх асуудлыг хэлэлцэж эхэлье.

Монгол Улсын Ерөнхийлөгчийн саналыг Ерөнхийлөгчийн Хуулийн бодлогын зөвлөх Өнөрбаяр танилцуулна.

Өнөрбаяр зөвлөхийг индэрт урья.

Ч.Өнөрбаяр: -Монгол Улсын Их Хурлын дарга, эрхэм гишүүд ээ. Монгол Улсын Ерөнхийлөгчөөс Монгол Улсын Үндсэн хуулийн 56 дугаар зүйлийн 2 дахь хэсэг, Монгол Улсын Ерөнхийлөгчийн тухай хуулийн 12 дугаар зүйлийн 12.17 дахь хэсэг, Прокурорын байгууллагын тухай хуулийн 9 дүгээр зүйлийн 9.3 дахь хэсгийг тус тус үндэслэн Улсын Ерөнхий прокурорын орлогчоор Ганбатын Эрдэнэбатыг томилох тухай саналыг зөвшилцөхөөр оруулж байна.

Ганбатын Эрдэнэбат нь /1994-1995 онд/ төгссөн сургууль нь Цагдаагийн дээд сургууль, Батлан хамгаалахын их сургууль, ОХУ-ын Уралын хуулийн академийг тус тус төгссөн. 1995-1997 онд батлан хамгаалахын их сургуульд багш, 1997-2000 онд Хилийн цэргийн удирдах газарт хуулийн зөвлөх, 2000-2009 онд МУИС-ийн Хууль зүйн сургуульд багш, 2009-2010 онд Монгол Улсын Ерөнхийлөгчийн Тамгын газарт хуулийн асуудал хариуцсан туслах, 2010 оноос Улсын ерөнхий прокурорын газрын Ял эдлүүлэх ажиллагаанд хяналт хариуцсан Улсын ерөнхий прокурорын туслахаар ажиллаж байна.

Зохих журмын дагуу хэлэлцэн шийдвэрлэж өгөхийг та бүхнээс хүсэж байна. Анхаарал тавьсанд баярлалаа.

З.Энхболд: -Хууль зүйн байнгын хороонны санал, дүгнэлтийг Улсын Их Хурлын гишүүн Түвдэндорж танилцуулна.

Ш.Түвдэндорж: -Улсын Их Хурлын дарга, эрхэм гишүүд ээ. Монгол Улсын Ерөнхийлөгчөөс Монгол Улсын Үндсэн хуулийн Тавин зургадугаар зүйлийн 2 дахь хэсгийг үндэслэн Ганбатын Эрдэнэбатыг Улсын ерөнхий прокурорын орлогчоор томилох асуудлыг зөвшилцөхөөр 2012 оны 12 дугаар сарын 20-ны өдрийн албан бичгээр Улсын Их Хуралд саналаа ирүүлжээ. 

Ерөнхийлөгч Г.Эрдэнэбатыг ажил хэргийн чадвар, мэргэшил, төрийн албаны дадлага туршлага, ёс зүйн байдал, хуулийн байгууллагад олон жил үр бүтээлтэй ажиллаж байсан зэргийг нь харгалзан үзэж Улсын ерөнхий прокурорын орлогчоор томилох саналаа Улсын Их Хуралтай зөвшилцөхөөр шийдвэрлэсэн байна. 

Г.Эрдэнэбатыг Улсын Ерөнхий прокурорын орлогчоор томилох тухай Ерөнхийлөгчийн саналыг Хууль зүйн байнгын хороо 2012 оны 12 дугаар сарын 26-ны өдрийн хуралдаанаараа хэлэлцээд хуралдаанд оролцсон гишүүд санал нэгтэйгээр дэмжсэн болно. 

Улсын Их Хурлын эрхэм гишүүд ээ,       

          Улсын Ерөнхий прокурорын орлогчийг томилох тухай Монгол Улсын Ерөнхийлөгчийн саналын талаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.

З.Энхболд: -Ерөнхийлөгчийн санал болон Байнгын хорооны санал, дүгнэлттэй холбогдуулан, түүнчлэн нэр дэвшигчтэй асуулттай гишүүд нэрээ өгнө үү.

-Асуулт байхгүй юу?

Асуулттай гишүүн алга байна.

Ерөнхийлөгчийн санал болон Байнгын хорооны санал, дүгнэлттэй холбогдуулан үг хэлэх гишүүд байна уу?

Нямдорж гишүүнээр үг тасаллаа. Цог гишүүн үг хэлье.

Л.Цог: -Баярлалаа. Би нэр дэвшигчийг дэмжиж байгаа юм. Туршлагатай, онол, практикийн мэдлэгтэй ийм хүн байна. Энэ удаад харин прокурорын байгууллагын удирдлагыг томилохдоо хууль сахисанд бас олзуурхаж байгаа. Яагаад гэвэл хууль зөрчиж, өөрөөр хэлбэл, прокурорын байгууллагад мэргэжлээрээ ажиллаагүй хүнийг хугацаа болоогүй юманд томилж байсан гашуун туршлага байгаа юм билээ. Энийг бас хэлье гэж бодож байна.

Хоёрдугаарт, прокурорын байгууллага өөрөө шүүх засаглалын хүрээнд их чухал үүрэг, рольтой. Хүний эрх зөрчих, хүнд халдах, мөн хохироох, иргэний эрх зөрчих ийм асуудлыг гаргуулахгүй байхад гол анхаарлаа хандуулах ёстой ийм механизм өөрөө мөн.

Би ойлгохдоо Эрдэнэбат прокурорыг ял эдлүүлэх ажиллагаа тусгай хяналтын чиглэлээр хийх ажилд хяналт тавих ийм үүрэгтэй болох нь ээ гэж ойлгосон. Иймээс хоёр, гурван зүйл бас хэлье гэж бодож байна.

Ер нь ял эдлэх ажиллагаанд үнэхээр завхарч дууслаа гэж бодмоор ийм олон юм гарч байгаа. Би хамгийн сүүлийн жишээ хэлэхэд л манай намын даргыг эрхэнд нь халдаж аваачиж байгаа асуудлыг олон түмэн харсантай холбогдуулж ярих гэж байна. Ийм нөхцөлд бид хүний эрхийн тухай, шударга ёсны тухай, хууль сахиж байгаа тухай ярих ямар ч боломжгүй шүү дээ. Аливаа зөрчил бол нэг гэж нэгддэггүй, хүний эрх хохирсон нэг ч тохиолдол гарах ёсгүй. Энэ бүхэнд өөрийн гэсэн хатуу байр суурьтай, таслан зогсоох нөлөө бүхий хяналт тавиасай гэж өөрөөс чинь бодож байна. Цаана нь хүний эрх хохирч байгаа хэрэг шүү дээ. Олон түмнийг айлгасан түйвээсэн, үймүүлсэн ийм юм болж хувирч байна шүү дээ, эцсийн утгаараа.

Бие нь муу, ял эдэлж чадахгүй байгаа хүнд тийм олон тусгайгийнхан юугаа, ямар хэрэгтэй байсан бэ гэж хүн бодмоор байна шүү дээ. Ялаа шиг шавчихсан байсныг бид бүгдээрээ харсан шүү дээ. Төрийн тэргүүн байсан хүнээ. Одоо төрийн хамгаалалтанд байгаа хүнээ бид ингэж хандаж болох юмуу, үгүй юу гэдгээ бас бодохгүй байж болохгүй шүү дээ. Өөр хэлэх хүн байхгүй байна, прокурор минь. Шүүх ингэж чадахгүй байна. Алдааг нь засаж чадахгүй байна, прокурор хянахгүй байна, засахгүй байна. Ийм зүйлийг анхаарч ажиллаасай. Өөрийн чинь ажилд эргэлт гарах болов уу гэж ингэж бодож байна.

Ер нь аливаа мөрдөн байцаагч, хэрэг бүртгэгч нар бүгдээрээ, шүүх ч ялгаа байхгүй, прокурор ч ялгаа байхгүй. Зөвхөн хуулинд захирагдана гэсэн үг байгаа шүү дээ. Гэхдээ хууль сахьдаггүй, дээрээс ингэсэн гээд суугаад байдаг. Журам мөрддөггүй ийм завхарсан юм их гарч байна шүү дээ. Энийг анхаарах байх гэж бодож байна. Ингээд танд амжилт хүсье.

З.Энхболд: -Лүндээжанцан гишүүн үг хэлнэ.

Д.Лүндээжанцан: -Би Эрдэнэбатыг дэмжиж байна. Хууль хэрэглэнэ гэдэг бол маш нарийн мэргэжил л дээ. Бид Шүүхийн тухай багц хуулийг оруулж ирээд, одоо тэгээд хууль сахиулах байгууллагын хууль руу орох гээд явж байна л даа. Эрх зүйч гэдэг мэргэжлийг, хуульч мэргэжил хоёрыг хүмүүс хольж хутгаад ойлгоод байдаг юм. Энэ чинь эрх зүйч мэргэжил эзэмшиж болно шүү дээ, хэн хүнгүй цөмөөрөө. Тэрийг ад үзэх хэрэггүй. Өөрийгөө хамгаална, гэр бүл, хамт олон, хүний эрхийг хамгаална.

Хуульч, тэр дотроо прокурор хүн гэдэг бол маш нарийн мэргэжлийн мужаан юм даа. Мужаанаас гадна нарийн мэргэжлийн инжан гэдэг юмуу, алт мөнгөний дархан шиг л нарийн ур хийцтэй юм хийдэг, нэг ёсны мэс засалч юм даа. Тэгэхээр нарийн мэргэжлийн мэс засалч юм. Энэ мэс засал хийж байгаа эмчтэй төсөөтэй энэ ажлыг хуулийн маш их дадлага, туршлагатай, онолтой байж хийдэг. Ажлын хэсэг дээр хамт ажиллаж байсан л даа, энэ залуутай. Тэгэхэд өөрийнхөө нөтбүүк дотроо бүх хуулиудаа хийчихсэн, лавлагаа сайтай, бас онолын нэлээн үндэслэлтэй, юман дээр нэлээн сайн ажилладаг ийм залуу байсан. Практик дээр нарийн юмаа хийгээд эхлэхээр яасныг би сайн мэдэхгүй байна. Ямар ч байсан прокурорын байгууллагад энэ тусгай хяналт, ял эдлүүлэх ажиллагаанд хяналт тавих хэлтсийн дарга, прокурорын туслахаар ажилласан туршлага байх шиг байна.

Энд хамгийн хэцүү нэг л юм яригдаад байгаа юм. Урьдчилан хорих байруудын стандартын асуудал. Тэнд хэрэг бүртгэх, урьдчилан мөрдөн байцаах үйл ажиллагааны явцад сэжигтэн, яллагдагч л байгаа шүү дээ. Гэм буруутай нь шүүхээр тогтоогдоогүй байгаа хүмүүс. Тийм хүмүүс дээр жижүүрлэж байцаадаг, хоолыг нь хасаж өлсгөж, хоол харуулдаг, нойргүйдүүлдэг гээд дээр үеийн хэлмэгдлийн бидний хамгийн сэтгэлийг эмзэглүүлж явдаг ийм юм шинэ зуунд л битгий гараасай. Монголын нийгэмд шинэ Үндсэн хуулийн дагуу явж ирсэн хүний эрх, эрх чөлөө энэ зүйл хуулийнхаа хэмжээнд, номондоо байгаасай гэдэг дээр л энэ ажлыг хариуцсан, яг тэрийг дагнан эрхэлж байгаа Улсын Ерөнхий прокурорын орлогч хүн бол мөнхийн санаж явах ёстой, барьж явах ёстой гол улаан шугам, зарчим нь байх ёстой. Энэ дээр л анхаараасай гэж их хүсдэг юм.

Дээр нь үүнтэй холбоотой асуудал хууль хэрэглэхээс гадна хуулиа боловсруулж оруулж ирэх асуудал дээр их хүч тавих байх гэж би их л найдаж байна даа. Одоо ч юманд итгэхэд хэцүү болсон цаг байна. Ер нь 1990-ээд онд шүүхийн бие даасан байдал, хараат бус байдлыг хангахад юу хэрэгтэй вэ гээд байсан, ганцхан мөнгө л хэрэгтэй гээд байсан. Орон сууц, цалин, тэтгэвэр. Тэр болгоныг шийдээд байхад болохгүй л байгаа юм. Тэгэхээр одоо юу хэрэгтэй болоод байна вэ? Ёс зүй, эрх зүйн өндөр соёл, эрх зүйн өндөр ухамсар хэрэгтэй.

Эрүүгийн хууль, бусад хуулиудад эрх зүйн ухамсарыг удирдлага болон дотоод итгэл үнэмшлээрээ шийднэ гэсэн. Энэ бол шударга ёсны тухай том заалт юм. Энэ бол зүй ёсны тухай том заалт юм, энэ бол хууль дээдлэх тухай том заалт юм. Манай энд сууж байгаа Өнөрбаярын их яриад байгаа эрх зүйт ёсны тухай том асуудал юм. Энэ бол хамгийн эцэстээ бол эрх зүйн өндөр соёл, ёс зүйг, мэргэжлийн өндөр ур чадвар, ёс зүйг шаардаад байгаа юм. Тэгэхээр иш мухаргүй, маш их механик, догматик ханддаг энэ сэтгэлгээнээсээ монголын хуульчид салах цаг болсон. Би олон жил хичээл заасан. Ихэнх нь миний шавь нар учраас миний ч буруу байгаа. Би тэрийгээ гүнээ хүлцэл өчиж байна.

З.Энхболд: -Нямдорж гишүүн үг хэлнэ.

Ц.Нямдорж: -Баярлалаа. Эрдэнэбатыг Улсын прокурорын орлогчоор томилохыг дэмжиж байна. Мэргэжлээрээ ажилласан, дээр нь багш хийж байсан. Бас их юманд оролцсон хүн байна. Гайгүй ажиллаж, үүргээ биелүүлэх болов уу гэж найдаж байна.

Хэлэх гэсэн юм бол одоогийн манай мөрдөж байгаа хуулиуд хоёр зүйлээр нөхцөлдсөн байдаг юм. Хуулийн байгууллагын арваад хуулиуд бий. 2002-2003 оны хооронд батлаад, одоо мөрдөж байгаа. Тэр хуулиудыг өөрчилнө гээд одоогийн хуулийн яам, сайд нь яриад байгаа. Нэгдүгээр нөхцөлдүүлдэг юм нь Үндсэн хуулийн заалт байдаг юм. Үндсэн хуулийн энэ заалт хэвээрээ байгаа нөхцөлд хуулийн дорвитой том өөрчлөлт хийх бололцоо туйлын хязгаарлагдмал. Нэгд.

Хоёрдугаарт, Монголын нөхцөл гэж хаана ч давтагддаггүй дандаа нөхцөлөө хуулийн энэ тогтолцоонд тулгаж байдаг ийм өөрийнх нь дотоод араншин, нөхцөл байдаг юм. Бусад улс орнуудад очихоор хүн ам ихтэй учраас хаана ч шүүх, прокурор, цагдаагийнхны зохион байгуулалт нэг дор байж болдог, нэг дор байдаг ийм тогтолцоотой. Манайх 327 сумтай учраас тэр болгонд прокурор, шүүгч ажиллуулаад байх эдийн засгийн болон гарч байгаа хэргийн нөхцөл байдаггүй болчихдог юм. Энэ бүх юмаа харж ажиллаарай гэдгийг нэгдүгээрт захих гэсэн юм.

Хоёрдугаарт, энэ хууль боловсруулах ажилд манай шүүх, прокурорын байгууллага ялангуяа удирдлага нь оролцдоггүй юм. Ажлын хэсэгт нь ганц, хоёр мэргэжилтэн оруулчихаад өөрсдөө нэг бүрчлэн үзэхгүйгээр Их Хурал дээр орж ирчихээд будлиан тариад байдаг юм. Энэ зовлонг би мэднэ. Хэвлэлд ярилцлага өгөхдөө жигтэйхэн том ярилцлага өгнө. Суугаад бичих гэхээр үзэг, цаас хоёр нийлүүлдэг хүн байхгүй болчихсон л ертөнц шүү дээ. Монголын байгаа нөхцөл нь. Хуулийн яамны ажлын хэсэг дуудахаар ирдэггүй. Одоо Тэмүүжин рүү хэр зэрэг гүйж байгааг би мэдэхгүй. Би лав тэр арваад хуулийн шинэчлэлийг хийхдээ ёстой байдаг бүх муу араншингаа гаргаж байж ажлын хэсэг дээр нь дуудаж ирүүлдэг байсан юм даа. Тэгээд гарсан хойно нь шүүмжлээд байдаг ийм байж таарахгүй ээ. 

Ядаж л энэ хуулийн шинэчлэлийг хийхэд хуулийн төслийг боловсруулахад ерөнхий прокурор, ерөнхий шүүгч нар оролцдоггүй юм гэхэд Улсын ерөнхий прокурорын орлогч, Дээд шүүхийн танхимын тэргүүн, Авлигатай тэмцэх газрын хүн, Тагнуулын хүн, Мөрдөн байцаах албаны хүн гээд энэ гол ажил хийж байгаа дарга нар өөрсдөө оролцох хэрэгтэй. Тэгж байж санал нийлсэн төслийг Улсын Их Хуралд оруулж ирж батлуулахгүй бол амьдралаас хөндий юм болно шүү. Одоо харж байхад, өнөөдөр шүүх байгуулах, тойрогт ч байгуулах, дагнасан шүүх байгуулах хоёр санал орж ирсэн байна. Үүнтэй чинь хамт прокурорын зохион байгуулалт орж ирэх ёстой юм. Прокуроргүй шүүх гэж байдаггүй юм. Баярцогт гишүүн ээ, би та бүхний санаачилсан төслийн тухай ярьж байна шүү. Энэ хоёрыг чинь хамт хийж байж, шүүдэг шүүх нь, ялладаг прокурор нь, өмгөөлдөг өмгөөлөгчийнх нь зохион байгуулалт шийдэгдэх ёстой юм шүү дээ. Энэ байхгүй. Энэ дүүргийн шүүх, прокурор дагнасан шүүхээ байгуулж хаячихаад прокурорынхоо зохион байгуулалтыг хэрхэх талаар прокурортойгоо ярьсан уу, яриагүй. Тохиролцсон уу, тохиролцоогүй. Ингэж асуудалд хандвал цаашаа наад шинэчлэлийн гэдэг ажил чинь явахгүй ээ.

-Би нэг минут авъя.

З.Энхболд: -Үг хэлэх хугацаа 4 минут. Сунгаж болохгүй юм байна.

Ерөнхийлөгчийн санал болон Байнгын хорооны санал, дүгнэлттэй холбогдуулан үг хэлж дууслаа. Одоо санал хураалт явуулъя.

Улсын Ерөнхий прокурорын орлогчоор Ганбатын Эрдэнэбатыг томилох саналыг дэмжье гэсэн санал хураая.

Санал хураалт. Санал хураалтад 51 гишүүн оролцож, 42 гишүүн зөвшөөрч, 82,4 хувийн саналаар санал дэмжигдэж байна.

Монгол Улсын Их Хурлын чуулганы хуралдааны дэгийн тухай хуулийн 42.3-т заасны дагуу санал хураалтын дүнг Ерөнхийлөгчид бичгээр мэдэгдэнэ.

Энэ асуудал дуусаж байна. Зөвшилцөхөөр дэмжигдсэн Ганбатын Эрдэнэбатад баяр хүргэе /алга ташив/.

Дараагийн асуудал.

Татварын мэргэшсэн зөвлөхийн үйл ажиллагааны тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Улсын тэмдэгтийн хураамжийн тухай хуульд нэмэлт оруулах тухай хуулийн төслүүдийн эцсийн хэлэлцүүлгийг хийе.

Төсвийн байнгын хорооны танилцуулгыг Улсын Их Хурлын гишүүн Ганбаатар танилцуулна. Ганбаатар гишүүнийг индэрт урьж байна.

С.Ганбаатар: -Улсын Их Хурлын дарга, эрхэм гишүүд ээ Улсын Их Хурлын гишүүн Ц.Даваасүрэн нарын гишүүдээс 2012 оны 02 дугаар сарын 03-ны өдөр Улсын Их Хуралд өргөн мэдүүлсэн Татварын мэргэшсэн зөвлөхийн үйл ажиллагааны тухай хуулийн төсөл болон түүнийг дагалдан өргөн мэдүүлсэн хуулийн төслүүдийн анхны хэлэлцүүлгийг Улсын Их Хурлын 2012 оны 12 дугаар сарын 21-ний өдрийн нэгдсэн хуралдаанаар хийж, эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. Төсвийн байнгын хороо 2012 оны 12 дугаар сарын 25-ны өдөр дээрх хуулийн төслүүдийн эцсийн хэлэлцүүлгийг хийж, дараах танилцуулгыг чуулганы нэгдсэн хуралдаанд танилцуулж байна. 

Нэг. Нэгдсэн хуралдаанаар санал хурааж шийдвэрлэсэн асуудлуудыг хуулийн төсөлд бүхэлд нь тусгаж, эцсийн хэлэлцүүлэгт бэлтгэсэн хувилбарыг боловсрууллаа. Үүнд: 

1/Хуулийн төслийн нэрийг “Татварын мэргэшсэн зөвлөх үйлчилгээний тухай хууль” гэж өөрчиллөө. 

2/Зөвлөх үйлчилгээ эрхлэх хуулийн этгээд болон татварын мэргэшсэн зөвлөхөд тавигдах шалгуур, шаардлагыг өндөрсгөж төсөлд тусгалаа. 

3/Үйлчлүүлэгчийн эрх, үүргийг тодотгон зааж, түүнд зөвлөх үйлчилгээг сайн дурын үндсэн дээр авах, татварын итгэмжлэгдсэн хуулийн этгээдийн буруутай үйл ажиллагаанаас хохирол учирсан бол хохирлоо нөхөн төлүүлэхийг шаардах, татварын мэргэшсэн зөвлөхөд гаргаж өгсөн мэдээллийн үнэн зөвийг хариуцахаар заав. 

4/Татварын итгэмжлэгдсэн хуулийн этгээдэд тусгай зөвшөөрөл олгох, хүчингүй болгох, зөвшөөрлийг түдгэлзүүлэхтэй холбоотой хэсгийг Аж ахуйн үйл ажиллагааны тусгай зөвшөөрлийн тухай хуульд нийцүүлэн өөрчиллөө. 

5/Татварын мэргэшсэн зөвлөхийн байгууллагын чиг үүргийг дэлгэрүүлэн тусгалаа. 

6/ ”Зөвлөх үйлчилгээнд тавих хяналт” гэсэн зүйл нэмж түүнд Сангийн сайд энэ хуулийн хэрэгжилтэд хяналт тавих, татварын мэргэшсэн зөвлөхийн ёс зүйн дүрмийн биелэлтэд Нийгэмлэг хяналт тавихаар заалаа. 

7/Татварын мэргэшсэн зөвлөх үйлчилгээтэй холбогдуулан түүнд оролцогч этгээдийн буюу татварын итгэмжлэгдсэн хуулийн этгээд, татварын байцаагч, үйлчлүүлэгчид хориглох хэм хэмжээг зааж, түүнтэй холбогдуулан төслийн хариуцлага хүлээлгэх тухай зүйлийг бүхэлд нь өөрчлөн найрууллаа. 

8/Хуулийн төслийн нэр томъёог жигдлэх, зөвлөх үйлчилгээг үзүүлэх этгээдийн үйл ажиллагааны давхардлыг арилгах, хоорондын ажил үүргийн уялдааг тодотгон заах, мэргэшсэн зөвлөх үйлчилгээ, түүнд хамаарах ажил үйлчилгээг төсөлд хэт ерөнхий байдлаар тодорхойлсныг дэлгэрүүлэн, журмаар зохицуулах боломжтой тангараг өргөх, хувийн тэмдэг хэрэглэх тухай заалтыг хасч Нийгэмлэг журамлахаар өөрчиллөө. 

Хоёр. Энэ хууль батлагдсантай холбогдуулан дагаж мөрдөх журмын тухай хуулийг Монгол Улсын Их Хурлын чуулганы хуралдааны дэгийн тухай хуулийн 24.6-д заасныг үндэслэн батлан гаргах нь зүйтэй гэж үзсэн бөгөөд түүнд одоо үйл ажиллагаа явуулж байгаа аж ахуйн нэгжүүд энэ хуульд заасан нөхцөл, шаардлагын дагуу тусгай зөвшөөрөл авах, шинэчлэн бүртгүүлэх, эрхээ авсан татварын итгэмжлэгдсэн нягтлан бодогчдын эрхийг үлдэж байгаа хугацаагаар сунгах зэрэг шилжилтийн харилцааг энэ хуулиар зохицуулахаар хуулийн төслийг боловсрууллаа. 

Гурав.Төсвийн байнгын хорооны хуралдаанаас төслийн анхны хэлэлцүүлгээр санал хураан шийдвэрлэсэн зарим зүйл, заалтыг тодорхой болгох, хуулийн зүйл, заалтын дотоод уялдааг хангах, бусад хуулиудтай нийцүүлэх шаардлагын дагуу Монгол Улсын Их Хурлын чуулганы хуралдааны дэгийн тухай хуулийн 23.2.3-т заасныг үндэслэн Төсвийн байнгын хорооны хуралдаанд оролцсон гишүүдийн гуравны хоёрын саналаар дараах асуудлыг дахин санал хураан шийдвэрлэж гишүүдийн олонхийн дэмжлэг авсан болно. 

1.Татварын мэргэшсэн зөвлөх үйлчилгээний зарчмыг тогтоосон 5 дугаар зүйлд “бие даасан, хараат бус байх” гэсэн зарчмыг нэмж тусгах. 

2.Төслийн 10 дугаар зүйлд “үүсгэн байгуулагч нь татварын мэргэшсэн зөвлөх байх” гэж нэмэх. 

3.Төслийн 12 дугаар зүйлээс “тусгай зөвшөөрөл хүсэгч нь хуулийн этгээд бол улсын бүртгэлийн гэрчилгээ, дүрэмд оруулах нэмэлт, өөрчлөлт, хувь нийлүүлэгчдийн хурлын шийдвэр” гэсэн 12.1.7 дахь заалтыг хасах.

4. Улсын Их Хурлын гишүүн Д.Эрдэнэбатын гаргасан саналын дагуу төслийн 15 дугаар зүйлийн 15.1.1 дэх заалтын “нягтлан бодогч, эдийн засагч,” гэснийг “нягтлан бодогч” гэж өөрчлөх санал Байнгын хорооны гишүүдийн олонхийн дэмжлэг авлаа. 

Дөрөв. Татварын мэргэшсэн зөвлөхийн үйл ажиллагааны тухай хуулийн төслийг батлахтай холбогдуулан бусад хуулийг энэ хуульд нийцүүлэх, хууль хоорондын зөрчлийг арилгах шаардлагын дагуу Монгол Улсын Их Хурлын чуулганы хуралдааны дэгийн тухай хуулийн 23.5-д заасныг үндэслэн Аудитын тухай хуульд өөрчлөлт оруулах тухай, Татварын ерөнхий хуулийн зарим заалтыг хүчингүй болсонд тооцох тухай хуулийн төслүүдийг Төсвийн байнгын хороо санаачлан боловсруулж, хэлэлцүүлэхээр оруулж байна. Үүнд: 

1.Аудит болон татварын мэргэшсэн зөвлөх үйлчилгээг тус тусдаа эрхлэх хуулийн шаардлага энэ хуулиар тавигдаж байгаатай холбогдуулан Аудитын тухай хуулийн 3 дугаар зүйлийн 1 дэх заалтын “...татварын тайланг хянаж дүгнэлт гаргах” гэснийг хасах, 4 дүгээр зүйлийн “албан татвар, төлбөр, хураамж, шимтгэлийн тооцоог хянах, дүгнэлт гаргах, татварын мэдүүлгийг бүрдүүлэхэд туслалцаа үзүүлэх” гэсэн заалтыг хүчингүй болгох. 

2.Татварын ерөнхий хуулийн 28 дугаар зүйл буюу татварын албаны бүрэн эрхэд ”хууль тогтоомжид заасны дагуу татварын зөвлөх бэлтгэх, эрх олгох ажлыг зохион байгуулах, үйл ажиллагаанд нь туслалцаа үзүүлж, хамтран ажиллах;” гэж заасныг хүчингүй болгох. 

Тав.Хуулийн төслүүдийг хууль зүйн техник, хэл найруулгын талаас нь хянаж зохих засвар өөрчлөлтийг тусгалаа. Татварын мэргэшсэн зөвлөх үйлчилгээнд баримтлах зарчим гэсэн 5 дугаар зүйлийг Үндсэн хууль, энэ хуульд хэрэглэсэн нэр томьёонд нийцүүлэн найруулах, төслийн 9.2 дахь хэсэгт татварын итгэмжлэгдсэн хуулийн этгээдийн оноосон нэрийн ард “ТМЗ гэсэн өргөтгөлтэй байна” гэснийг “ТМЗ гэсэн товчилсон тэмдэглэгээтэй байна” гэж өөрчлөх, төслийн 14.1-д “санхүү, төсвийн асуудал эрхэлсэн Засгийн газрын гишүүн татварын мэргэшсэн зөвлөхийн эрхийг хүчингүй болгох” тухай заалттай нийцүүлэн төслийн 22.1.1 дэх заалтын “татварын мэргэшсэн зөвлөхийн эрхийг хүчингүй болгох” гэсэн өгүүлбэрийг хасах, төслийн 17.1.1 дэх заалтыг “эрхийн хугацаа дууссан бөгөөд түүнийг сунгуулах хүсэлтээ гаргаагүй” гэж тодотгон найруулах саналыг найруулгаар тусган оруулах боломжтой гэж үзлээ. 

Зургаа. Татварын мэргэшсэн зөвлөхийн үйл ажиллагааны тухай хууль, түүнийг дагалдан өргөн мэдүүлсэн хуулиуд, Аудитын тухай хуульд өөрчлөлт оруулах тухай, Татварын ерөнхий хуулийн зарим заалтыг хүчингүй болсонд тооцох тухай, Татварын мэргэшсэн зөвлөх үйлчилгээний тухай хуулийг дагаж мөрдөх журмын тухай хуулиудын дагаж мөрдөх хугацааг ердийн журмаар мөрдөхөөр тогтоох нь зүйтэй гэж үзлээ. Татварын мэргэшсэн зөвлөхийн үйл ажиллаагааны тухай хуулийн төслийн талаарх зарчмын зөрүүтэй саналын томьёолол болон эцсийн хэлэлцүүлэгт бэлтгэсэн хуулийн төслүүдийг Та бүхэнд тараасан болно. 

Улсын Их Хурлын эрхэм гишүүд ээ, Байнгын хорооноос оруулсан зарчмын зөрүүтэй саналыг хэлэлцэн шийдвэрлэж, Татварын мэргэшсэн зөвлөх үйлчилгээний тухай хуулийн төсөл болон дагалдах хуулийн төслүүдийг баталж өгөхийг хүсье. Анхаарал тавьсанд баярлалаа.

З.Энхболд: -Ганбаатар гишүүнд баярлалаа. 

Хэлэлцэж буй асуудалтай холбогдуулан ажлын хэсэг чуулганы танхимд ирсэн байна. 

Галбадрах-Татварын ерөнхий газрын улсын ахлах байцаагч, 

Алтанзаяа-Татварын итгэмжлэгдсэн нягтлан бодогч зөвлөхүүдийн Тэнз нийгэмлэгийн гүйцэтгэх захирал.

Тунгалагмаа-Татварын итгэмжлэгдсэн нягтлан бодох зөвлөхүүдийн нийгэмлэгүүдийн удирдах зөвлөлийн гишүүн.

Шинэбаатар-Татварын итгэмжлэгдсэн нягтлан бодох зөвлөхүүдийн нийгэмлэгүүдийн хуулийн зөвлөх.

Байнгын хорооны танилцуулгатай холбогдуулан асуулттай гишүүд нэрээ өгнө үү.

Дэмбэрэл гишүүнээр асуулт тасаллаа.

-Дэмбэрэл гишүүн асууя.

Д.Дэмбэрэл: -Баярлалаа. Би хоёр, гурван зүйл тодруулаад орхиё. Сая Ганбаатар гишүүний танилцуулга дотор нягтлан бодогч, эдийн засагч гээд хамтад нь оруулах саналыг Эрдэнэбат гишүүн санал гаргаж байсныг авлаа гэж ингэж илтгэх шиг болсон. Энэ танилцуулга дотор нягтлан бодогч, эдийн засагч гэснийг нягтлан бодогч гэж өөрчлөх санал Байнгын хороогоор дэмжигдлээ гээд саналын томъёолол нь энд ойлгомжгүй бичигдээд байна уу, зөрчилтэй хоёр юм яваад байна уу? Үнэн хэрэг дээрээ эдийн засагч гэдгээ оруулсан юмуу, оруулахгүй болж байна уу?

Хоёрдугаарт, ёс зүйн асуудлыг Нийгэмлэг хяналт тавьж байхаар хуульчиллаа гэж байна. Энэ Нийгэмлэг чинь зүгээр хуулийн нэг бүртгэлтэй этгээд байгаа юмуу, ийм нийгэмлэг гэдгийг бид урьд нь хуульчлан, ямар нэгэн хэмжээгээр эрх олгож байсан газар юмуу? Энэ ингээд ёс зүйн асуудалд хяналт тавина гэдэг нь уг нь зөв юм шиг харагдаад байгаа юм. Гэхдээ ёс зүйн дүрмийг нь хаанахаас баталсны дараа энэ Нийгэмлэг хяналт тавьж байх юм бэ?

Дараагийн нэг асуудал бол татварын итгэмжлэгдсэн нягтлан бодогч гэсэн ийм нэр томъёо гарч ирээд байгаа юм. Энэ ийм итгэмжлэгдсэн нягтлан гэсэн энэ хүнийг тусгайлан шалгаруулах юмуу. Лав л татварын нягтлан гэж тэгж тусгайлан бэлдээд байгаа юмуу? Итгэмжлэгдсэн нягтлан гэдгийг хэн шалгаруулж байх ёстой юм бэ гэсэн асуултууд байна. Энэ хууль нэлээн шүүгдэж, олон дахин тунгаагдсан, нэлээн боломжийн гарч байгаа гэж бодож байгаа. Сүүлчийн хэдэн асуултууд бол зохион байгуулалтын бүтэц болон цаашдын харилцааны энэ хуулийн харилцаанд чухал нөлөөтэй асуултууд гэж үзээд байгаа юм.

З.Энхболд: -Асуулт дууссан уу? Байнгын хороо хариулна. 

Ажлын хэсэг, Ганбаатар гишүүн хариулъя /Байнгын хорооны/.

С.Ганбаатар: -Ажлын хэсгийн зүгээс хариулъя. Нягтлан бодох эсхүл эдийн засагч гэж нэр томъёогоор Төсвийн байнгын хороон дээр яригдсан, орж ирсэн. Тэгээд Д.Эрдэнэбат гишүүний зарчмын зөрүүтэй санал ороод, энэ дээр эдийн засагч гэдэг бол ерөнхий. Яг энэ бол татварын зөвлөх үйлчилгээ гэдэг, энэ бол нягтлан бодохтой холбоотой. Энэ чинь бас эзэнгүйдүүлж болохгүй. Яг нягтлан бодох байх ёстой гэдэг энэ зарчмын санал гарч ирээд энийг бид бүгдээрээ дэмжиж орж ирж байгаа. Энэ бол мэргэжлийн ажил гэдэг.

Хоёрдугаарт, Нийгэмлэг ёс зүйн хяналт тавина гэж байна. Хуучин энэ бол журмаар явж байсан. Одоо бол энийг хуулиар оруулж ирж байгаа. Ер нь аливаа энэ асуудал дээр сайд гэдэг юмуу, Засгийн газар өөрөө ингээд хамаг юманд нь хутгалдаад байхаасаа илүүтэйгээр тухайн салбарын институтэцсэн, яг тэр мэргэшсэн байгууллагуудыг нь хүчтэй төлөвшүүлэх, хүчтэй төвөших боломжийг нь өгч энэ дээр ёс зүйн хяналтыг энд тавьж байгаа. Өнөөдөр энийг хуулиндаа тусгаж өгч байгаа.

Нягтлан бол татварын итгэмжлэгдсэн нягтлан бодогч гэдэг нэр томъёоны тухай бас асууж байна. Энэ нэр томъёо бол татварын итгэмжлэгдсэн зөвлөх үйлчилгээ гэдгийг бид байнга ярьж байгаа. ТМЗ гэж, татварын мэргэшсэн зөвлөх гэдгээр нэр томъёог нь оруулж явж байгаа.

З.Энхболд: -Байнгын хорооны дарга Даваасүрэн нэмье.

Ц.Даваасүрэн: -Баярлалаа. Дэмбэрэл гишүүний асуулт дээр нэмэлт тодруулга өгье. Нийгэмлэг бол ёс зүйн хяналтыг тавьдаг энэ практик угаасаа энэ тогтолцоо байгаа бүх улс, орнуудад байгаа юм билээ. Манай хуучнаар бол мэргэшсэн нягтлан бодогчийн тогтолцоотой яг ижилхэн хэлбэрээр зохион байгуулагдаж байгаа. Журмаар зохицуулж байсныг нь бид нар хуулиар зохицуулдаг л болж ирж байгаа юм. 

Итгэмжлэгдсэн нягтланг мөн мэргэшсэн нягтлан шиг энэ холбоо нь шалгаруулаад сургалт явуулаад, үе шаттай шалгаруулт явуулж, шалгалт өгч байж лицензээ авна. Мөн лицензээ сунгуулахдаа дахиад шалгалтаа өгч байна. Яг л мэргэшсэн нягтлан бодогчийн зөвлөл шиг ийм үйл ажиллагаа явуулах нийгэмлэг юм. Тэгэхээр энэ шалгаруулалтыг нь энэ нийгэмлэг хийгээд, батламжлах, лиценз олгох асуудлыг санхүү, төсвийн асуудал эрхэлсэн сайдын тушаалаар шийдвэрлэж байхаар хуулийн зохицуулалтыг нэмж оруулсан байгаа. Бусад оронд энэ Нийгэмлэг нь олгоод явчихаж байгаа. Харин манайд бол Сангийн сайд нь олгож байхаар өөрчилж өгсөн байгаа.

З.Энхболд: -Дэмбэрэл гишүүн тодруулъя.

Д.Дэмбэрэл: -Эрдэнэбат гишүүний гаргасан санал эдийн засагч гэдэг нь ороогүй юм болж байна уу? Сая та орлоо гэж унших шиг болсон, ороогүй болж байна уу? 

Таны өгч байгаа тайлбар бол тийм зохистой байж чадахгүй байна. Нягтлан бодогч гэдэг бол зөвхөн дансны бичлэг, татвараас авах, авахгүй зайлсхийх, нүх цоорхойны асуудлыг сайн зөвлөж чадах байх. Харин тэгж яривал, эдийн засагч, хуульчид жинхэнэ ёсоор зарчмыг сайн зөвлөж чадах болов уу гэж би тэгж бодож байгаа юм. Дан нягтлан бодогчоор бүрдүүлэх тухай, нягтлан бодогч нарыг мэргэшсэн хүнээр нь голлоно гэсэн санал энэ хуулийн концепци байсныг Улсын Их Хурал ярьж байгаад, наад зөвлөх үйлчилгээ гэж үнэхээр нэрлэж байгаа юм бол тэнд чинь эдийн засагч, хуульч, нягтлан аль аль нь тэнцүү шахам байж гэж би бодоод байгаа юм.

З.Энхболд: -Эрдэнэбат гишүүн ямар хамаатай билээ? Байнгын хорооны гишүүн мөн юмуу? Байнгын хорооны өмнөөс хариулна шүү.

Эрдэнэбат гишүүн.

Д.Эрдэнэбат: -Ийм л дээ. Санхүү, нягтлан бодогч эсвэл эдийн засагч гэсэн томъёоллоор орж ирсэн юм. Энэ өөрөө татварын мэргэшсэн зөвлөх үйлчилгээ нь зөвхөн яг таны хэлдгээр тооны бүртгэлийн, балансын л хяналт байхгүй юу. Энд эдийн засгийн ямар ч юм байхгүй. Эдийн засаг гэдэг бол шал өөр өнцөг шүү дээ. Өөрөөр хэлбэл, ашиг алдагдлыг тооцох ч юмуу /энэ байгууллагын/, тийм ээ. Тэгэхээр бид ийм юм ойлгох. Яг нарийндаа нягтлан бодох гэдэг бол хуучирсан үг. Энэ бол санхүүч юм. Ерөөсөө л цаасан дээр бичигдсэн мөнгөн дүнгийн бүртгэлийн үнэн зөвийг л тогтоодог. Эдийн засагч бол шал тусдаа өөр өнцөг байхгүй юу. Эдийн засагч эдийн засагчаа хийг. Хэрвээ энэ мэргэшсэн зөвлөх үйлчилгээг яг татварын чиглэлээр татварын бүртгэлийн чиглэлээр байвал энийг хянадаг, үздэг байх юм бол энэ мэргэжлийн хүн л хий гэсэн ийм л юм байгаа, нэгдүгээрт.

Хоёрдугаарт, энэ чинь тусгай зөвшөөрөл аваад маш их байгууллага, хувь хүн ч юмуу ажиллуулах гээд байх шиг байна. Энд засаг гэдэг давхар мэргэжлийн нэрийн дор өөр олон юм орж ирэх гэж байгаа юм. Би бүр тийм шаардлага тавьж байгаа юм. Энийг хийх юм бол мэргэшсэн нягтлан бодогч нь энийг хийх ёстой юм. Зүгээр энгийн нягтлан бодогч ч биш. Тэгэхээр энийгээ нэг талынхаа өнцөг рүү болгох нь зүйтэй гээд. Энэ хуулийг санаачилж байгаа мэргэжлийн байгууллагын хүмүүстэй би бас дараа нь санал солилцсон. Намайг дэмжээд байгаа юм. Эрдэнэбат гишүүн ээ, наадах чинь зөв байна. Үнэхээр наадах чинь яг энэ мэргэжлийнхээ чиглэлэрэ явах нь  хамгийн зөв. 

Хөндлөнгөөс янз янзын эдийн засагч гэсэн, одоо хуульч, эрх зүйч оруулж ирэх нь л дээ. Ийм юм байхгүй юм гэсэн тайлбар өгсөн шүү. Тэгэхээр энийгээ нэг талд нь гаргасан нь зөв байх. Хэн юугаа хийдэг вэ, тэр өнцөгөөрөө л бүх юмаа хий. Хөндлөнгийн юм байж болохгүй. Хэрвээ байгууллагын үр ашгийг тооцох гэж байгаа бол энэ эдийн засагчийн асуудал. Ийм өөр, өөр юм байгаа шүү.

З.Энхболд: -Байнгын хорооны танилцуулгатай холбогдуулан асуух асуулт дууслаа.

Байнгын хороо төслүүдийн талаар зарчмын зөрүүтэй саналын томъёолол оруулсан байна. Одоо энэ саналуудаар санал хураалт явуулъя.

Татварын мэргэшсэн зөвлөхийн үйл ажиллагааны талаар хуулийн төслийн талаар гарсан зарчмын зөрүүтэй саналын томъёолол. Дөрвөн санал байна.

Эхний санал,

1.Төслийн 5 дугаар зүйлд дор дурдсан агуулгатай 5.1.1 дэх заалт нэмэх:

“5.1.1.бие даасан хараат бус байх.” 

Төсвийн байнгын хороо дэмжсэн санал байна.

Санал хураалтад 50 гишүүн оролцож, 31 гишүүн зөвшөөрч, 62,0 хувийн саналаар нэгдүгээр санал дэмжигдэж байна.

2.Төслийн 10 дугаар зүйлд дор дурдсан агуулгатай заалт нэмэх:

“Үүсгэн байгуулагч нь татварын мэргэшсэн зөвлөх байх.”

Санал гаргаж дэмжсэн Төсвийн байнгын хороо.

Санал хураалтад 48 гишүүн оролцож, 30 гишүүн зөвшөөрч, 62,5 хувийн саналаар хоёр дахь санал дэмжигдэж байна.

3.Төслийн 12 дугаар зүйлээс дор дурдсан агуулгатай 12.1.7 дахь заалтыг хасах:

“12.1.7.тусгай зөвшөөрөл хүсэгч нь хуулийн этгээд бол улсын бүртгэлийн гэрчилгээ, дүрэмд оруулах нэмэлт, өөрчлөлт, хувь нийлүүлэгчдийн хурлын шийдвэр.” 

Дэмжсэн Төсвийн байнгын хороо.

Санал хураалт. Санал хураалтад 45 гишүүн оролцож, 32 гишүүн зөвшөөрч, 71,1 хувийн саналаар гурав дахь санал дэмжигдэж байна.

4.Төслийн 15 дугаар зүйлийн 15.1.1 дэх заалтын “нягтлан бодогч, эдийн засагч” гэснийг “нягтлан бодогч” гэж өөрчлөх.

Лүндээжанцан гишүүн асууя.

Д.Лүндээжанцан: -Их сургууль зэрэгт бол татварын эдийн засаг гэсэн анги, мэргэшил байх шиг байгаа юм. Татварын эдийн засаг гээд. Түүгээр гарсан хүмүүс онол, ном, бодлого гаргадаг юманд нь ажилладаг юм байгаа биз. Би нэг л юм асуух гээд байгаа юм. Баярцогт ямар нийгэмлэг билээ, бид хамт явсан юм. 1999 оны 7 дугаар сард. ХБНГУ-ын Бонн хотод жаахан явахаар гудамжинд такс гээд мэргэшсэн зөвлөгөө өгдөг газар гээд. Герман бол маш олон янзын татвартай. Тэгээд сонголт хийгээд тийм, тийм татвар төлсөн бол тэр, тэр татвараас нь чөлөөлөгддөг, тэрэнд нь зөвлөгөө өгдөг хуульчдыг мэргэшсэн зөвлөгөө өгөх газар, хуулийн фирм маягийн газар байх юм. Тэгэхээр манайх бол энийг зөвхөн ганцхан нягтлан бодохоор хязгаарлаад ингээд хорьчихож байгаа чинь, бид бол евро стандарт гээд юм яриад байгаа шүү дээ. 

ХБНГУ 1999 оноос энийгээ бүгдийг нь татан буулгачихсан юмуу, хорьчихсон юмуу, мэдэхгүй. Догсомын Ганболд тэргүүтэй Их Хурлынхан л Цэцийн Hanns seidel-ийн сангийн шугамаар Баярцогт бид явснаа санаад, тэгээд би такс, зөвлөгөө өгдөг тийм фирмүүдийн юмыг үүдээр нь явж хараад, тэнд сурч байгаа манай оюутан ийм, ийм олон төрлийн татвар байдаг учраас энд нь зөвлөгөө өгдөг хуульчдын фирм, зөвлөх үйлчилгээ ажилладаг юм гээд ингээд тайлбарласан. Энийг л би асуух гээд байгаа юм. Бид энийг гадаад, дотоодын юм их ярьдаг, жишиг зөв юм байвал рецептэлж, хуулъя гэдэг хүмүүс. Энийг чинь хэрэгтэй болоод л ийм юм байдаг байлгүй. Тэгэхээр яахаараа энэ хуульч, эрх зүйчдийг ингээд ад үздэг байна вэ гэж асуух гээд байна.

З.Энхболд: -Даваасүрэн хариулах уу?

Ц.Даваасүрэн: -Зөвлөх компанид нь хуульч байна гээд байж байгаа. Бид нар үүсгэн байгуулагчдын хувьд нэлээн жаахан хязгаарлаж өгсөн юмнууд оруулж өгч байгаа. Тэгэхгүй бол хэн нэг нь л хэдэн татварын хуульч, хэдэн татварын нягтлан авчраад компани байгуулж давхичих гээд байгаа юм. Тэрийг нь нэлээн хязгаарлаж өгч байгаа юм.

З.Энхболд: -Саналаа хураая. 4 дэх саналаар санал хурааж байна.

Санал хураалтад 42 гишүүн оролцож, 29 гишүүн зөвшөөрч, 69,0 хувийн саналаар дөрөв дэх санал дэмжигдэж байна.

Найруулгын санал бас оруулсан байна.

Найруулгын саналыг бөөнд нь уншъя.

1.Төслийн 5.1.1-5.1.7 дахь хэсгийг дор дурдсанаар өөрчлөн найруулах:

“хуулийг дээдлэн сахих” гээд унших уу?

5.1.3. үйл ажиллагаагаа шударгаар явуулах.

5.1.4. мэргэжлийн ёс зүйг баримтлах.

5.1.5. хуулийн хүчин төгөлдөр баримт бичигт үндэслэх.

5.1.6. үйлчлүүлэгчийн эрх, хууль ёсны ашиг сонирхлыг хүндэтгэх.

5.1.7. мэдээллийн нууцыг хадгалах.

5.1.8. эрх тэгш байх.

Найруулгын хоёр дахь санал. 2.Төслийн 9.2 дахь хэсэгт “ТМЗ гэсэн өргөтгөлтэй байна гэснийг “ТМЗ гэсэн товчилсон тэмдэглэгээтэй байна” гэж өөрчлөн найруулах.

3.Төслийн 17.1.1 дэх заалтыг төслийн 17.1.2 дахь заалттай уялдуулан эрхийн хугацаа дууссан бөгөөд түүнийг сунгуулах хүсэлтээ гаргаагүй гэж төслийн 17.1.1 дэх заалтыг өөрчлөн найруулах.

Найруулгын дөрөв дэх санал. 4.Төслийн 14.1 дэх заалттай уялдуулан төслийн 22.1.1 дэх заалтаас татварын мэргэшсэн зөвлөхийн эрхийг хүчингүй болгох гэсэн өгүүлбэрийг хасах.

Дэмжсэн: Төсвийн байнгын хороо.

Найруулгын саналаар санал хураая.

Санал хураалтад 43 гишүүн оролцож, 35 гишүүн зөвшөөрч, 81,4 хувийн саналаар найруулгын санал дэмжигдэж байна.

Зарчмын зөрүүтэй саналуудаар санал хурааж дууслаа.

Одоо хуулийн төслүүдийг батлах санал хураалт явуулна. Зургаан санал хураалттай.

Эхний санал хураалт. 1.Татварын мэргэшсэн зөвлөх үйлчилгээний тухай хуулийн төслийг баталъя гэсэн санал хураая.

Санал хураалтад 44 гишүүн оролцож, 36 гишүүн зөвшөөрч, 81,8 хувийн саналаар эхний санал дэмжигдэж байна.

2.Татварын мэргэшсэн зөвлөх үйлчилгээний тухай хуулийг дагаж мөрдөх журмын тухай хуулийн төслийг баталъя гэсэн  санал хураая.

Санал хураалтад 44 гишүүн оролцож, 33 гишүүн зөвшөөрч, 75,0 хувийн саналаар хоёр дахь санал дэмжигдэж байна.

3.Аудитын тухай хуульд өөрчлөлт оруулах тухай хуулийн төслийг баталъя гэсэн санал хураая.

Санал хураалтад 44 гишүүн оролцож, 38 гишүүн зөвшөөрч, 86,4 хувийн саналаар гурав дахь санал дэмжигдэж байна.

4.Татварын ерөнхий хуулийн зарим заалтыг хүчингүй болсонд тооцох тухай хуулийн төслийг баталъя гэсэн санал хураая.

Санал хураалтад 44 гишүүн оролцож, 37 гишүүн зөвшөөрч, 84,1 хувийн саналаар дэмжигдэж байна.

5.Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийг баталъя гэсэн санал хураая.

Санал хураалтад 44 гишүүн оролцож, 37 гишүүн зөвшөөрч, 84,1 хувийн саналаар дэмжигдэж байна.

6.Улсын тэмдэгтийн хураамжийн тухай хуульд нэмэлт оруулах тухай хуулийн төслийг баталъя гэсэн санал хураая.

Санал хураалтад 44 гишүүн оролцож, 38 гишүүн зөвшөөрч, 86,4 хувийн саналаар батлагдаж байна.

Үүгээр Татварын мэргэшсэн зөвлөх үйлчилгээний тухай хууль болон дагалдсан хуулиуд батлагдаж дууслаа.

Р.Гончигдорж: -Хоёрдугаарт баталсан хуулин дээр дөрөвдүгээр зүйлд заасан биш, гуравдугаар зүйлд заасан гэх.

З.Энхболд: -Эцсийн найруулга дээр сонсъё.

Р.Гончигдорж: -Дөрөвдүгээр зүйлд дотроо дөрөвдүгээр зүйл гээд биччихсэн. Дөрөвдүгээр зүйл дотор чинь гуравдугаар зүйлд заасан гэж байх ёстой гэж хэлэх гэсэн юм.
З.Энхболд: -Гончигдорж гишүүний саналыг эцсийн найруулга дээр тусгаж залруулаарай.

Дараагийн асуудал.

Хадгаламжийн даатгалын тухай болон холбогдох бусад хуульд нэмэлт, өөрчлөлт оруулах тухай хуулийн төслүүд болон Хадгаламжийн даатгалын тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын анхны хэлэлцүүлгийг явуулъя.

Эдийн засгийн байнгын хорооны санал, дүгнэлтийг Улсын Их Хурлын гишүүн Ц.Баярсайхан танилцуулна.

Баярсайхан гишүүнийг индэрт урьж байна.

Ц.Баярсайхан: -Улсын Их Хурлын дарга, эрхэм гишүүд ээ. Хадгаламжийн даатгалын тухай хуулийн төсөл, уг төсөлтэй холбогдуулан боловсруулсан Аж ахуйн нэгжийн орлогын албан татварын тухай хуульд нэмэлт оруулах тухай, Даатгалын тухай хуульд нэмэлт, өөрчлөлт оруулах тухай, Иргэний хуульд нэмэлт оруулах тухай, Банкны тухай хуульд нэмэлт оруулах тухай, Төв банкны тухай хуульд өөрчлөлт оруулах тухай, Банкин дахь мөнгөн хадгаламжид баталгаа гаргах тухай хуульд өөрчлөлт оруулах тухай хуулийн төслүүд, Хадгаламжийн даатгалын тухай хуулийг хэрэгшжүүлэх зарим арга хэмжээний тухай, Улсын Их Хурлын тогтоолын төслийг хэлэлцэх эсэх тухай асуудлыг Улсын Их Хурлын 2012 оны 12 дугаар сарын 06-ны өдрийн нэгдсэн хуралдаанаар хэлэлцэн шийдвэрлээд, төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.

Дээр дурдсан Хадгаламжийн даатгалын тухай хуулийн төсөл, холбогдох бусад хууль, тогтоолын төслүүдийг анхны хэлэлцүүлэгт бэлтгэсэн тухай асуудлыг Эдийн засгийн байнгын хороо 2012 оны 12 дугаар сарын 25-ны өдрийн хуралдаанаар хэлэлцээд дараах санал, дүгнэлтийг Улсын Их Хурлын нэгдсэн хуралдаанд оруулж танилцуулж байна.

Төслүүдийн анхны хэлэлцүүлгийг хийх явцад Хадгаламжийн даатгалын тухай хуулийн төслийн зорилтыг хадгаламж эзэмшигчдийн эрх ашгийг хамгаалах, санхүүгийн зах зээлийн тогтвортой байдлыг хангах чиглэлээр тодотгосон нэмэлт оруулах, төсөлд хадгаламжийн даатгалын зарчим, нөхөн төлбөр олгох банк, хадгаламж эзэмшигчдийн эрх гэсэн шинэ зүйлүүд нэмэх, хадгаламж эзэмшигч даатгалын тохиолдол бий болсон банкинд хэд хэдэн хадгаламжийн данстай бол түүний бүх дансыг нэг дансанд нэгтгэн нөхөн төлбөрийг тооцох, Хадгаламжийн даатгалын корпораци нь сангийн активын удирдлагыг бусад хуулийн этгээдэд сонгон шалгаруулалтын үндсэн дээр гэрээгээр шилжүүлж болох бөгөөд сонгон шалгаруулах журам, гэрээг Санхүүгийн тогтвортой байдлын зөвлөл баталж байх, даатгалын тохиолдол үүсэх үед олгох нөхөн төлбөрийг төлөх үүргийг төрөөс батлан даах, Хадгаламжийн даатгалын корпораци нь төлбөрийн чадварын хүндрэлд орсон банкны хадгаламжийг шилжүүлэн авсан банкинд санхүүгийн дэмжлэг үзүүлж болох бөгөөд энэ харилцаа нь санхүүгийн дэмжлэгийн хэмжээ банкы хадгаламж эзэмшигчдэд нөхөн төлбөр төлөхөд шаардагдах хөрөнгөөс бага байх тохиолдолд үүсэх зэрэг зарчмын агуулга бүхий өөрчлөлт, нэмэлтүүд болон найруулгын чанартай саналын томъёоллууд Байнгын хорооны хуралдаанд оролцсон гишүүдийн олонхийн дэмжлэг авлаа.

Түүнчлэн Хадгаламжийн даатгалын тухай хуулийн төслийг дагалдуулж өргөн мэдүүлсэн Төв банкны тухай хуульд өөрчлөлт оруулах тухай хуулийн төсөлд хадгаламж эзэмшигчийн эрх ашгийг хамгаалах, санхүүгийн зах зээлийн тогтвортой байдлыг хангах зорилгоор Хадгаламжийн даатгалын корпорацийн үйл ажиллагааг зохицуулахтай холбогдсон дүрэм, журмын хэрэгжилтэд Монголбанк хяналт тавих болон Хадгаламжийн даатгалын корпорацид санхүүгийн дэмжлэг үзүүлж болох зэрэг заалтуудыг нэмэх, Хадгаламжийн даатгалын тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төсөлд Хадгаламжийн даатгалын тухай хуульд заасан эх үүсвэрийг бүрдүүлэхэд шаардлагатай 100,0 тэрбум төгрөгийг Засгийн газар, Монголбанкнаас тэнцүү хэмжээтэй хуваан гаргах, Хадгаламж, зээлийн хоршооны тухай хуульд заасны дагуу хадгаламж зээлийн хоршоодыг хадгаламжийн даатгалд хамруулах арга хэмжээ авч хэрэгжүүлэхийг Санхүүгийн зохицуулах хороонд даалгах зэрэг заалтуудыг нэмж оруулах, Хадгаламж зээлийн хоршооны тухай хуульд заасан “Хадгаламж зээлийн хоршоодын гишүүдийн хадгаламж даатгалтай байна. Хадгаламж зээлийн хоршооны хадгаламжийн даатгалтай холбогдсон харилцааг хадгаламжийн даатгалын хуулиар зохицуулна” гэсэн заалтын дагаж мөрдөх хугацааг 2015 оны 01 дүгээр сарын 01 байхаар өөрчлөх зэрэг саналууд хуралдаанд оролцсон гишүүдийн олонхийн дэмжлэг авлаа.

Хууль, тогтоолын төслүүдийн талаарх найруулгын болон зарчмын зөрүүтэй саналын томъёоллын жагсаалтыг та бүхэнд тараасан.

Улсын Их Хурлын эрхэм гишүүд ээ. Хадгаламжийн даатгалын тухай хуулийн төсөл, холбогдох бусад хуулийн төслүүд, Хадгаламжийн даатгалын тухай хуулийг хэрэгжүүлэх зарим арга хэмжээний тухай тогтоолын төслийг анхны хэлэлцүүлэгт бэлтгэсэн тухай асуудлаар Эдийн засгийн байнгын хорооноос гаргасан санал, дүгнэлт, зарчмын зөрүүтэй саналын томъёоллуудыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

З.Энхболд: -Баярсайхан гишүүнд баярлалаа.

Хэлэлцэж байгаа асуудалтай холбогдуулан ажлын хэсэг чуулганы танхимд ирсэн байна. Санхүүгийн зохицуулах хорооны дэд дарга Б.Даажамба, Монголбанкны Тэргүүн дэд ерөнхийлөгч Б.Жавхлан, Монголбанкны Хяналт шалгалтын газрын захирал Лхагвасүрэн, Монголбанкны Хууль, эрх зүйн газрын захирал Эрдэнэбаяр, Сангийн яамны Санхүүгийн бодлогын хэлтсийн дарга Б.Батбаяр.

Байнгын хорооны санал, дүгнэлттэй холбогдуулан асуух асуулттай гишүүд нэрээ өгнө үү.


Бакей гишүүн асууя.


А.Бакей: -Баярлалаа. Хадгаламжийн 2008-2010 он хүртэл банкин дахь иргэдийн мөнгөн хадгаламж, харилцахад учирсан хохирлыг төр бүрэн хариуцаж ирсэн байна. Тэгж байтал Анод, Зоос зэрэг банкууд, арилжааны банкууд дампуурсан. Банк дампуурчихаараа тэр банкин дахь харилцах, хадгаламжинд учирсан хохирлыг төр бас хариуцаж төлсөн байгаа. Татвар төлөгчдийн мөнгөөр. Тэгэхээр энэ байдал маань ер нь санхүүгийн зах зээл маань яг зах зээлийн зарчим руугаа явж байна уу, эсвэл ерөөсөө л санхүүгийн зах зээлд үйлчилж байгаа банк, санхүүгийн байгууллагуудын өмнөөс төр бүх хариуцлагыг хариуцаад, зах зээлийн бус зарчим руугаа явж байна уу гэдэг асуудал ер нь гарах гээд байна л даа.

Энэ Хадгаламжийн даатгалын тухай хуулийн төслийн үзэл баримтлалыг уншаад үзсэн ч гэсэн, миний ойлголтоор бол бас л төр санхүүгийн харилцаанд оролцож байгаа банк, санхүүгийн байгууллагын өмнөөс л хариуцлага хүлээх ийм л харилцаа улам гүнзгийрэх шинжтэй байгаад байх шиг байна. Энэ хуулийн төсөл дээр. Энэ асуудлыг анхны хэлэлцүүлгийн үед Байнгын хороон дээр ярьж үзэл баримтлалын хувьд ямар дүгнэлт гаргасан бэ гэдэг ийм асуудлыг тодруулмаар байна.

З.Энхболд: -Хэн хариулах вэ?

Баярсайхан гишүүн хариулъя.

Ц.Баярсайхан: -Ер нь 1995-2009 оны хооронд банкны салбарт бий болсон нөхцөл байдал, бүтцийн өөрчлөлттэй холбоотойгоор Монгол улсын төрөөс 340-өөд тэрбум төгрөгийн асуудлыг шийдсэн байдаг. Улсын Их Хурлаас 2008 онд банкин дахь Мөнгөн хадгаламжинд баталгаа гаргах тухай хууль гаргаж, ялангуяа дэлхийн эдийн засгийн хямралтай холбоотойгоор богино хугацаанд банкны үйл ажиллагааг дэмжиж, санхүүгийн тогтвортой байдлыг хангах чиглэлээр ийм шийдвэр гаргасан нь бас санхүү, банкны тогтвортой үйл ажиллагааг хангаж чадсан гэж үзэж байгаа. 

Бакей гишүүний хэлж байгаа зүйл бол зөв л дөө. Өөрөөр хэлбэл, төр татвар төлөгчдийн мөнгөөр аль нэг банкин дээр хүндрэлтэй болсон нөхцөлд тэдний мөнгөөр л асуудлыг шийдээд яваад байсан гэж. Тийм учраас одоо харин Хадгаламжийн даатгалын хуулиар бол тодорхой хэсэг дээр нь баталгаа гаргая. Тийм учраас Хадгаламжийн албан журмын даатгал гаргая. Тэр даатгалаараа тухайн хадгаламж эзэмшигчийн тохиолдол үүссэн банкны хадгаламж, харилцахын нийлбэр дүнгээр 20 сая дээр нь л баталгаа гаргая гэж байгаа юм. Энэ хэмжээнд шийдвэр гаргах нь бас зах зээлийн нөхцөлдөө, хоёрдугаарт, даатгалын зарчмаар явъя гэсэн ийм л чиглэлээр энэ хуулийн төсөл өргөн баригдаад хэлэлцэгдэж байна.
Одоо зарчмын зөрүүтэй саналуудаар санал хураая. 50-н хэдэн санал байгаа.
Хадгаламжийн даатгалын тухай хуулийн төслийн талаарх Эдийн засгийн байнгын хорооноос гаргасан зарчмын зөрүүтэй саналын томъёолол:
Эдийн засгийн байнгын хорооны дэмжсэн санал 50 гаруй санал байна.

1.Хуулийн төслийн 1.1 дэх хэсгийг дор дурдсанаар өөрчлөн найруулах:

“1.1. Энэ хуулийн зорилт нь хадгаламж эзэмшигчдийн эрх ашгийг хамгаалах, санхүүгийн зах зээлийн тогтвортой байдлыг хангах зорилго бүхий хадгаламжийн албан журмын даатгалын эрх зүйн үндсийг тогтоож, хадгаламжийн даатгалын сангийн үйл ажиллагаатай холбогдсон харилцааг зохицуулахад оршино.”

Санал гаргасан: Улсын Их Хурлын гишүүн Ц.Баярсайхан, С.Дэмбэрэл, Д.Ганбат, Х.Болорчулуун, Б.Гарамгайбаатар, Г.Уянга, Л.Энх-Амгалан. Эдгээр гишүүдийг цаашид “ажлын хэсэг” гэж нэрлэнэ.

Эхний саналаар санал хураая.

Санал хураалтад 45 гишүүн оролцож, 34 гишүүн зөвшөөрч, 75,6 хувийн саналаар эхний санал дэмжигдэж байна.

2.Төслийн 3.1.3 дахь заалтын “банкны” гэсний өмнө “банк,” гэж нэмэх. 

Санал гаргасан: Ажлын хэсэг. Санал хураая.

Санал хураалтад 45 гишүүн оролцож, 35 гишүүн зөвшөөрч, 77,8 хувийн саналаар 2 дахь санал дэмжигдэж байна.

3.Төслийн 3.1.4 дэх заалтын “хадгаламжийг” гэснийг “хадгаламж болон харилцах дансыг” гэж өөрчлөх.

Санал гаргасан: Ажлын хэсэг. Санал хураая.

Санал хураалтад 45 гишүүн оролцож, 34 гишүүн зөвшөөрч, 75,6 хувийн саналаар 3 дахь санал дэмжигдэж байна.

С.Баярцогт: -Асууя.

З.Энхболд: -3-аар санал хураачихсан. Дэмжигдсэн тохиолдолд асуух юмуу?

Баярцогт гишүүн асууя.

С.Баярцогт: -Би гол асуух гээд байгаа юм нь хуулийн нэр нь Хадгаламжийн даатгалын тухай хууль байхгүй юу. Өмнө нь бид сонгодог хууль руугаа орохоос өмнө анх бүх банкныхаа хадгаламжийг 100 хувь даатгаад, хугацааг нь 3 жилээр хийгээд явж байгаа. Сунгаад яваад байсан. Энэ удаа бол сунгалт байхгүй болчихсон учраас яаралтай оноос өмнө батлах ёстой. Тэгэхгүй бол энэ тодорхой хугацааны зааг гарчихаад байгаа юм. Тэрийг ойлгож байна. 

Дээр нь бид ингэж явж байгаад харилцахаа дээрээс нь нэмсэн юм. Одоо тэгсэн чинь сонгодог даатгалынхаа хуулин дотор харилцахаа хийх гээд байгаа юм байна. Тэгэхээр концепци чинь бүхэлдээ өөрчлөгдөөд, хадгаламжийн даатгал биш, хадгаламжийн даатгал, харилцах хоёроо. Тэгэхээр энэ хуулийн нэр бол Хадгаламжийн даатгал болон харилцахын даатгал гэдэг тийм шинэ ойлголт гарч ирээд явж байна гэж ингэж ойлгож болох уу? Ажлын хэсгээс. Хууль өргөн барьж байгаа Засгийн газар, Монголбанк энэ дээр санал нэг байгаа юмуу?

Зохицуулалтын механизм нь болж байгаа юу гэж асуугаад байгаа юм. Хадгаламж бол хийж байгаа мөнгөөрөө ойлгомжтой. Харилцахын мөнгө бол байнга хөдөлж байх юм чинь харилцах дээрээ шимтгэл авахдаа яаж авах вэ? Тэр механизмыг нь асуух гээд байгаа юм.

З.Энхболд: -Гарамгайбаатар гишүүн.

Б.Гарамгайбаатар: -Баярцогт гишүүний асуултанд хариулъя. Ажлын хэсэг бас давхар Монголбанкныхан хариулах байх.

“Хадгаламжийн” гэснийг “хадгаламж болон харилцах дансны” гэж өөрчилсөн шалтгаан нь хуулийн төсөл нь дотроо зөрчилтэй, харилцах дансны үлдэгдэл нь даатгалд хамаарах эсэх нь тодорхойгүй байсан тул мөнгөн хадгаламж гэдэгт иргэн, хуулийн этгээдийн харилцах дансны үлдэгдлийг мөн хамруулахаар ингэж л өөрчилсөн юм.

Нэмээд Монголбанк хариулна.

З.Энхболд: -Ажлын хэсэгт өгье. Энэ орж ирсэн хуулийн концепци чинь өөрөө харилцах дансандаа 1 триллион төгрөгтэй хүн байхад бас хамгаалагдаад явна гэсэн үг болох гээд байна шүү дээ. Энэ бол зарчмын өөрчлөлт байна шүү дээ. Энийг хууль санаачлагч нь юу гэж бодож байгаа юм, Монголбанк юу гэж бодож байгаа юм бэ? Ажлын хэсгийг сонсъё.

Жавхлан.

Б.Жавхлан: -Гэхдээ 20 сая төгрөг хүртэлх гэж хязгаартаа оруулсан байгаа.

З.Энхболд: -Харилцах нь бас 20 саяар хязгаарлагдах юмуу?

Б.Жавхлан: -Харилцах, хадгаламж аль, аль нь 20 сая төгрөг хүртэлх гэсэн ийм санаагаар орсон байгаа.

Баярцогт сайдын, тооцооллоо яаж хийх вэ гэдэг дээр жилийн 0,5 гэж байгаа. Жилийн 0,5-ыг сараар бодвол 12-т нь хуваагаад сарынх нь эцсийн үлдэгдлээс нь авчихна. Улирлаар нь авахаар бол 0,5-аа 4-т хуваагаад 0,125-аар улирлынх нь эцсийн үлдэгдлээс нь тооцоод ингээд явах юм. Хадгаламж, харилцахаасаа аль, алинаас нь.

З.Энхболд: -Монголбанк бол зарчмын өөрчлөлт гараагүй гэж үзэж байгаа юмуу?

Б.Жавхлан: -Ер нь олон улсад хэрэглэгддэг жишгээр бол депозит гэдэг утгаараа харилцах, хадгаламжийг хоёуланг нь хамруулж оруулаад хуулин дээрээ “хадгаламж” гэдгээ харилцах, хадгаламжийг хамруулж ойлгоно гээд нэмэлт тодруулалт оруулсан байгаа юм. Ер нь санаа нь банкинд иргэн ч бай, хуулийн этгээд ч бай, этгээд мөнгөө хадгалуулж байгаа тохиолдолд түүгээр нь бизнес хийж байгаа бизнесийн байгууллага болох банк нь өөрөө зардал гаргаад энийгээ заавал даатгуулах ёстой гэсэн ийм зарчим байгаа.

З.Энхболд: -Баярцогт гишүүн тодруулъя.

С.Баярцогт: -Монголбанкнаас тодруулъя.

Одоо хадгаламж гэдэг ойлголт дотор хадгаламж болон харилцах дансыг ойлгоно гэдэг ийм нэр томъёо ороод ирж байгаа юмуу? Тэгэхээр танай ерөнхий Төв банкны тухай хуулин дотор хадгаламж гэвэл хадгаламжийнхаа ард үргэлж хадгаламж болон харилцахаа хоёулангий нь зэрэг ойлгоод явна гэсэн үг үү? Ерөнхий том концепци чинь өөрөө өөрчлөгдчихөж байгаа юм биш биз дээ гэж асуугаад байгаа юм.

Б.Жавхлан: -Үгүй, Баярцогт сайд аа. Энэ бол Банкны тухай хуулийн 9.1-д заасан хадгаламжийг. Яг ингэж байдаг юм. Хадгаламж гэж Банкны тухай хуулийн 9.1-д заасан мөнгөн хадгаламж болон харилцах дансыг хэлнэ гээд Банкны тухай хуулинд өөрөө ингээд заачихсан байгаа.

З.Энхболд: -Нямдорж гишүүн.

Ц.Нямдорж: -Хадгаламж гэдгээрээ л явмаар байгаа юм. Энийгээ шаардлагатай бол Байнгын хороон дээрээ дахин 2/3-оор ярихгүй юу даа. Энэ яригдаж байгаа асуудал чинь хадгаламжийн л асуудал яригдаад байгаа шүү дээ. Харилцах данс чинь төсвийн байгууллагын дансаас эхлээд түмэн юм болоод замаа алдаж дуусна шүү дээ. Даатгалын асуудал дээр болгоомжтой хандах хэрэгтэй байгаа юм.

Ноднин Их Хурлаас Жолоочийн даатгалын хууль батлуулаад би энэ жил эхний 7 сарын байдлаар үр дүнг нь Санхүүгийн зохицуулах хорооноос тодруулахад 11 тэрбумын орлоготой, 1 тэрбумын зарлагатай ийм л процесс явагдсан байсан. Одоо Хадгаламжийн даатгалын хууль анх удаагаа ийм юм гарч байгаа учраас зөвхөн “хадгаламж” гэдэг утгаар нь энэ хуулиа гаргаад, харилцах дансанд асуудал үүсэж байгаа бол тэрийгээ жичид нь авч үзэх шаардлагатай шүү дээ. Огт тооцоогүй юмыг шинээр оруулж ирээд бүх харилцах дансыг даатгалд хамруулаад явчихвал. Харилцах данс гэдэгт хувийнхны ч юм орно, хувьсгалын юм ч орно шүү дээ. Ингээд баахан хариуцлагагүй нөхдүүд үрэн таран хийж хаячихаад гадаадад гараад явчихдаг, урвачихдаг. Сүүлд нь бүх өрийг нь даатгалын журмаар банкууд хариуцаад, дампуурсан юм болно шүү дээ. Наадах чинь. Энийгээ Баярсайхан гишүүн ээ, хариу тайлбар хэлээд байлгүй та бүхэн ажлын хэсэг дээрээ дахиад нэг зөвлөлдөөд, энэ хууль дээр тавиухан, холыг бодож ажилламаар байгаа юм.

Энэ хадгаламжийн даатгалын үйл ажиллагаа нь жигдрээд, хэвийн болоод болно гэдэг нь харагдсан тохиолдолд харилцахыг хэрхэх вэ гэдэг асуудлыг судалж байгаад, ямар эрсдэл байна вэ, юу байна вэ, яаж энийг эрсдэлгүй болгох вэ гэдгээ судалж байгаад, дараагийн ээлжинд 6 сар, хагас жилийн хугацаанд энэ хуулиа хэрэглэчихээд, хадгаламжаа хэрэглэчихээд дараа нь оруулж ирмээр байх юм.

Одоо жишээ нь, толгой сэгсрээд байх юм байхгүй. Анодын асуудал ид яригдаж байна. Ийм маягийн эрсдэл гараад ирэхээр л энэ чинь даатгалын эрсдэлийн хариуцах л асуудал биз дээ. Хадгаламжийн даатгал гэдэг чинь. Хэрвээ миний ярьж байгаа ойлголт, өргөн баригдсан ойлголт зөв бол дундуур нь юм хавчуулж хэрэггүй шүү дээ.

З.Энхболд: -Баярсайхан гишүүн.

Ц.Баярсайхан: -Өмнө нь Баярсайхан гишүүн гэж хэлчихээд, дараа нь толгой сэгсрээд байх хэрэггүй гэхээр нь намайг толгой сэгсэрсэн юм шиг ойлгож болохгүй байх, тийм ээ?

Ийм л юм ярьсан юм. Одоо манай иргэд банкинд хадгаламжтай байж байдаг. Хадгаламж бол тодорхой хүүтэй, хүүгүй гээд байдаг. Ихэвчлэн хүүгүй хадгаламж бол дандаа харилцахын хэлбэрээрээ ойр зуурын гүйлгээ, янз бүрийн юмаа хийгээд л явж байгаа. Тухайн нэг банкинд хадгаламж, харилцах дансны нийлбэр нь 20 сая гэчихсэн учраас энэ дээр зарчмын зөрүү нэг их гарахгүй юм байна. Тийм учраас зөвхөн хадгаламж гэчихвэл бас зарим хадгаламжгүй иргэд нь харилцах дансаараа яваад гүйлгээ юмаа хийгээд явдаг, төлбөр, тооцоогоо хурдан шуурхай хийгээд явдаг ийм л нөхцөл байдалтай байгаа байхгүй юу.

Нэгэнтээ төрөөс баталгаа гаргаж байгаа нь 1 сая төгрөг. Тийм учраас энэ 20 сая төгрөгтөө харилцах данс, мөн карт ч ялгаа байхгүй ороод явж байгаа. Одоо манай иргэдийн ихэнх нь бүгдээрээ өөрсдөө карттай. Түүгээрээ тооцоо хийгээд явж байгаа шүү дээ. Монголбанк энийгээ сайн дэлгэрэнгүй тайлбарлаад өг дөө.
Б.Жавхлан: -Би нэмж тайлбар өгье.

З.Энхболд: -Тайлбарлая. Эхлээд Жавхлан, дараа нь Гарамгайбаатар.

Б.Жавхлан: -Одоо хугацаа нь дуусчихсан байгаа Хадгаламжийн баталгаатай тухай хуулин дээр ч гэсэн хадгаламж, харилцах хоёрыг нь төр баталгаа гаргаад явж байсан л даа. Одоо ингээд үргэлжлэх энэ тогтолцоон дээрээ бас хадгаламж, харилцахын аль алийг нь оруулах эхний шаардлага байгаа юм. Нэгд энэ байна.

Хоёрт, түрүүн Нямдорж гишүүний болгоомжилсон зөв юм. Төсвийн байгууллага, төрийн байгууллагууд болон олон нийт, нийгмийн даатгал гэх мэтчилэн ийм харилцахууд дээр их том дүнгүүд байдаг. Эдгээр хамрагдчих юм биш биз дээ гэж. Энийг хуулин дээр бас зохицуулсан байгаа. Тухайлбал, банкны харилцах хадгаламж. Бие биендээ хадгалуулсан харилцах хадгаламж. Төрийн байгууллага, нутгийн өөрөө удирдах болон захиргааны байгууллага, эрүүл мэндийн тэтгэвэрийн болон нийгмийн заавал даатгалын сангууд гэх мэтчилэн 7, 8 заалт бүхий ийм хязгаарласан, харилцахуудыг хязгаарласан ийм харилцахуудыг даатгалд хамруулахгүй гээд хязгаарлалтаа оруулчихсан байгаа.

Тэгэхээр зарчим нь нэг банкинд нэг харилцагч гэдэг зарчмаар. Өөрөөр хэлбэл, нэг харилцагч нэг хадгаламжтай, нэг харилцахтай байгаа тэр хоёрын нийлбэр нь 20 саяас давсан байвал харилцах, хадгаламжийн гэхгүйгээр 20 сая төгрөг хүртэлх хадгаламжийг тавьж олгох юм. Хэрвээ хадгаламжгүй, дан харилцахтай байвал харилцах нь 20 сая хүрч байвал тэрэнд нь тавина. Харилцахгүй хадгаламжтай байгаад тэр нь 20 сая төгрөг хүрч байвал бас тэрэнд нь л тавьж өгөх ийм л зарчмаар явах юм. Тэгэхээр энэ харилцахыг орхиж болохгүй ийм дүн байгаа юм. Харилцах, хадгаламж хоёр маань нийлээд өөрөө банкны гол эх үүсвэрийг бүрдүүлж байдаг. Цаашилбал банкны системийн өөрийнх нь санхүүгийн тогтвортой байдлыг нь хадгалах гол гогцоо нь байгаа юм. Тэгэхээр энэ удаагийн даатгалынхаа зарчимд гол концепцидоо энэ хоёрыг заавал хамруулж цугт нь оруулах ийм шаардлагатай байгаа юм.

З.Энхболд: -Гарамгайбаатар гишүүн.

Б.Гарамгайбаатар: -Баярлалаа. Би бас Нямдорж гишүүний санаа зовж байгаад талархаж байна. Энэ Хадгаламжийн даатгалын тухай хуулийг хэлэлцэхэд ганцхан Монголбанкнаас оролцоогүй, Санхүүгийн зохицуулах хороо болоод Монголбанкуудын холбоо, олон мэргэжлийн холбоодууд энэ дээр маш олон удаа бидэнтэй уулзаж, санал бодлуудаа өгсөн. Ингэсний үндсэн дээрээс мөнгөн хадгаламж гэдгийг оруулах нь зөв. Хадгаламж гэснийг хадгаламж болон харилцах дансны гэж бичих нь зөв гэж мэргэжлийн хүмүүс зөвлөсний үндсэн дээрээс бид нар энийг ингэж өөрчилж оруулж ирсэн юм. Өмнө нь ганцхан хадгаламж гэж байсныг.

З.Энхболд: -Гончигдорж гишүүн асууя.

Р.Гончигдорж: -Баярлалаа. Одоо мөнгөн дүнгээр нь хэлж чадахаар байна уу? Ерөнхийдөө дунджаар харилцах дансан дээр 20 саяас доош хэмжээний харилцах дансны гүйлгээний үлдэгдлийн хэмжээ, хадгаламж. Энэ хоёрын хоорондын харьцаа аль нь алинаасаа хэд дахин ч гэдэг юмуу, хэдээр их байна вэ? Яг ийм статистик гаргачих боломж байна уу? Яагаад гэвэл дараа нь нөгөө корпораци чинь, банкууд чинь энэ дээрээ хураамж төлөөд. Тэгээд корпораци нь санхүү гээд нөхцөл тохиолдсон үед эрсдэлийг нь арилгаад л явна шүү дээ. Тэгэхээр энэ хэр зэрэг ачаалал бий болж байна вэ гэдгийг мэдэж байж бид нар ийм юм хиймээр байгаа юм. Тэр тоог нь хэлээд өгөөч. Одоо бүх хүмүүс цалингаа картаар авч байгаа шүү дээ. Тэгтэл Монгол улсын хэмжээгээр картаар цалингийн гүйлгээ хийж байгаа энэ гүйлгээ гэдэг чинь нэлээн томоохон тоо гарч ирнэ шүү дээ.

Б.Жавхлан: -Манай банкны системийн нийт эх үүсвэр 8 их наяд байдаг юм. 8 их наядын эх үүсвэр гэдэг маань харилцах хадгаламжаас бүрдсэн 8 их наяд. Тэрний 5,2 их наяд нь хадгаламж байгаа. Өөрөөр хэлбэл, 70 хувь нь. Үлдсэн 30 хувь нь харилцах байдаг юм. Тэр дотроо 20 сая төгрөг хүртэлх хадгаламж нь нийт хадгаламжийнхаа 44 хувь байгаа. 5,2 тэрбумын 44 хувь нь. Үлдсэн, манай харилцахын 2,8 их наядын 70 хувь нь, 20 сая хүртэлх харилцахын үлдэгдэл нь 70 хувь нь байдаг. 2,8-аас 70 хувь гэхээр 1,9 их наяд төгрөг нь 20 сая төгрөг хүртэлх харилцахын үлдэгдэл. Нийт дүнгээрээ.

Харилцахаасаа мөнгө төлөхгүй. Энэ даатгалын хураамжийг банкны зардлаар банк төлөх юм. 

Р.Гончигдорж: -Банк харилцахад оролцоно шүү дээ.

Б.Жавхлан: -Яалаа гэж. Хичнээн төгрөгийн хүний хадгаламжийг өөр дээрээ татсан байна, тэрнийхээ төлөө 0,5 хувийн шимтгэлийг банк зардлаа гаргаж даатгалд хамруулах юм.

Р.Гончигдорж: -Банк хадгаламж эсвэл харилцах дансандаа гүйлгээ хийсэн нь байх ёстой гэсэн үг шүү дээ.

Б.Жавхлан: -Үгүй, яалаа гэж. Гончигдорж гишүүн ээ, та буруу ойлгосон байна.

Банк харилцагчийнхаа өмнөөс мөнгийг нь даатгуулаад, тэр зардлаа банк нь өөрөө гаргах юм. Тэндээс гаргахгүй, банк өөрөө үйл ажиллагааны зардлаараа гаргана.

З.Энхболд: -Микрофон аваад ярья, гишүүд ээ.

Гончигдорж гишүүн, дараа нь Нямдорж гишүүн.

Р.Гончигдорж: -Хадгаламжаасаа банк нь шимтгэл төлнө гэж байна. Энэ төлсөн шимтгэлийн эх үүсвэр чинь эрсдэл үүссэн тохиолдолд эх үүсвэр болно. Гэтэл энэ дээрээ тооцоолж төлсөн эх үүсвэр нь харилцах дансныхаа эрсдэл үүссэн дээр бас төлбөрийн гүйцэтгэл бий болж байгаа юм. Энэ агуулгыг чинь хэлээд байна шүү дээ. Энэ чинь өөрөө логик болж байгаа байхгүй юу. Хэрэв.

Б.Жавхлан: -Үгүй. 

Р.Гончигдорж: -Үгүй биш л дээ.

Б.Жавхлан: -Энэ чинь нягтлан бодох бүртгэлийн анхан шатны ойлголт биш. Энэ чинь үйл ажиллагааны орлого, зарлага, тэр дотор нь, зардал дотор нь шингээд л явах ийм л зардал  шүү дээ. Энэ бол банкны эзэд, банкны үйлчлүүлэгчдийн яг зардал дотор нь суугаад явах ийм л зардал.

Р.Гончигдорж: -Би ганцхан хийсвэр жишээ гаргая. Нэг банк ямар ч хадгаламжгүй. Дандаа харилцах дансны. Энэ банк ямар ч шимтгэл төлөхгүй. Тэгсэн мөртлөө хадгаламж дээр нь энэ банкинд эрсдэл үүслээ, хадгаламжгүй учраас шимтгэл төлөөгүй явсан. Одоо харилцах дансныхаа эрсдэлийг энэ банк авна шүү дээ. Энд л хариулаад өгчих. Би хамгийн эсрэг жишээгээр нь ярьж байна шүү дээ. Огт хадгаламжгүй.

Б.Жавхлан: -Үгүй ээ.

Р.Гончигдорж: -Үгүй гэж хариулдаг албан тушаалтныг би заримдаа таалдаггүй шүү. Яагаад гэвэл “үгүй” гэдэг үг бол үнэний ертөнц дотор туйлын зүйл болж болдоггүй байхгүй юу. Минийхэд л хариулаад өгчих. Огт хадгаламжгүй банк, дандаа харилцах данстай, эрсдэл үүслээ. Эднийх хадгаламжгүй учраас нөгөө шимтгэл төлөөгүй банк. Ойлгож байгаа биз. Одоо гүйлгээн дээр нь эрсдэл үүссэн гээд даатгалын нөхцөл үүсээд ингээд явлаа. Энийг яах юм бэ? Энд л надад хариулаад өгчих.

Б.Жавхлан: -Би хариулъя. Та хуулиа буруу ойлгосон байна. Хадгаламж гэдэг дотор чинь хадгаламжийн дансны үлдэгдэл ба харилцах дансны үлдэгдэл гэж байгаа. Таны хэлж байгаагаар огт хадгаламжгүй, дан харилцахтай банк байвал тэндээсээ бас мөн ижилхэн 0,5 хувиараа шимтгэлээ төлнө.

Р.Гончигдорж: -Би тэрийг чинь л харин түрүүн асуусан шүү дээ. Тэгэхээр та “үгүй” гэж хэлсэн байхгүй юу.

З.Энхболд: -Нямдорж гишүүн асууя.

Ц.Нямдорж: -Би нэг юм ойлгосонгүй. Энэ карт байршуулж байгаа, картаар мөнгө байршуулж байгаа хүмүүст чинь бас банк хүү төлдөг юмуу? Хадгаламж чинь хүний мөнгийг хадгалаад, тэрнийхээ төлөө хүү төлдөг биз дээ? Энэ карт чинь бас хадгаламжтайгаа адилхан болчихсон юмуу? Хэдэн хувийн хүү төлдөг юм бэ? Хүнээс авсан мөнгөө хадгалж байгаад хариу эргэж зээл өгч эргэлтэнд оруулаад л, банкны хадгаламж гэдэг чинь ийм л юм байдаг биз дээ. Харилцах чинь тийм биш биз дээ. Юу яриад байна? Хууль зүйн хувьд. Би хууль зүйн хувьд асууж байна шүү. Та нар эдийн засагчид тэндээ эргүүлдэг чинь надад сонин биш. 

З.Энхболд: -Жавхлан хариулъя.

Б.Жавхлан: -Ийм л дээ. Харилцах, хадгаламж хоёр үндсэндээ яг банк тал дээрээ нэг л зүйл шүү дээ. Банкууд янз бүр байгаа. Өрсөлдөөний зарчмаар явж байгаа. Зарим банкууд маш өндөр хүү төлж байгаа. 7, 8 хувийн хүү хүртэл төлж байгаа. Зарим нь их бага. 1-2 хувийн хүү төлж байгаа банкууд ч байгаа. Харилцах, хадгаламж, карт гурав бол эзэмшигч дээрээ очихоороо нэг нь хадгаламжийн дэвтрээ кармалж байгаа. Нөгөө нь карт кармалж байгаагаараа л ялгаатай болохоос биш, банк талдаа очвол эх үүсвэрийн хувьд яг ижилхэн зүйл. Үүнийхээ төлөө зардал гаргаж байгаа, хүү төлж байгаа. Банкуудын хүүний төвшин бол харилцан адилгүй байгаа. Гэхдээ картын төлж байгаа дундаж хүү бол мэдээж, хадгаламжийн хүүнээсээ харьцангуй бага байгаа.

З.Энхболд: -Энэ асуудлаар саналаа хураагаад харилцах дансыг нэмэхийг гишүүд дэмжсэн байгаа.

Дараагийн санал хураалт,

4. Төслийн 3.1.11 дэх заалтыг хасч, 6 дугаар бүлэгт дор дурдсан агуулгатай зүйл нэмэх:
“27 дугаар зүйл.Нөхөн төлбөр олгох банк

27.1.Даатгалын нөхөн төлбөрийг банкаар дамжуулан олгоно.
27.2.Энэ хуулийн 27.1-д заасан нөхөн төлбөр олгох банкийг даатгалын тохиолдол бий болсон тухай бүр Үндэсний хороо Монголбанктай зөвшилцөн сонгон шалгаруулна.

27.3.Нөхөн төлбөр олгох банкинд тавигдах шаардлага, сонгон шалгаруулах журмыг Үндэсний хороо батална. 

27.4.Корпораци энэ хуулийн 27.1-д заасан банктай гэрээ байгуулна.”  
Санал гаргасан: Ажлын хэсэг, Эдийн засгийн байнгын хороо дэмжсэн.

-Хэн асуух вэ? 

-Нямдорж гишүүн асууя.

Ц.Нямдорж: -Нөхөх олговор олгох банкыг даатгалын тохиолдол бий болсон тухай бүр үндэсний хороо Монголбанктай зөвшилцөн шийдвэрлэнэ гэсэн байна. Энэ юу гэсэн үг юм бэ? Энэ шимтгэлийнхээ мөнгийг нэг газар төвлөрүүлж байгаад тохиолдол бий болонгуут тэр газраасаа өгдөг ийм, Жолоочийн албан даатгалын журмаар явж болдоггүй юмуу? Яагаад ингэж “тухай бүр” гэдэг юм явж байна вэ? Энэ чинь юу гэсэн үг юм бэ? ер нь.

З.Энхболд: -Жавхлан хариулъя.

Б.Жавхлан: -Асуулт сайн ойлгосонгүй. Гэхдээ би ойлголтоороо хариулъя.

Хадгаламжийн даатгалын корпораци маань өөрөө том сүлжээтэй, том институци байгуулагдахгүй шүү дээ. Арваадхан хүнтэй жижигхэн институци л байгуулагдана.

Дунд хэмжээний банк татан буугдлаа, дампуурлаа. Хадгаламжийн даатгалын тохиолдол гарлаа. Одоо хэд хэдэн аймагт салбартай, хотод нэлээн хэд хэдэн дүүрэгт жижиг тооцооны төв салбаруудтай. Тэдгээрээр дамжиж очиж байгаад олон, хэдэн мянган иргэдийн харилцах хадгаламжийг тухайн институци нь, корпораци маань өөрөө тавьж өгөх боломжгүй шүү дээ. Биет байдлаараа. Тийм тохиолдол гарсан тохиолдолд аль нэг банкыг, өөрөөр хэлбэл, тохирсон банкыг нь тэр сүлжээтэй нь дүйцэхүйц тийм банкыг сонгож аваад, тухай бүрд нь. Тэр банкаараа дамжуулж даатгалын дагуу мөнгөн хөрөнгийг тавьж болох ийм процессыг л үндэсний хороо нь Төв банктай зөвшилцөж сонгож шийднэ гэсэн ийм утгатай заалт юм.

З.Энхболд: -Нямдорж гишүүн тодруулъя.

Ц.Нямдорж: -Сонин юм яриад эхэллээ дээ. Даатгалын тохиолдол бий болсон тохиолдолд жишээлбэл, 10 тэрбум төгрөг гэж бодъё. Нэг банк дампуурч, жишээлбэл, Анод. Хувьцаа эзэмшиж байгаа хүмүүс нь 10-аад тэрбум төгрөгөө нэхээд байдаг юм билээ шүү дээ. Тэрийг энэ хуулиар Худалдаа, хөгжлийн банк төлөх болж байна уу?

Худалдаа, хөгжлийн банк яахаараа Анодын үйл ажиллагааны хохирлыг төлдөг болчихож байгаа юм бэ? Тэрийг яахаараа Монголбанктай зөвшилцөж байж, хувийн банкинд ийм эрсдэл үүрүүлж байгаа юм бэ? Энэ юм чинь даатгалынхаа сан арвижих, тэр сангаасаа эрсдэлийг үүрэх гэдэг ерөнхий зарчимтайгаа зөрчилдөх юм биш үү? Надад тэгж л уншигдаад байх юм. Хуулийн үг чинь. Манайд одоо улсын банк байхгүй.
З.Энхболд: -Баярсайхан гишүүн нэмж хариулъя /ажлын хэсэг/.

Ц.Баярсайхан: -Нөхөн төлбөрийг гүйцэтгэх банкны тухай ярьж байгаа юм. Тэгэхээр даатгалын сангаасаа энэ мөнгийг олгоно шүү дээ. Корпораци чинь өөрөө тодорхой хэмжээний сүлжээ байхгүй учраас аль нэг банкыг сонгож энийгээ тавиулна. Гэхдээ буцаагаад шууд бэлэн мөнгөөр нь тараачихгүй, тэр хүмүүс даатгагдсан тэр хадгаламжаа тухайн нөхөн төлбөр олгох гээд аль нэг банкыг сонгож байна шүү дээ. Тэр банкиндаа бас дансаа нээлгээд тэндээ хадгалуулж болох. Янз бүрийн юм болоход иргэд очерлоод пэжигнэнэ. Бид, эх үүсвэрийг нь өгнө.

Ц.Нямдорж: -Худалдаа, хөгжлийн банкинд.

Ц.Баярсайхан: -Иргэдэд өөрсдийнхөө сүлжээгээр хаана тэр иргэн авах ёстой байна гэдгээр, тэгж явна.

З.Энхболд: -4 дүгээр саналаар санал хураая.

Санал хураалтад 42 гишүүн оролцож, 32 гишүүн зөвшөөрч, 76,2 хувийн саналаар 4 дүгээр санал дэмжигдэж байна.

5.Төсөлд дор дурдсан агуулгатай 4 дүгээр зүйл нэмэх:
“4 дүгээр зүйл.Хадгаламжийн даатгалын зарчим

4.1.Хадгаламжийн даатгалын үйл ажиллагаанд дараах зарчмыг удирдлага болгоно:
4.1.1.санхүүгийн зах зээлийн тогтвортой байдлыг хангах, хадгаламж эзэмшигчийн эрх ашгийг хамгаалах;

4.1.2.энэ хуулийн 7.1-д заасан нөхөн төлбөрийг төлөхдөө тухайн банкны хадгаламж эзэмшигч бүрийг хамруулах;

4.1.3.банкны үйл ажиллагаа эрхлэх тусгай зөвшөөрөл бүхий этгээд  хадгаламжийн албан журмын даатгалд хамрагдах;

4.1.4.ил тод, хариуцлагатай байх.” Санал гаргасан: Ажлын хэсэг.

Санал хураая.

Санал хураалтад 42 гишүүн оролцож, 34 гишүүн зөвшөөрч, 81,2 хувийн саналаар 5 дахь санал дэмжигдэж байна.

6.Төслийн “Энэ хууль хэрэгжиж эхлэхээс өмнө Монголбанкнаас банкны үйл ажиллагаа эрхлэх тусгай зөвшөөрөл авсан банк нь Монголбанкнаас баталсан “Хадгаламжийн даатгалын үйл ажиллагаанд оролцоход тавих шаардлага”-ыг хангасан тухай Монголбанкнаас Корпорацид мэдэгдсэнээр хадгаламжийн даатгалын үйл ажиллагаанд оролцож эхэлнэ.” гэсэн 4.3 дахь хэсгийг хасч, энэ хуулийг дагаж гарах тогтоолд тусгах. 
Санал гаргасан: Ажлын хэсэг.

Санал хураая.

Санал хураалтад 42 гишүүн оролцож, 35 гишүүн зөвшөөрч, 83,3 хувийн саналаар 6 дахь санал дэмжигдлээ.

Нямдорж гишүүн.

Ц.Нямдорж: -Ажлын хэсэг Баярсайхан гишүүн ээ. Дагаж мөрдөх журмын тухай хууль байх уу, тогтоол байх уу гэдэг дээр их сайн яриарай. Тогтоол байж таарахгүй шүү. Дагаж мөрдөх журмын тухай хууль гаргаж байж, өмнө нь байгуулагдсан банкуудад энэ шинэ хуулиар тавигдах нөхцөлийг тулгах ийм ажил хийгдэнэ шүү. Тийм учраас тогтоолын хэлбэрээр биш, хуулийн хэлбэрээр Байнгын хороон дээр төслийнхөө ерөнхий зохицуулалтыг хийхээр тооцож ажилламаар байх юм.

З.Энхболд: -Одоогоор дагаж гарах тогтоол гээд явж байгаа зүйл, хэрвээ Байнгын  хороон дээр 2/3-ын саналаар тогтоол биш, хууль болбол саяын санал хураалтын тогтоолд тусгах гэдэг зүйл хуульд тусгах гэж ойлгогдож явна шүү дээ.

Байнгын хороон дээрээ ярихаар шийдсэн.
7.Төслийн “банкийг татан буулгах шийдвэр гарсан” гэсэн 4.6.1 дэх заалтыг хасах.

Санал гаргасан: Ажлын хэсэг.

Санал хураая. Санал хураалтад 42 гишүүн оролцож, 35 гишүүн зөвшөөрч, 83,3 хувийн саналаар 7 дахь санал дэмжигдэж байна.

8.Төслийн 6.2.1 дэх заалтын “санхүүгийн байгууллага” гэснийг “банк” гэж өөрчлөх.

Санал гаргасан: Ажлын хэсэг.

Санал хураая. Санал хураалтад 42 гишүүн оролцож, 35 гишүүн зөвшөөрч, 83,3 хувийн саналаар 8 дахь санал дэмжигдэж байна.

9.Төслийн “Энэ хуулийн 7.1-д заасан хэмжээг Санхүүгийн тогтвортой байдлын зөвлөл зөвшөөрснөөр Удирдах хорооноос нэмэгдүүлэн тогтоож болно.” гэсэн 7.2 дахь хэсгийг хасах.

Санал гаргасан: Ажлын хэсэг.

Санал хураая. Санал хураалад 42 гишүүн оролцож, 35 гишүүн зөвшөөрч, 83,3 хувийн саналаар 9 дэх санал дэмжигдэж байна.

10.Төсөлд дор дурдсан агуулгатай 7.3 дахь хэсэг нэмэх:

“7.3.Төрөөс энэ хуулийн 7.1-д заасан нөхөн төлбөрийг төлөх үүргийг батлан даана.”

Санал гаргасан: Ажлын хэсэг.

Асуулт: Гончигдорж гишүүн, Нямдорж гишүүн.

Р.Гончигдорж: -Батлан даана гэдгийн үр дагавар нь юу юм бэ? Үр дагаврыг нь хэлээд өгөөч. Төр батлан даана гэдэг нь, төр ямар үүргийг хүлээж байгаа юм бэ? Төлж чадахгүй бол төр өөрөө хүлээнэ гэсэн агуулга илэрхийлэгдэх үү?

З.Энхболд: -Байнгын хороо, хэн хариулах вэ?

Баярсайхан гишүүн.

Ц.Баярсайхан: -Энэ нэгэнтээ албан журмын даатгалын хууль байгаа. Үүнийг хэрэгжүүлэхийн тулд Монголбанкны хяналт тавих ёстой даатгалын корпорацийг байгуулж байгаа юм. Энэ корпорацид төвлөрөгдөх хадгаламжийн даатгалын санг төр тодорхой хэмжээнд батлан даах ёстой гэсэн ийм л үзэл баримтлалаар ажлын хэсэг дээр ярьж байгаад, энийг бас оруулж өгөх нь иргэдэд хадгаламжийн даатгалын ач холбогдлыг ойлгоход чухал юм гэж ингэж л оруулсан.

З.Энхболд: -Хариулж дууссан бол Нямдорж гишүүн асууя.

Ц.Нямдорж: -Батлан даалт гэдэг чинь, албан журмын даатгал чинь батлан даалт л байхгүй юу /хадгаламжийн/. Одоо тэгээд албан журмын шимтгэл авч, тэр корпораци баахан мөнгө цугларуулж хаячихаад, тэгээд сүүлд нь тэрийгээ дахиад татвар төлөгчийн мөнгөөр, төрөөр батлан даана гэж юу байдаг юм бэ. Болохгүй юм орж ирж байна. Угаасаа л төр өөрөөсөө ачаалал холдуулж, шимтгэлийн хуримтлал бий болгож, шимтгэлийн хуримтлалаас эрсдэлийг хариуцах гэж л албан журмын даатгал чинь явдаг шүү дээ. 

Хэрвээ банкны чиглэлээр бий болж байгаа энэ юмны мөнгө хүрэлцэхгүй бол хариуцахдаа хүрвэл Монголбанк өөрөө хариуцах ёстой шүү. Төр биш, татвар төлөгчид биш. Монголбанк ч хариуцах учир байхгүй. Асар их хөрөнгө төвлөрнө, наад 0,5-аар чинь. Тэгээд сүүлд нь жаахан юм гараад ирэхээр нь төр давхар дааж байдаг, корпораци нь дааж чадахгүй бол дахиад л хариуцдаг ийм замбараагүй, давхар даатгалын систем явж болохгүй шүү дээ. Энийгээ Байнгын хороо бодолцож үзээд, энэ саналаа татаад авчихмаар байна.

Өөр нэг ажиглагдаад байгаа юм байна. Монголбанкны нөхдүүд зарим юмаа улайрч зүтгүүлдэгээ болих хэрэгтэй. Тийм нүүр царай Жавхлангаас харагдаад байна. Төр хариуцлагаа даатгалд шилжүүлж л энэ Даатгалын хуулийг чинь гаргаж байгаа шүү дээ.

З.Энхболд: -Жавхлан.

Б.Жавхлан: -Уучлаарай, энд ийм юм байгаа юм. Одоо Хадгаламжийн баталгааны хуулиар бол төр 100 хувь хариуцаж байгаа. Энэнээс нь бид болиулж байгаа. Болиулаад сонгодог Хадгаламжийн даатгалын тогтолцоо руу нь оруулж байгаа юм. Даатгалын энэ корпораци маань өөрөө эхэн үедээ санхүүгийн чадамж их муу эхэлнэ. Гарааны хуримтлал маш багатай эхэлнэ. Энэ нь өөрөө хадгаламж эзэмшигчдийн сэтгэл зүйд нөлөөлөх нөлөөлөл нь тэр хэмжээгээрээ сул байна гэсэн үг. Тэгэхээр бид энэ хуулиа эхлүүлээд, хадгаламжийн корпорацийн үндэс суурийг нь тавихдаа энэ хуримтлалын хэсгээ тавиад, хүрээгүй тохиолдолд нь хэсэгчилж шүү дээ. Одоо хадгаламжийн баталгаагаар 100 хувь байгаа. Дөнгөж сая хугацаа нь дууссан хуулиараа.

Энэ хуулиар бол хэсэгчилж, санхүүгийн тогтвортой байдал, хадгаламж эзэмшигчдийн мөнгөн хуримтлалын эдийн засгийн аюулгүй байдлыг нь хангах үүднээс сэтгэл зүйн хувьд ч тэр, хүлээлтийг нь зөв засах үүднээс шилжилтийн ийм процессын үед энэ заалтыг оруулж өгөөч гэсэн ийм хүсэлт байгаа юм. Энэ маань өөрөө тодорхой хугацаанд үйлчлэх ийм зохицуулалт байх ёстой.

З.Энхболд: -Тэгвэл хуулинд орж болохгүй, дагаж гарч байгаа хуулинд орох ёстой байхгүй юу. Хэрэв энэ томъёоллоор бол энэ чинь мөнх даатгачих гээд байна шүү дээ. 

Нямдорж гишүүн.

Ц.Нямдорж: -Одоо мөрдөж байгаа баталгааны хууль чинь 2009 оны хямралын үед л Засгийн газраас санал оруулж эдийн засгийн тогтвортой байдлыг хангах чиглэлээр авсан түр хугацааны л арга хэмжээ шүү дээ. Тэр хямралын нөхцөл байдал байхгүй болсон. Ер нь зүй нь энэ хууль хүчингүй болох ёстой юм. Тэгээд энэ даатгал руу нь шилжүүлэх ёстой шүү дээ. Жавхлангийн хэлдгээр асуудлыг ойлгох гэж байгаа бол, ярих гэж байгаа бол түр зуурынхаа арга хэмжээг тогтоол байна уу, хууль байна уу, тэрэндээ оруулах байдлаар үндсэн хуулийнх нь бүтцээс энийг гаргах хэрэгтэй. Үндсэн хуулийнх нь бүтэц рүү оруулчихвал яг Энхболд даргын хэлдэг мөнхийн юм болж хувираад, тэгээд даатгал, хариуцлага гэдэг юм чинь утгаа алдаж эхэлнэ шүү дээ.

Дахиад хэлье. 2009 оных чинь түр арга хэмжээ байсан шүү. Банкнаас гарах мөнгөний хэмжээ хоёр хоногийн дотор 10 тэрбумд хүрээд, зарим банк унахын даваан дээр 1,5 тэрбум төгрөг төлж ч байсан юм /тэр үед/. Тэр хямралаас банкуудыг сугалж авахын тулд, үлдээхийн тулд түр ийм арга хэмжээ авсан юм, Жавхлан! Тэр үед чи сурч байсан байх. Би андуураагүй бол тэр үед Монголбанкны ерөнхийлөгч Батсүх байсан юм. Тэгээд Засгийн газар дээр наад хуулийг чинь ярьж байгаад хамтарч ийм арга хэмжээ аваад, түр энэ аюулын цаад талд гаръя гэж л наадахыг чинь түр авсан арга хэмжээ шүү. Одоо мөрдөж байгаа хууль чинь. Мөнхийн гээд ойлгочихсон байгаа бол наадах чинь буруу.

З.Энхболд: -Баярсайхан гишүүн нэмж хариулна.

Ц.Баярсайхан: -Энэ хадгаламжийн харилцахын үлдэгдэлд баталгаа гаргах тухай хуулийг хэрэгжүүлэх явцдаа Албан журмын даатгалын тухай хууль гарна. Үүнтэй холбогдуулаад бэлтгэл ажил гээд бас нэг өөрчлөлт оруулсан. Тэр нь арилжааны банкууд тодорхой хэмжээний шимтгэл төлөөд, сан байгуулах ийм шийдвэр Их Хурлаас гарчихсан. Энэ сан бол төдийлөн байгуулагдаж чадаагүй. Энэ заалтыг яагаад оруулсан бэ гэвэл нэгдүгээрт, энэ батлан даалтынхаа сангийн эхний эх үүсвэрийг Монголбанк, Засгийн газар 100 тэрбумаар аль, аль талаасаа гаргая гэдэг ийм заалт явж байгаа шүү дээ.

Дээр нь шимтгэл төлөх үйл явц, энэ корпораци байгуулагдах бэлтгэл ажил гээд нэлээн ажлууд хийгдэнэ. Энэ нөхцөлд бид ер нь 20 сая хүртэлх төгрөгийн хадгаламж, харилцах дээр нэг банкин дээр, тохиолдол үүссэн нэг банкин дээр бид хариуцна гэж байгаа юм. Тийм учраас гарцаа байхгүй энэ төлбөрийг төлөх үүргийг батлан даах ийм заалт хэрэгтэй юм гэж ажлын хэсэг дээр ярьсан.

Дээр нь Хадгаламж, хоршооны хуулиар, хуулийн шинэчилсэн найруулгыг хийхдээ, Нямаагийн Энхболд, Батхүү гишүүн бид санаачилсан. Ер нь хадгаламж эзэмшигчдийн хувьд хадгаламж, зээлийн хоршоон дээр нөхцөл ямар байдал бий болсон бэ гэдгийг бид бүгдээрээ мэдэж байгаа шүү дээ. Тэгээд арга буюу төрөөс мөнгө гаргаж, хохирогчдыг хохиролгүй болгож байсан. Тийм учраас тэнд байгаа хадгаламжийг энэ хадгаламжийн даатгал дээр гарцаа байхгүй авчрах юм гэж үзээд хадгаламжийн даатгалд хамруулна гэсэн заалт оруулчихсан юм. Энэ заалтыг одоо шууд хэрэгжүүлээд явахад бас бололцоогүй байна гээд 2015 оны 01 дүгэр сарын 01-нээс эхлээд мөрдье. Энэ бүх бэлтгэл ажиллагаатай холбогдолтойгоор гарцаа байхгүй банк ч өөрөө итгэлцлийн байгууллага, арилжааны банкууд тодорхой хэмжээний шимтгэл төвлөрүүлнэ, хадгаламж эзэмшигчдээс мөнгө татна. Хадгаламж эзэмшигчдийн хадгаламж, харилцах хоёр бол утга нь нэг ойлголт юм гэж үзээд ингээд оруулахдаа төр ямар ч гэсэн энэ батлан даах үүрэг байя.

Саяын Нямдорж гишүүний хэлж байгаа болгоомжлол, Их Хурлын даргын хэлж байгаа нь бол, хэрвээ энэ заалтаа бид нар дагаж гарах тогтоолоо хууль болговол тодорхой хугацаан дээр зааж өгөхөөр ингэж оруулж болох юм. Тийм утгатайгаар ойлголцвол. Энэ бол ажлын хэсгийн санал биш, миний санал. Ажлын хэсэг энийг оруулах нь зүйтэй юм гэж ярьж байгаад нэмж оруулж ирж байгаа юм.

З.Энхболд: -Батчимэг гишүүн асууя. Дараа нь Баярцогт гишүүн асууна.

М.Батчимэг: -Сая Баярсайхан гишүүний хэлж байгаа Улсын Их Хурлаас бэлтгэл ажил болгож, банкуудаас тодорхой хэмжээний шимтгэл татаж сан бүрдүүлэх асуудал хэрэгжихгүй байна гэж байна. Энэ яагаад хэрэгжихгүй байгаа вэ гэдгийг нэгдүгээрт асуумаар байна.

Хоёрдугаарт, өмнө нь анхны хэлэлцэх эсэх асуудал яригдахад энэ хуулийг Даатгалын хуулийг дагалдаж хадгаламжид төрөөс баталгаа олгох хуулийг нэг жилээр сунгах асуудал дахиж орж ирсэн байгаа. Энэ сунгагдах юмуу? Ажлын хэсэг дээр яаж яригдсан бэ гэдгийг асуумаар байна.

З.Энхболд: -Хэн хариулах вэ? Баярсайхан гишүүн, дараа нь Гарамгайбаатар гишүүн.

Ц.Баярсайхан: -Энэ шимтгэлийн асуудлаар Монголбанкнаас тодруулаад хэлчихнэ биз. Ер нь энэ хууль гарснаар тодорхой хэмжээний бэлтгэл ажил гарцаагүй хийгдэнэ. Энэ бэлтгэл ажилтай холбоотойгоор өмнө нь Их Хурлаас гаргасан хуулийнхаа үйлчлэлийн нэр томъёог нь өөрчлөөд зарим нэг саналууд оруулаад, нэг жилээр сунгая гэсэн саналыг анхны хэлэлцүүлэг дээр бэлтгэж оруулж ирж байгаа юм. Ингэснээрээ банк, санхүүгийн тогтолцоо маань тогтвортой байх нөхцөлийг төрөөс анхаарч байх ёстой гэсэн ийм зарчим дээр бид нар санал оруулж ирж байгаа юм.

З.Энхболд: -Батчимэг гишүүний асуултад Жавхлан хариулъя.

Б.Жавхлан: -Шимтгэлийн асуудлыг Сангийн яам хариулах байх.

З.Энхболд: -Сангийн яам.

Батбаяр: -Сангийн яамнаас нийтдээ баталгааны хүрээнд гаргасан хураамжаа авахаар арилжааны банкууд руу нэхэмжлэл хүргүүлсэн. Арилжааны банкууд шүүхдэлцээд явж байгаа. Үндсэндээ хоёр удаа шүүхдэлцсэн. Эхнийх нь хууль гаргаад, энэ хуулин дээрээ өөрөө дагаж мөрдөх журам гаргах шаардлагагүй байна гэж үзсэн үндсэн дээр Сангийн яамны гаргасан журмыг хүчингүй болгуулсан.

Журам хүчингүй болсны дараа ч гэсэн Сангийн яам тооцооллоо гаргаад арилжааны банкууд руу нэхэмжлэхээ хүргүүлээд тэгээд шүүхийн шатанд явж байгаа. Энэ ажил дээр арилжааны банкууд өөрсдөө төлөх сонирхол багатай. Үүнийг заавал шүүхийн журмаар шийдэх сонирхолтой байгаа юм байна гэдэг ойлголт Сангийн яаманд байгаа. Зохион байгуулах ажлыг Монголбанкин дээр дансаа нээчихсэн. Харилцах, хадгаламж багатай байсан банкууд нь хураамжаа төлөөд томоохон харилцах, хадгаламжтай байсан банкууд нь мөнгөө төлөхгүй, Сангийн яамтай шүүхийн шатанд явж байгаа.

З.Энхболд: -Чи Батбаяр уу? Сая нэрээ хэлсэнгүй.

Батбаяр: -Санхүүгийн бодлогын хэлтэс.

З.Энхболд: -Батчимэг тодруулах уу?

М.Батчимэг: -Хэрвээ төрөөс хадгаламжинд баталгаа олгох хуулийг нэг жилээр сунгах гэж байгаа бол одоо энд орж ирж байгаа заалт чинь ямар хэрэгтэй юм бэ? Жилийн хугацаанд нэгэнт хууль гараад явбал хуулиа хэрэгжүүлэх арга хэмжээгээ авах хэрэгтэй шүү дээ гэж хэлмээр байна.

Ер нь хуулинд ингэж байнга тусгахаар оруулж ирж байгаа бол маш буруу. Энийг 20 хувийг даатгалынхаа баталгааг сунгачихаад, дахиад дээр нь ийм юм, дагаж мөрдөх журам дээрээ оруулах нь зөв юмуу, үгүй юу, энийг үнэхээр ярих ёстой асуудал байх. Тэгээд одоо Их Хурлын тогтоол гараад, ямар үндэслэлээр. Би тэр тогтоолын агуулгыг сайн мэдэхгүй байгаа учраас яагаад банкууд шүүхдээд байгаа юм бэ? Дараа нь даатгалын юу байгуулагдсаны дараа банкууд чинь дахиад шүүхдэлцээд энэ сангаа төвлөрүүлэхгүй яваад байхгүй гэсэн баталгаа хаана, юундаа байгаа юм бэ? Ялгаа нь юу байгаа вэ гэж асуумаар байна.

З.Энхболд: -Жавхлан.

Б.Жавхлан: -Банкуудын гол эсэргүүцээд байгаа шалтгаан нь энэ хууль маань өөрөө 2008 оноос хойш гарсан. Сүүлд нэмэлт, өөрчлөлтөөр шимтгэлээ авахдаа урьд жилүүдийнхийг нөхөж авахаар гарчихсан. Энэ чинь нэмэлт, өөрчлөлт нь 2010 онд гарсан. Гэтэл 2008, 2009, 2010 оныхыг нөхөж авах гэхээр банкуудын баланс нь аудитлагдчихсан, бүх тайлан, мэдээнүүд нь гараад хоёр, гурван жил болчихсон, тэрнээсээ татвар нь төлөгдөөд бүх өөрчлөлтүүд нь гараад явчихсан байхад нөхөж авах гэхээр тэрийг төлөхгүй гэсэн тийм үндэслэлээр л шүүхдээд. Тэгээд тэрэн дээрээ уначихаад байгаа юм билээ. Одоо 2012 оноос хойшхийг нь ингээд хууль гараад явахаар банкууд төлдгөөрөө төлөөд, хойтон жилийнхээ зардалдаа тусгаад явж байна гэдэг дээр хоорондоо ойлголцчихсон байгаа.

З.Энхболд: -Давхацсан даатгал болчихоод байна. Дахиад нэг жилээр сунгагдсан байдаг.

Б.Жавхлан: -Үгүй, сунгах дээр Хадгаламжийн баталгааны хуулин дээр сунгахдаа шимтгэлийг авахгүй. Хадгаламжийн даатгалын хуулиа батлагдчихаар энэ Даатгалын хуулийнхаа дагуу шимтгэлийг аваад, сунгагдсан нөгөө Баталгааны хуулийн нэг жил дээр тэндээс шимтгэл авахгүй.

З.Энхболд: -Гарамгайбаатар гишүүн хариулна.

Б.Гарамгайбаатар: -Батчимэг гишүүний тэр асуултанд хариулахад Банкин дахь мөнгөн хадгаламжинд баталгаа гаргах тухай хуулийн үйлчлэх хугацаа энэ оны 11 дүгээр сарын 25-нд дуусгавар болчихсон байхгүй юу. Тийм учраас энийг сунгах асуудал байхгүй. Хамгийн гол нь яах гэж энд оруулж байгаа вэ гэхээр Хадгаламжийн даатгалын хуулийн хэрэгжилтийг хангах хугацаа ойролцоогоор хагас жил хэртэй үргэлжлэх учраас энэ хооронд хадгаламж эзэмшигчдийн мөнгөнд баталгаа гаргах зайлшгүй шаардлагатай болно. Энэ үүднээсээ хуулийг сунгах биш, шинээр дахиж тэр хуулийг гаргаж ирэх ийм нөхцөл бүрдчихээд байгаа юм. Сунгах гэдэг ойлголт энэ дээр байхгүй болчихсон байгаа.

З.Энхболд: -Тэгээд одоо энэ хууль гарсантай холбогдуулаад тэр чинь сунаж байгаа юмуу, хэлэлцүүлэгт ороогүй байгаа юмуу? Эсвэл энэнтэй цуг дараад гарах юмуу?

Б.Гарамгайбаатар: -Энд дагаж явж байгаа. Гэхдээ нэр томъёог нь өөрчлөх гээд байгаа байхгүй юу.

З.Энхболд: -Баярцогт гишүүн асууя.

С.Баярцогт: -7.1.3-ыг энд оруулбал энэ хууль угаасаа хэрэггүй болно. Банкин дахь мөнгөн хадгаламжинд баталгаа гаргах тухай хууль гэдэг шиг гуравхан заалттай хууль байхад л бараг болно шүү дээ. 7.3 орж ирснээрээ энэ хууль бүхэлдээ утгагүй болж байгаа юм. Яагаад гэвэл хадгаламж баталгааны сан үүсгэж байж, тэрнээс эргэж төлдөг хэмжээг нь дахиад төр хариуцна гэчихвэл угтаа банк үндсэндээ төрийг хуурч байгаа гэсэн үг. Тэгэхээр би ажлын хэсэг энэ хуулийн концепцийг бүхэлд нь өөрчилсөн ийм зарчмын, зарчмын маш том саналууд оруулж ирээд байна. Харилцахтай холбоотой асуудал сая ярьж, ярьж байгаад орчихлоо. Дээр нь энэ орвол энэ хууль угтаа буруу болно. Одоо ажлын хэсэг энэ хуулийн концепцийг бүхэлд нь өөр болгоод байна шүү дээ. Тийм учраас ажлын хэсэг нэгдүгээрт татаж авах хэрэгтэй.

Хоёрдугаарт, дагалдаж гарах тухай хуулин дээр нь ч гэсэн гаргавал Банкинд баталгаа гаргах тухай хууль гэж тусад нь хууль гаргаж байж хугацааг нь зааж өгч явахгүй бол энэ хууль өөрөө бас дахиад үйлчлэхээ больчихно. Яагаад гэвэл тухайн хугацаагаар хугацаа заачихвал банкууд бүгдээрээ тайвшраад энэ хууль чинь үйлчлэхгүй. Ийм хүндрэлтэй юм руу оруулж ирээд байна. Тийм учраас 7.3-ыг зарчмын хувьд ерөөсөө дэмжиж болохгүй ийм зүйл байгаа.

Сая Баярсайхан хувь хүнийхээ санал гэж хэлээд гарцыг нь зөв болгох гэж үзэж байна. Гэхдээ энэ тавин хэдэн санал дотор дахиад энэ хуулийн концепцийг бүхэлд нь өөрчилсөн саналууд хэр их ороод ирсэн юм. Яахав, хэтэрхий банкууд нь лоббидчихсон юмуу гэж ойлгогдохоор тийм хуулийн концепци болоод өөрчлөгдөөд байна. Энэ сонгодог хууль бол уг нь эрт гарах ёстой байхгүй юу. Одоо цаг нь тулчихсан хойно.

Одоо энэ хуулиа дагуулаад Банкин дахь мөнгөн хадгаламжийн дөрвөн жилийг таван жил болгоё гэсэн хууль нь дагалдаад явж байсан. Гэхдээ сая Гарамгайбаатар хэлж байна. Энэ чинь дуусчихсан шүү дээ. Одоо баталъя гэвэл шинэ хууль л батална. Тэр чинь 11 дүгээр сарын 25-наар дуусчихаж байгаа хууль учраас цоо шинэ хуулийн тухай асуудал ингэж яригдана. Тэгэхээр ажлын хэсэг энийгээ татаж авсан нь дээр байх. Тэгэхгүй бол энэ хэлэлцүүлэг өөрөө бүхэлдээ утгагүй болох гээд байна.

З.Энхболд: -Баярцогт гишүүний хэлсэн энэ саналаа татаж авах асуудлыг ажлын хэсэг юу гэж үзэж байгаа вэ?

Ц.Баярсайхан: -Санал хураахгүйгээр үлдээгээд бид нар эцсийн хэлэлцүүлэг дээр энэ саналуудаа оруулаад ирье. Бас тийм юм явдаг шүү  дээ. Хэрвээ шаардлагагүй гэвэл бид нар энийгээ дахиж оруулж ирэхгүй л гэсэн үг.

Б.Жавхлан: -Би нэмж хариулж болох уу?

З.Энхболд: -Ингэвэл яасан юм бэ? Санал хураахаар бол энэ нь уначих гээд байна л даа. Яагаад гэхээр Баярцогт гишүүний ярьснаар хуулийн үндсэн логикоос зөрчөөд явчихаж байгаа юм. Уг нь банкуудаар хариуцуулъя гэж бодож байсан. Одоо банкууд биш, улс хариуцах ёстой болчихоод байгаа учраас.

Б.Жавхлан: -Дарга аа, би нэмэлт хариулт хэлчихье, тэгэх үү?

З.Энхболд: -Гончигдорж гишүүн.

Р.Гончигдорж: -Энийг та нар корпораци чинь тодорхой хэмжээнд эрсдэлээ даах чадамж бүхий хуримтлал үүсгэхийг хэдэн жилийн дотор боломжтой үүсгэж чадна гэж үзэж байгаа юм бэ? Төр даана гэдгийн оронд корпорацийг ийм хэмжээнд босож ирэх хооронд нь корпорацид төрөөс тодорхой хэмжээгээр зээлийн хэлбэрээр мөнгө байршуулж, ингэж, дөрвөн жилийн дараа энэ чадамж бүрэн бүрдэнэ. Дөрвөн жилээс хойш бол төрийн баталгаа зэрэг нь огт хэрэггүй болно, энийгээ аваад явчихна гэж байгаа бол тэр дөрвөн жилийн эцэст, өөрөөр хэлбэл, тэр корпораци чинь ямар хэмжээний хуримтлалтай болсон үед энэ эрсдэлийг ерөнхийдөө даах хуримтлалын чадамжтай болох юм бэ? Тэр анхны хуримтлалыг нь төр тодорхой хэмжээгээр бонд хэлбэрээр юмуу, корпораци нь өөрөө бонд гаргаад. Бондыг нь Засгийн газар худалдаж аваад, тэгээд тэнд нь мөнгийг нь байршуулаад ийм хэлбэрээр гаргах хувилбар байж болдоггүй юмуу? Та нарын ярьж байгаагаар ойлговол би тэгж л ойлгоод байна шүү дээ.

Эхлээд хуримтлалууд нь хураамж бага байна, цугларалт нь бага байна. Тэгээд тодорхой хэмжээнд хуулин дотор байгаа шүү дээ. Бүр нэлээн болоод ирвэл бараг хураамжаа авахаа болих, түр зогсоох зэрэг чадамж ч бүрдэнэ гэж яриад байгаа шүү дээ. Уг ь энэ дээр та нарын тооцоо хэрэгтэй байна шүү дээ. Тэгээд тэр тооцоогоо гаргаж ирсний дараа. Тэгэхгүй бол одоо ажлын хэсэг дээр яриад ч нэмэр байхгүй шүү дээ.

З.Энхболд: -Түрүүн Гончигдорж гишүүний асуултанд Жавхлан хариулсан шүү дээ. Хадгаламж төд, харилцах төд, тэгээд 0,5 хувиараа бодоод, аль нэг, бүх банк нэг өдөр дампуурахгүй байх л даа. Нэг хэсэг нь дампуурна гэж үзээд. Ингээд тоо бодохоор нэг график гарах ёстой шүү дээ. Тэр хугацаагаа та нар хамгийн эхний ачаалал даах хэмжээний хугацаагаа хэд гэж харж байгаа юм бэ гэдэг тийм л тооцоо одоо хэрэгтэй байна шүү дээ. 

Б.Жавхлан: -Тийм, бид тийм тооцоо хийсэн юм. Сүүлийн хоёр жил эдийн засгийн өсөлтийн мөчлөг маш хурдан байлаа. Хэрвээ ийм нөхцөл дээр явбал 10-аас багагүй жилийн хугацаа бидэнд хэрэгтэй байгаа юм. Ядаж нэгээс хоёр дунд хэмжээний банкны нийт хадгаламжийг тавьж олгоход хүрэхүйц хэмжээний санг хуримтлалтай болгохын тулд дор хаяж 10-аад жилийн хугацаа хэрэгтэй байгаа юм. 10 гаруй жилийн хугацаа хэрэгтэй.

Түрүүн Баярцогт гишүүний хэлсэн асуулт дээр нэмээд тайлбар хэлчих үү, дарга аа?

Баярцогт гишүүн ээ, энэ дээр ийм юм байгаа шүү  дээ. 7.3 чинь төрөөс энэ хуулийн 7.1-д заасан нөхөн төлбөрийг төлөх үүргийг батлан даана гэж байгаа юм. 7.1-д 20 сая төгрөгөө л хэлж байгаа юм. 20 сая төгрөгийг нөхөж тавихад хүрэхгүй бол төрөөс батлан даана гэж байгаа юм. Тэрнээс биш одоо байгаа баталгааны хууль чинь бүхэлд нь баталгаа гаргаж байгаа. Энэ чинь зөвхөн хэсэгчлээд, 20 сая төгрөг дээрээ л баталгаа гаргаж байгаа юм.

З.Энхболд: -Даваасүрэн гишүүний дараа Баярцогт гишүүн асууя.

Ц.Даваасүрэн: -7.1-д орж байгаа батлан даалтын асуудал болохгүй зүйл л дээ. Би ингэж зохицуулж болох уу гэж асуух гээд байгаа юм. Ер нь энэ өөрөө батлан даалт гаргасан нь moral hazard гээд буруу юуг бий болгочихоод байгаа юм. Эдийн засгийн тийм ойлголт угаасаа байгаа. Moral hazard гэж. Тийм учраас энэ буруу зүйл ээ, Монголбанкныхан! Ингэж төр рүү чихэж үлдээдэг ийм зүйл битгий хий. Та нар битгий залхуур. Тийм учраас эхлэлийн улсын төсвөөс оруулах эргэлтийн хөрөнгө, Монголбанкнаас оруулах эргэлтийн хөрөнгө дээрээ харин ярьж болох юм. Тийм ээ, нэг, хоёр жилийн хэмжээнд тодорхой хэмжээний иргэдэд итгэл бий болгохын тулд бид нар эргэлтийн хөрөнгийнхөө хэмжээг харин ийм байлгая, эхлээд мөнгө өгөх гээд байна шүү  дээ. Төсвөөс, Төв банкнаас. Гэхдээ Төв банк энэ дээр нэлээн том хариуцлага хүлээ. Засгийн газраасаа хоёр дахин илүү. Ингээд явчихаж болохгүй юу гэж би хэлэх гээд байна. Тэгээд саналаа хураачихъя.

З.Энхболд: -Даваасүрэн гишүүнийх санал байлаа.

Баярцогт гишүүн.

С.Баярцогт: -Жавхлан ерөнхийлөгчийн тайлбар, Жавхлан ерөнхийлөгч та нэг зүйлийг ойлгохгүй байна. Энэ сонгодог хуулиа битгий Банкин дахь мөнгөн хадгаламж, баталгааны тухай хуультай холь гэж байгаа юм. Сонгодог хуулиа сонгодгоор нь гаргачих. Банк өөрөө эрсдэлээ даагаад явдаг л хууль байхгүй юу. Банкин дахь мөнгөн хадгаламжинд баталгаа гаргах тухай хуулийг би өөрөө оруулж  энд батлуулсан хүн байхгүй юу. Энэ чинь яг хямралын үед улс орон өөрийнхөө чадлаар авсан арга хэмжээнүүд юм. Зарим нэг улс нь 100 хувь даасан, зарим нэгэн хувь нь 20 хувь, зарим нь 50 хувь. Янз бүр байхгүй юу. 

Гэтэл одоо та энэ хуулин дотроо 7.3 гэдэг нэрийн дор тэр Банкин дахь мөнгөн хадгаламжийн баталгааны 20 хувиар оруулж ирээд байна шүү дээ. Тэгэхээр энэ сонгодог хууль чинь өөрөө шууд утгаа алдаж байгаа юм. Ямар ч юмтай холихгүйгээр сонгодог хуулиа гаргачих. Тэрний дараа үнэхээр банкин дээр одоо шилжилт хийхэд хүндрэл байгаа бол тэр хугацаанд нь зориулаад Банкин дахь мөнгөн хадгаламжинд баталгаа гаргах тухай хууль гээд тусад нь хууль гаргах ёстой байхгүй юу. Тэгэхгүй, та нар дахиад өөрийнхөө байгаа зовлонг төрд даалгахын тулд энэ хуулиа утгагүй болгоод байна шүү дээ. Тэгэхээр энэ хууль чинь ажиллахгүй хууль болох гээд байгаа юм.

З.Энхболд: -Баярсайхан гишүүн хариулъя.

Ц.Баярсайхан: -Баярцогт гишүүний хэлээд байгаа санал, Гончигдорж, Нямдорж гишүүд бас гаргаад байгаа хадгаламж болон харилцах данс гээд байгаа шүү дээ. Энийгээ бид нар эцсийн хэлэлцүүлэг дээр нягтлаад оруулаад ирье. Одоо энийг цаашаа маргаан болгоод яахав. Хамгийн гол нь бид нар чинь иргэдийнхээ хадгаламж эзэмшигчдийн тодорхой эрх ашгийг төрөөс хүндрэл учруулахгүйгээр ийм нэг сан бий болгоод, албан журмын даатгал болгоод явъя гээд сонгодог хэлбэр рүүгээ л явж байгаа шүү дээ.

Хоёрт нь, 7.3 буюу 10 дахь саналаа санал хураахгүй орхичих. Бид нар ажлын хэсэг дээрээ дахиж ярья. Санал гаргаж байгаа Баярцогт гишүүнтэй ярья. Энэ бол нэгэнтээ л Монгол улсын хэмжээнд мөрдөгдөх ийм хууль учраас энэ дээр янз бүрийн нөхцөл байдлыг тал, талдаа яриад яахав. Үнэхээр шаардлагатай бол о уулж ирье. Шаардлагагүй бол бид нар оруулж ирэхгүйгээр энэ хуулиа дараагийн, эцсийн хэлэлцүүлэгтээ бэлтгэхдээ оруулаад ирье. Хуулийн төсөл хэлэлцэж байх явцад бол.

З.Энхболд: -Харилцах дансаа бас эргэж харна гэсэн үг, тийм үү?

Ц.Баярсайхан: -Тэгье.

З.Энхболд: -Тэгж байж сонгодог хууль нь сонгодог хуулиараа гараад, түр зуурын асуудал байгаа бол тусдаа хууль санаачилж оруулж ирнэ. Тэрнээс одоо энэ дагалдаж яваа хууль чинь бас хугацаа сунгагдах юмуу, эсвэл гарахгүй нь байна шүү дээ. Тэгж ойлголцож байна гэж ойлгох уу?

Ц.Баярсайхан: -Тэгье.

З.Энхболд: -Одоо тэгээд энэ татагдаж байгаа саналаар заавал санал хураах юм байна.

Нямдорж гишүүн горимын санал хэлье.

Ц.Нямдорж: -Одоо энэ 7.3 байх уу, үгүй юу гэдгээ шийд ээ. Тэгэхгүй бол ажлын хэсгийн эрх мэдэлд ийм юм шилжүүлж болохгүй. Тэгээд дараа нь үүсэх давхар даалтын асуудлаа хэрхэх вэ гэдгээ Даваасүрэнгийн хэлдгээр 100-гаа нэмэх юмуу, хэрхэх вэ гэдгээ тогтоол зэрэг түр зуурын юман дээрээ оруулж ир ээ. Одоо 7.3-ыг эцэслэн шийдэх хэрэгтэй.

Хэрвээ 7.3-ыг байна гэж Их Хурал өөрөө үзвэл энэ хуулийг бүхэлд нь буцаах хэрэгтэй. Өөр арга байхгүй. Ямар ч утгагүй даатгалын тогтолцоо бий болж байна шүү дээ. Ер нь зарчмын хувьд хэлэх нэг юм байна. Монголын арилжааны банкууд 20 жил эрхэлж амьдарлаа шүү дээ. Эд нарт хүлээдэг хариуцлага гэж байхгүй. Дандаа хүний аажин дээр амьдардаг. Банкны байшин томроод л байдаг, банкны захирлууд таргалаад байдаг. Хүүг бууруулж өгдөггүй. 

Нэг талын монополиор 20 жил үйлдвэрлэл гэдэг юмыг зогсонги байдалд оруулах гол түгжээс нь энэ банкны түүх болж байгаа шүү дээ. Худлаа биш шүү дээ. Тэгээд сүүлд нь болохоо байгаад ирэхээрээ Анод шиг дампуурдаг. Эсвэл Зоос шиг Төрийн банк болоод хувирчихдаг. Бүгд хариуцлагаас мултраад алга болцгоочихдог. Ийм л тогтолцоо 20 жил ноёрхож байгаа шүү дээ. Энэ үйлдвэрлэл эрхэлж байгаа хүмүүсийг хичнээн хүнд байдалд өндөр хүүгийн хайч яриад, эд нар 20 жил хайчиллаа шүү дээ. Одоо боллоо шүү дээ. 0,5-хан хувийн шимтгэл төлөөд тэгээд эрсдэлээ даа гэхээр нэмэлт нөхцөл тавиад байдгаа болих хэрэгтэй шүү дээ. 

Ер нь Монголын төр банктай ярих цаг болсон шүү. Монголбанктай ч ярих цаг болсон, арилжааны банктай ч ярих цаг болсон. Ийм учраас энэ хуулийг үнэхээр гаргаж, бас нэг шат урагшаа явъя гэж байгаа бол энэ давхар даатгалын юмаар одоо санал хураая, дарга аа. Их Хуралд өөр арга байхгүй ээ. Энэ чинь энэ хуулийн утга начрыг бүр байхгүй болгож байна.

З.Энхболд: -Батчимэг гишүүн.

М.Батчимэг: -Би бас гишүүдтэй санал нэг байна. 7.3-ыг үнэхээр байхгүй болгох хэрэгтэй. Энийг энд байлгавал угаасаа энэ хууль гарахын утга учир ч байхгүй. Ер нь арилжааны банкууд эрхлээд байгаагийн шалтгаан нь эргээд л улс төрчидтэй холбоотой, Их Хуралтай холбоотой. Тэр дундаа би бас Монголбанкыг энд өнөөдөр онцолж шүүмжилмээр байна. Монголбанкинд ер нь нэг улсын үндэсний банк шиг Төв банк шиг хариуцлагаа хүлээгээд санхүүгийн тогтолцоог эрсдэлийн чадавхитай болгоод цааш нь аваад явах тийм сонирхол байна уу, үгүй юу. Эсвэл одоо ямар сонирхлоор ийм хууль оруулж ирээд байгаа юм бэ?

 Төр даатгалын баталгаа гаргаж байсан. Эргээд энэ чинь иргэдийн мөнгөн хадгаламжийг хамгаалах гэж яриад байгаа юм. Яг үнэндээ эргээд энэ чинь иргэдийн нуруун дээр л авчрах гэж байгаа ачаалал шүү дээ. Төрд ачаалал үүрүүлнэ гэдэг чинь. Эргээд арилжааны банкууд нэг хэсэг хүмүүс эндээс завшдаг. Тэгээд буцаад социализмын сэтгэлгээг би мэдэхгүй байна. Эсвэл яах сэтгэлгээ гэдэг юм, буцаад л бүгдийг нь төр рүү авчирч овоолж байдаг, төрөөр шийдүүлнэ гэж байдаг. Толгой нь ингэж ажилладаг ийм үзэл баримтлалтай хүмүүс байна уу, эсвэл өөр сонирхол байна уу? Энийг үнэхээр ярих цаг болсон байх. Монголбанк дахин, дахин ийм юм оруулж ирээд байвал Их Хурал бас хариуцлагатай хандах хэрэгтэй гэж бодож байна. Ажлын хэсэг ч гэсэн. 

Харилцах дансанд баталгаа гаргаж байгаа, харилцах данс, хадгаламж хоёр чинь шал өөр зүйл шүү дээ. Эсвэл харилцах дансных нь мөнгийг банк эргэлдүүлээд байдаг юмуу? Тэндээс нь мөнгө аваад ашиглаад байдаг учраас хадгаламжинд олгож байгаатай адилхан баталгаа гаргаж байгаа юмуу? Би ойлгохгүй байна. Манай Монгол улсын Монголбанк, Төв банк ямар үзэл баримтлалаар ажиллаж байна вэ гэдгийг үнэхээр ярих цаг болсон юм шиг санагдаж байна. Ямар боловсон хүчнүүд энд байдаг юм бэ?
З.Энхболд: -Гишүүд тал, талаас нь санал хэллээ. Хуулийн үндсэн концепцийг зөрчсөн ийм зүйл дэмжигдэхгүй байх гэж бодож байна. Саналаа хураагаад цаашаа явъя.

Санал хураалт. Санал хураая. Санал хураалтад 42 гишүүн оролцож, зөвшөөрсөн 0, 100 хувийн саналаар 10 дугаар санал байх шаардлагагүй гэж үзэж байна /сонин тохиолдол байна/. Тийм учраас цаашид Нямдорж гишүүний гаргасан горимын саналын дагуу 11 гээд саналаа хураагаад явъя. Би ажлын хэсгийг дахиж харилцах дансаа эргэж хараач ээ. Наадах чинь бас л олон улсад байдаггүй практик болчихоод байгаа. Хэд хэдэн буруу зүйл цаашид ойлгогдох гээд байгаа юм. Харилцах данснаас хүү бодож өгдөг зүйл, практик бас үргэлжлэх гээд байна гэж ойлгогдож байгаа.

11. Төслийн 8 дугаар зүйлд дор дурдсан агуулгатай хэсэг нэмэх:

“8.2.Хадгаламж эзэмшигч даатгалын тохиолдол бий болсон банкинд хэд хэдэн хадгаламжийн данстай бол түүний бүх дансыг нэг дансанд нэгтгэн нөхөн төлбөрийг тооцно.

8.3.Хамтарсан данс эзэмшигчдэд төлөх нөхөн төлбөрийн нийт хэмжээ энэ хуулийн 7.1-д зааснаас хэтрэхгүй байна.” 

Санал гаргасан: Ажлын хэсэг.

Санал хураая. Санал хураалтад 44 гишүүн оролцож, 34 гишүүн зөвшөөрч, 75,0 хувийн саналаар 11 дэх санал дэмжигдэж байна.

12.Төслийн “энэ хуулийн 28.1-д заасан торгууль” гэсэн 9.2.10 дахь заалтыг хасах.

Санал гаргасан: Ажлын хэсэг.

Санал хураая. Санал хураалтад 44 гишүүн оролцож, 28 гишүүн зөвшөөрч, 63,6 хувийн саналаар 12 дахь санал дэмжигдэж байна.

Даваасүрэн гишүүн.

Ц.Даваасүрэн: -9.2 дахь заалт дээр нэг зүйлийг цаашдаа анхаараач. Энэ сангийн хөрөнгийг янз бүрийн хэлбэрээр байршуулах байх л даа. Хүү авах байх, зах зээл дээр ашигтай хэлбэрээр байршуулах. Тэрийг 9.2.5-аар гэж ойлгоод байна уу? Хэрвээ тэгж ойлгож байгаа бол бид нар нэр томъёолол дотор хөрөнгө оруулалт гэдгээ тодорхой болгож өгмөөр байна. Хөрөнгө оруулалт гэдгийг чинь бас, жишээлбэл, энийг урт хугацааны хөрөнгө оруулалт хэлбэрээр гэрээт хэлбэрээр байршуулах ийм хэлбэрүүд байж магадгүй.

Мөн тухайн банкууд дээр байршуулах юмуу, аль эсвэл гадаад зах зээл дээр байршуулах хэлбэрээр юмуу, янз бүрийн мөнгөний хэлбэрүүдээр орлого олох байх. Эсвэл зүгээр Төв банкин дээр ямар ч хүү, орлого олохгүй хэвтэж байх юмуу? Энэ талаар та бүгд яаж тооцож, энэ дээр тэр эх үүсвэрүүдийг тусгасан юм бэ?

З.Энхболд: -Ажлын хэсэг, Жавхлан хариулъя.

Б.Жавхлан: -Энийг их тодорхой заачихсан байгаа. Сангийн хуримтлалын мөнгөөр хөрөнгө оруулалт хийхдээ Монгол Улсын Засгийн газрын бонд худалдаж авч болно. Төв банкны үнэт цаас худалдаж авч болно. Эсвэл зээлжих зэрэглэл нь гурван “А” байх ийм олон улсын болон дотоодын санхүүгийн байгууллагуудад хөрөнгийг байршуулж болно гэсэн гуравхан хэлбэртэй ийм хөрөнгө оруулалтууд байгаа.

З.Энхболд: -Асуултад хариуллаа. 13 цаг болсон байна. Үдийн цайны завсарлага.

15 цагаас дахиад үргэлжилнэ. Дахиад 40 санал хураалттай байгаа.
З.Энхболд: -Гишүүдэд өдрийн мэнд хүргэе. Чуулганы хуралдаан эхлэх гэж байгаа тул танхимд хүрэлцэн ирцгээнэ үү. 5 минутын дараа эхэлнэ.

13.Төслийн 10 дугаар зүйлд дор дурдсан агуулгатай хэсэг, заалт нэмэх:
“10.1.2.төлбөрийн чадварын хүндрэлд орсон банкны хадгаламжийг шилжүүлэн авсан банкинд санхүүгийн дэмжлэг үзүүлэх;

“10.2.Төлбөрийн чадварын хүндрэлд орсон банкны хадгаламжийг шилжүүлэн авсан банкинд үзүүлэх санхүүгийн дэмжлэгийн хэмжээ нь банкны хадгаламж эзэмшигчдэд нөхөн төлбөр төлөхөд шаардагдах хөрөнгөөс бага байх тохиолдолд энэ хуулийн 10.1.2-т заасан санхүүгийн дэмжлэгийг үзүүлнэ.

10.3.Энэ хуулийн 10.1.2-т заасан санхүүгийн дэмжлэгийг үзүүлэх журмыг Үндэсний хороо батална.” 
Санал гаргасан: Ажлын хэсэг.

Санал хураая. Санал хураалтад 46 гишүүн оролцож, 30 гишүүн зөвшөөрч, 65,2 хувийн саналаар 13 дахь санал дэмжигдэж байна.
14.Төслийн 11.2.4 болон 12.6 дахь хэсгийг нэгтгэн, 12.6 дахь хэсгийн “харилцах” гэсний дараа “хадгаламжийн” гэж нэмэх.

Санал гаргасан: Ажлын хэсэг.

Санал хураая. Санал хураалтад 47 гишүүн оролцож, 31 гишүүн зөвшөөрч, 66,0 хувийн саналаар 14 дэх санал дэмжигдэж байна.

15.Төслийн 11.4 дэх хэсгийг дор дурдсанаар өөрчлөн найруулах:

“11.4.Корпораци нь Сангийн активын удирдлагыг бусад хуулийн этгээдэд сонгон шалгаруулалтын үндсэн дээр гэрээгээр бүрэн болон хэсэгчлэн шилжүүлж болно.”
Санал гаргасан: Ажлын хэсгийн гишүүд.

С.Баярцогт: -Саяын өмнөх дээр асуулт байсан юм. Хадгаламжийн гэдгийг нэмж байгаа тухай асууя.

З.Энхболд: -14 дүгээр саналын “хадгаламжийн” гэдгийг нэмж байгаа тухай асууж байна.

Баярсайхан гишүүн.

Ц.Баярсайхан: -Төслийн 11.2-ын 4 нь Монголбанкинд нээсэн хадгаламж, харилцах данс гээд. 12.6 дээр “корпораци нь Монголбанкинд төгрөгийн болон валютын харилцах данстай байна” гэсэн. Энэ дээр нь хадгаламжийн гэдэг үг нэмж байгаа юм.

З.Энхболд: -Баярцогт гишүүн тодруулъя.

С.Баярцогт: -Монголбанкинд хадгаламжийн данс гэж байж болдог юмуу? Хэн хүү төлөх юм бэ? Монголбанк хүү төлөх юмуу? Монголбанк чинь арилжааны банкны үүрэг шиг тийм үүрэг гүйцэтгээд эхлэх юмуу? Зарчмын хувьд зарим нэг юмнууд нь ойлгомжгүй болоод байна шүү дээ. Энэ дээр Монголбанкны байр суурийг сонсох гэсэн юм.

Хоёрдугаарт, арилжааны банкуудад байгаа хадгаламжийг тэр хүн чинь баталгаа гаргаж, энэ мөнгөөр барьцаалж байгаа шүү дээ. Энэ өөрөө дахиад өөрөө хадгаламж болчих юм бол энэ хадгаламжинд нь дахиад баталгаа гаргах юмуу гээд ийм процесс чинь үргэлжлээд унана шүү дээ. Ийм зүйлийг Монголбанкныхан тодруулж өгөөч.

Б.Жавхлан: -Нэгдүгээрт, Төв банкин дээр хадгаламжийн данс байна. Хоёрдугаарт, Хадгаламжийн даатгалын хууль маань арилжааны банкууд дээрх хадгаламжийн тухай ярьж байгаа. Тэрнээс Төв банкин дээрх хадгаламж энд хамаарахгүй. Төв банкин дээр Хадгаламжийн корпораци маань өөрөө харилцах данс ч нээж болно, хадгаламжийн данс ч нээж болно. Хадгаламжийн данс нээвэл тэр нь харьцангуй тогтвортой. Мөн Төв банкнаас бас найдвартайгаар бага хэмжээний хүү төлнө гэсэн ойлголт байгаа юм.

З.Энхболд: -Баярцогт гишүүн тодруулъя.

С.Баярцогт: -Монголбанкинд одоо хэдэн хадгаламжийн данс байдаг юм бэ? Хэдий зэргийн хүү төлдөг вэ?

Б.Жавхлан: -Одоо үйл ажиллагаагаа явуулж байгаа 14 банк манай дээр харилцах данстай, хадгаламжийн ч данстай. Хүү нь нэлээн бага, 1 хүртэл хувийн хүүтэй хадгаламжийн дансан дээр хүү төлдөг.

З.Энхболд: -Гарамгайбаатар гишүүн асуух юмуу, хариулах юмуу?

Баярцогт гишүүн асууя. Гарамгайбаатар гишүүн тодруулж хариулъя. Эхлээд Баярцогт гишүүн асуучих.

С.Баярцогт: -Нийт орж байгаа хөрөнгө чинь өөрөө дахиад хадгаламж болох нь байна шүү дээ. Энийг энэ хуулиар баталж байгаа хадгаламжинд нь тооцох юмуу, тооцохгүй юмуу?

Б.Жавхлан: -Тооцохгүй.

С.Баярцогт: -Яагаад тооцохгүй байгаа юм бэ?

Б.Жавхлан: -Яагаад гэвэл Хадгаламжийн даатгалын хууль маань зөвхөн арилжааны банкууд дээр. Одоо үйл ажиллагаа явуулж байгаа Төв банкнаас лиценз авсан, үйл ажиллагаагаа явуулж байгаа 14 банкин дээр байгаа харилцах, хадгаламжийг хамрах ийм Даатгалын хууль байгаа юм. Тэрнээс биш Монголбанкин дээр байгаа хадгаламж бол орохгүй.

С.Баярцогт: -Монголбанкин дээр байгаа арилжааны 14 банкны хадгаламжийн дансанд байдаг мөнгүүд хэр их байдаг юм бэ?

Б.Жавхлан: -Заавал байлгах нөөцтэйгөө нийлээд нийт татан төвлөрүүлсэн хөрөнгийн 10 хувь гэхээр үнэт цаастай нийлээд өнөөдрийн байдлаар хадгаламж нь бага. 100 гаруй тэрбум төгрөгийн хадгаламж байгаа. Хүү төлөгддөг  хадгаламж нь.

З.Энхболд: -Гарамгайбаатар гишүүн нэмж хариулъя.

Б.Гарамгайбаатар: -14 дээр 11.2.4 болон 12.6 дахь хэсгийг нэгтгээд 12.6 дахь хэсгийн харилцах гэсний дараа хадгаламжийн гэсэн нь тэр корпорацийн Монголбанкинд хийсэн харилцах болон хадгаламжийн данс нь хөрөнгө оруулалтын хэлбэр биш гэж үзэж байгаа юм. Тийм учраас 11 дүгээр зүйлийн хөрөнгө оруулалтын хэсгээс хасаад корпорацийн эрх зүйн байдал гэсэн зүйлд оруулсан ийм л хэлбэр байгаа юм.

З.Энхболд: -Санал хураалтаа үргэлжлүүлье. 15 дугаар саналаар санал хураана.

Нямаагийн Энхболд.

Н.Энхболд: -Хуулийнхаа төсөл дээр корпораци сангийн активын удирдлагыг бүрэн болон хэсэгчлэн эрх бүхий бусад этгээдүүдэд хариуцуулж болно гэснийгээ одоо Байнгын хорооноос гарч ирсэн дээр “активын удирдлагыг шилжүүлж болно” гэсэн /сонгон шалгаруулалтын үндсэн дээр гэсэн байна/ ийм юм орж ирсэн байна. Энэ хоёрын хоорондох ялгаа нэгдүгээрт юу байна вэ?

Хоёрт, энийг чинь хуулийн этгээд юм чинь хувийн компаниудад хариуцуулаад, тэр компаниуд нь энэ корпорациар дамжуулаад, сангаар дамжуулаад энэ хуулиар хийх ёстой юмнуудаа тэр хувийн компаниуд бас хийгээд яваад байж болно гэсэн үг үү? Активын удирдлагыг нь шилжүүлчихнэ, хариуцуулчихна гэхээр.

З.Энхболд: -Жавхлан хариулъя.

Б.Жавхлан: -Би хариулъя. Хуучин дээр нь тодорхойгүй байсан юм. Энийг Засгийн газар дээр яриад, Засгийн газраас орж ирсэн санал. Удирдлагыг нь бусад этгээдээр шийдүүлэх ийм боломжийг нь нээе, тэрийг нь сонгон шалгаруулалтаар сонгож байя гэсэн тийм л санаа байгаа юм. Тэрнээс сонгон шалгаруулна гэдэг нь урьдны заалтад тодорхойгүй байсан юм.

З.Энхболд: -Тодруулъя.

Н.Энхболд: -Гол нь сонгон шалгаруулалт гэсэн үгэндээ биш л дээ. Хувийн компаниудад тэр удирдлагыг нь шилжүүлээд, хувийн компани яг энэ ажлыг хийгээд явж болох эрх зүйн орчин нээгдэж байгаа юмуу гэж. Тэгээд яваандаа энэ чинь бүрэн болон хэсэгчлэн шилжүүлнэ гэж байгаа. Бүрэн шилжүүлчихвэл өөрт нь юм үлддэг юмуу? Энэ сан, корпорацид ажил?

Б.Жавхлан: -Хувийн ч бай, улсын ч бай яг мэргэжлийн менежментийг нь хийж чадах тийм хуулийн этгээдийг сонгон шалгаруулна гэж байгаа. Хэсэгчилж хийнэ үү, бүтнээр нь хийнэ үү, үнэхээр корпорациас илүүгээр менежмент хийгээд, илүү орлого, ашигтай, найдвартай байлгаж чадвал бүтнээр нь хийлгэж болно шүү дээ. Тийм л санал байна. Тэр чинь үүрд мөнх аваачиж хийлгэхгүй л дээ. Тодорхой хугацаандаа хийнэ. Шаардлагатай тохиолдолд тэр хөрөнгөө буцаагаад дуртай цагтаа, шаардлагатай үед нь татаж болдог тийм байдлаар л явна шүү дээ.

З.Энхболд: -Даваасүрэн гишүүн.

Ц.Даваасүрэн: -Баярлалаа. Энэ бол ноцтой заалт юм шиг байгаа юм. Ер нь активын удирдлагыг хэрхэн явуулах вэ, хөрөнгө оруулалтыг яаж хийх вэ гээд бид нар хуульдаа нэгэнт тусгаад, хуульдаа тусгахдаа хөрөнгө оруулалтаа та нар нэлээн хязгаарлаж өгсөн байсан. Тэгсэн мөртлөө ингэж нээлттэй болгож болохгүй байх гэж би бодоод байна. Энэ заалт бол дэмжих боломжгүй ийм заалт юм гэдгийг гишүүд маань анхаараач ээ гэж. Энэ дээр янз бүрийн нөлөөллөөр бол сангийн тодорхой хэсгийг янз бүрийн хэлбэрээр байршуулах нэрийн дор ашиглах бололцоо бүрдэж байна гэж харагдаад байна.

З.Энхболд: -Угаасаа хөрөнгийг нь гуравхан газар хөрөнгө оруулахыг зөвшөөрч байгаа шүү дээ. Засгийн газрын бонд, Монголбанкны бонд гурван “А”-тай банк гээд. Энэ нь тэрийгээ үгүйсгэсэн заалт болчихсон юм биш үү? Жавхлан.

Б.Жавхлан: -Энэ яах вэ. Бид анх хууль санаачилсан хувьд энэ заалт байгаагүй. Энэ сүүлд Засгийн газар дээр яригдаж байгаад энэ заалтууд орж ирсэн. Тэгээд эцсийн байдлаар энд л шийднэ байлгүй дээ.

З.Энхболд: -Илүү консерватив байсан нь дээр байх. Баахан хүний мөнгө хураачихаад.

Саналаа хураая. Гишүүд, үндсэн хуулиндаа байсан үндсэн заалт нь шатахааргүй заалт байсан. Энэ бол яаж ч магадгүй заалт байна. Эрсдэлийн талаасаа.
15 дугаар санал. Санал хураалтад 42 гишүүн оролцож, 3 гишүүн зөвшөөрч, 6,7 хувийн саналаар санал дэмжигдсэнгүй. /93,3/

15 дугаар санал уначихсан юм чинь 16 дугаар саналаар санал хураах шаардлагагүй юм байна. Яагаад гэвэл үндсэн заалт нь унасан учраас.

17.Төслийн 12.1 дэх хэсгийг Төрийн болон орон нутгийн өмчийн тухай хуультай нийцүүлэх зорилгоор Төрийн болон орон нутгийн өмчийн тухай хуулийн 2 дугаар зүйлийн 2 дахь хэсгийн “банкны тухай хуульд заасан Хөгжлийн банкны” гэснийг “банк, Хадгаламжийн даатгалын корпорацийн” гэж өөрчлөх.

Санал гаргасан: Ажлын хэсэг.

Санал хураая. Санал хураалтад 45 гишүүн оролцож, 33 гишүүн зөвшөөрч, 73,3 хувийн саналаар 17 дахь санал дэмжигдэж байна.

18.Төслийн 12.7 дахь хэсгийн “хадгаламжийн” гэснийг “харилцах“ гэж өөрчлөх.

Санал гаргасан: Ажлын хэсэг.

Даваасүрэн гишүүн.

Ц.Даваасүрэн: -Энэ чинь 11-тэйгээ уялдаж байгаа юу? Хөрөнгө оруулалттайгаа. Тэгэхээр энэ болох юмуу?

З.Энхболд: -Баярсайхан гишүүн хариулах уу? 

-Жавхлан хариулъя.

Б.Лхагвасүрэн: -Монголбанкны Хяналт шалгалтын газрын захирал. 12.7 гэдэг заалт нь өөрөө хадгаламжийн даатгалын корпораци, түүний удирдлага, зохион байгуулалт, корпораци, эрх зүйн байдлын тухай ийм хэсэг бүлэг. Тэгэхээр энэ дээр байгаа харилцах данс гэдэг маань корпорацийн, өдөр тутмын үйл ажиллагааг явуулах л харилцах дансны тухай ойлголт. Энэ угаасаа корпорацийн татан төвлөрүүлэх хөрөнгө нь эхлээд Монголбанкин дээр, Монголбанкны хадгаламж болон харилцах хэлбэрээр байх юм. Тэгээд өдөр тутмынх нь үйл ажиллагааг аль нэг арилжааны банкин дээр аваачиж хийж болно гэдгээр давхар орж ирж байгаа заалт.

З.Энхболд: -Баярсайхан гишүүн.

Ц.Баярсайхан: -Хадгаламжийн даатгалын сангийн хөрөнгө маань хаана байрших вэ гэдэг дээрээ Монголбанкин дээр хадгаламж, харилцах дансны хэлбэртэйгээр сангаа байрлуулна гэж байгаа юм. Өдөр тутмын үйл ажиллагаа холбогдохтой зардал бол харилцах дансаараа л явах учраас хадгаламжийн гэдгийг харилцах данс болгож өөрчилж байгаа. Энэ чинь аль нэг банкин дээр байршина.

З.Энхболд: -18 дугаар саналаар санал хураая.
Санал хураалтад 46 гишүүн оролцож,  35 гишүүн зөвшөөрч, 76,1 хувийн саналаар дэмжигдэж байна.

19.Төслийн 13.1.1 дэх хэсгийн “татан” гэснийг хасах.

Санал гаргасан: Ажлын хэсэг.

Санал хураая. Санал хураалтад 44 гишүүн оролцож, 33 гишүүн зөвшөөрч, 75,0 хувийн саналаар дэмжигдэж байна.

20.Төслийн 14.1.2 дахь заалтыг дор дурдсанаар өөрчлөн найруулах:

 “14.1.2.банкны санхүүгийн тайлан болон аудитын дүгнэлт, санхүүгийн үзүүлэлт бусад мэдээллийг банкнаас авах;”
Санал гаргасан: Ажлын хэсэг.

Даваасүрэн гишүүн асууя.

Ц.Даваасүрэн: -14.1.2 бол урсгал хяналт тавихад шаардлагатай баримтууд болж чадахгүй байгаад байгаа юм. Яг тухайн цаг үедээ банкны үйл ажиллагаатай холбогдолтой дансны бүх мэдээллийг авах бололцоог хангах тийм заалт орсон уу? Энэ бол тайлан, аудитын дүгнэлт гэхээр үйл ажиллагааны төгсгөлд, санхүүгийн жилийн төгсгөлд юмуу, аль эсвэл улирлын тайлангийн төгсгөлийн асуудал болчихоод байгаа юм. Урсгал байдлаар бас банкны талаар эд нар мэдээлэл авъя гэвэл тэрийг нь яаж зохицуулж байгаа юм бэ? Ямар мэдээлэл өгөх юм бэ?

З.Энхболд: -Даваасүрэн гишүүнийх асуулт байсан уу? 

-Хэн хариулах вэ?

Ажлын хэсэг хариулах уу?

Б.Жавхлан: -14-ийн шинээр оруулж байгаа заалт нь 14.1.1 дээрээ хуульд заасан чиг үүргийг хэрэгжүүлэхэд шаардлагатай хадгаламж болон хадгаламж эзэмшигчдийн талаарх сар, улирлын тайлан, мэдээллийг банкнаас авах гэж байгаа юм. Яг өмнөх заалт дээрээ.

Даваасүрэн гишүүн ээ, өдөр тутам тэрийг аваад байх шаардлагагүй байгаа. Гэхдээ бусад мэдээллийг гэж байгаа. Бусад мэдээлэл гэдэг дээр хоорондоо харилцдаг журам, дэд зохицуулах юмнууд гарах байх. Түүгээрээ зохицуулаад явах байх.

З.Энхболд: -Даваасүрэн гишүүн тодруулъя.

Ц.Даваасүрэн: -Яаралтай нөхцөл байдал үүсэж болно шүү дээ. Яг одоо танай санхүүгийн шаардлагатай мэдээллийг өнөөдрийн байдлаар гаргаж өгөөч гэж шаардвал та нар сарын мэдээ гарсны дараа гэдэг асуудал үүсчих гээд байна шүү дээ.

Б.Жавхлан: -Даваасүрэн гишүүн ээ, би таныг ойлгож байна. Гэхдээ энэ дээр бид ийм зарчим барьсан юм. Энэ корпораци банкинд жаахан дарамт багатай ажиллах хэрэгтэй байгаа юм. Бүх мэдээллийг нь очиж авдаг. Монголбанк ч очиж авдаг, татварынхан очиж авдаг. Энэ корпораци очоод бас бүх мэдээллийг дуртай үедээ аваад байдаг тийм баймааргүй байгаа юм.

Энэ дээр ийм зохицуулалт орсон. Шаардлагатай гэж үзвэл банкинд хяналт шалгалт хийлгэх хүсэлтийг Монголбанкинд тавина. Монголбанк энэ хяналт, шалгалтыг хийж өгнө гэсэн тийм зохицуулалтаар орсон байгаа. Тэрнээс биш, корпораци дахиад л бүхэл бүтэн, Монголбанк шиг тийм том институци гарч ирээд дахиад өдөр тутмын бүх мэдээллийг нь авдаг, тэр дээр хяналт шалгалт хийдэг тийм байх шаардлагагүй байгаа юм.
Монголбанкаар дамжих нь зөв байх. 14.1.3 дээр орсон байгаа. Хадгаламжийн даатгалын үйл ажиллагаатай холбоотой, эсхүл даатгалын тохиолдлын магадлалыг үнэлэхэд шаардлагатай гэж үзвэл банкинд хяналт шалгалт хийлгэх хүсэлтийг Монголбанкинд тавьж хийлгэнэ гэсэн байгаа юм.

З.Энхболд: -Саналаа хураая. 20 дугаар санал.

Санал хураалт. Санал хураалтад 44 гишүүн оролцож, 33 гишүүн зөвшөөрч, 75,0 хувийн саналаар санал дэмжигдэж байна.
21.Төслийн 14.1.3 болон 14.1.4 дэх заалтыг нэгтгэн дор дурдсанаар өөрчлөн найруулах:

“14.1.3.хадгаламжийн даатгалын үйл ажиллагаатай холбоотойгоор, эсхүл даатгалын тохиолдлын магадлалыг үнэлэхэд шаардлагатай гэж үзвэл банкинд хяналт шалгалт хийлгэх хүсэлтийг Монголбанкинд тавих;”

Санал гаргасан: Ажлын хэсэг.

Баярцогт гишүүн тодруулъя.

С.Баярцогт: -Бүх үед нь оролцох эрх нь үүгээр нээгдэж байгаа гэж ойлгож болох уу? Эрх хүлээн авагч томилчихсон, ингээд нөхцөл байдлууд өөр, өөр болно шүү дээ. Тэр үед нь оролцох эрх нь нээлттэй байгаа юу?

Б.Жавхлан: -Тийм, ямар ч үед нээлттэй болж байгаа.

С.Баярцогт: -Эрх хүлээн авагч тавьсан үед гэсэн асуулт тодруулах шаардлагагүй юу? Өөрөөр хэлбэл, энэ мөнгө төлөх үйл ажиллагаа чинь банк нь чадваргүй болсон гэсэн үед нь л яригдана шүү дээ.

З.Энхболд: -Ажлын хэсэг хариулъя.

Б.Жавхлан: -Тийм, ер нь ямар ч тохиолдолд энэ заалтаар нээлттэй л болж байгаа юм. Үүнийг тодотгосон заалт гэвэл 14.1.6-гийн доор байгаа. Тэнд татан буугдсан банкны эрх хүлээн авах үйл ажиллагаанд корпорацийн төлөөллийг оролцуулах хүсэлтийг Монголбанкинд тавина гэсэн байгаа юм. Тэгэхээр үйл ажиллагаагаа хэвийн явж байхад нь ч тэр, татан буугдах явцад нь ч тэр корпорацийн зүгээс оролцох нь нээлттэй болж байгаа юм.

З.Энхболд: -Саналаа хураая. 21 дэх санал.

-Гончигдорж гишүүнд асуулт байгаа юмуу? 

-Асууя.

Р.Гончигдорж: -Хоёр тохиолдол юм байна шүү дээ. Хадгаламжийн даатгалын үйл ажиллагаатай холбоотойгоор. Тэрийг нь та нар үүнтэй холбоотой хийдэг үзлэг, шаардлагад юу, юуг нь үзэх тухай асуудлыг хадгаламжийн даатгалын шимтгэлээ төлсөн үү гэдгийг үзэх гэж байгаа, эсвэл даатгалын тохиолдлын магадлалыг үнэлэх. Энэ даатгалын тохиолдлын магадлалыг үнэлэх гэдэг дээр ямар, ямар зүйлтэй нь танилцах, шалгалт хийх шаардлага гардаг юм. Тэрийг нь бас детальчилж өгөөд. Ийм хоёр л зүйл дээр шүү дээ. Тэгээд шаардлагатай гэж үзвэл гэж. Шаардлагатай гэж үзсэн үндэслэлийг нь Монголбанк авч үзээд тэгээд хүсэлтийг нь хэрэгжүүлнэ биз дээ. Тийм учраас энийгээ зүгээр хүсэлт тавих гэхээр чинь Монголбанк “үгүй” гэх үндэслэл яаж тавигдах, үгүй гэх, Монголбанк заавал тэр хүсэлтийг нь биелүүлэх шаардлага нь юунд үүсэх гэдэг тэр харилцаа чинь үүгээрээ зохицуулагдаж чадахгүй байна гэж би хэлэх гээд байна.

Тийм учраас шаардлагатай гэж үзвэл хяналт шалгалт хийх хүсэлтийг Монголбанкинд тавих. Шаардлагатай гэсэн үндэслэлээ Монголбанкинд гаргаж өгөх л ёстой шүү дээ. Тийм учраас сүүлд нь тэгээд асуудал үүснэ. Шаардлага, шаардлагагүй гээд.

Би энэ оруулж байгаа саналуудыг юу гэж үзэж байгаатай нь энэ дээр ерөнхийдөө банкуудыг нарийвчилсан мэдээлэл бол өөрөө Монголбанк нь арилжааны банкуудад тавих хяналтынхаа үүргээр байхаас биш, тэрийг нь нууцлалтай холбоотой, бизнесийн нууц, элдэв юмыг нь дураараа корпораци хийгээд байж болохгүй. Тийм учраас корпорацийн хийх үйлдлийг улам энэ хуулийн төсөлд хийснээсээ улам илүү хязгаарлаж, зааглаж, тэгээд эцсийн бүлэгтээ Монголбанкны чиг үүрэгт хамаардгаа Монголбанкинд нь байлгаад. Хувааж хэрэглэхгүйгээр. Харин Монголбанкинд хүсэлт тавих замаар Монголбанкаар хийдэг тэр хяналтуудыг нь хийлгэе гэсэн ийм л байдлаар саяын 14.1.2, 14.1.3 гарч байгаа. Өөрчлөгдөж хийгдэж байгаа гэж ойлгож байгаа шүү дээ. Энэ зөв үү, үгүй юу? Тэгээд миний сүүлийн асуудал. Монголбанк ямар үед нь хүсэлтийг нь заавал биелүүлэх ёстой, ямар үед нь биелүүлэхгүй Монголбанк татгалзах эрхтэй байж болох вэ гэдэг энэ харилцааг нь хаана, яаж нарийвчилж заасан бэ? Үүгээр чинь дараа нь маргаан үүсвэл хэн шийдэх вэ гэдэг асуудал.

З.Энхболд: -Жавхлан хариулъя.

Б.Жавхлан: -Гончигдорж гишүүн ээ, та их зөв тайлбарлаж байна. Яг л тийм санаагаар энэ заалтуудыг оруулсан юм. Гэхдээ, тэгж бүр их задлаад явбал нэлээн том задраад явах байх. Гэхдээ энэ дээр нэлээн ойлгомжтой байгаа. Монголбанк шийдэх эсэх нь өөрөө Төв банкны тухай хуулиараа эрх мэдлийнхээ хүрээнд тэр асуудал нь тавигдаад явна. Ер нь тэр корпорацийг яг таны хэлдэг шиг хамаагүй задгай, бүх мэдээлэл рүү нь явж ордог тийм дураараа байдлаар явуулахгүй. Эсвэл зарим нэг шаардлагатай тохиолдолд Монголбанк мөн туслаад, банкуудын эрсдэлээр үнэлдэг тэр зарчим маань явахад Монголбанк бас мэдээллээр хангаад, туслаад явна гэсэн санаанууд байгаа юм. Хэтэрхий их задлаад явчихаар бүр их зохицуулагдаж болохгүй, бүр их олон салаа замаар яваад өгчихвөл, өөрийнхөө замаар явчих болов уу гэж бодоод байгаа юм.

З.Энхболд: -Саналаа хураая. Ойлголцонд хүрч байх шиг байна. 21 дэх саналаар санал хураая.
Санал хураалтад 44 гишүүн оролцож, 26 гишүүн зөвшөөрч, 59,1 хувийн саналаар 21 дэх санал дэмжигдэж байна.

Хуучнаасаа дээрдсэн юм биш үү?

Р.Гончигдорж: -Хүсэлтийг нь ямар тохиолдолд хяналт тавих вэ гэдгийг.

З.Энхболд: -Монголбанк ч гэсэн өөрөө хяналт тавих үүрэгтэй, тэр банкыг дампууруулчихгүй байх. Корпораци ч гэсэн дампууруулчихгүй байх сонирхолтой. Энэ хоёр бол нэг сонирхолтой.

Даваасүрэн гишүүн.

Ц.Даваасүрэн: -Баярлалаа. 21, 22, 23 гишүүдийн хэлээд байгаа шиг хүсэлтийг нь гүйцэтгүүлэхэд шаардлагатай заалтууд байгаа юм. Жишээлбэл, даатгалын үйл ажиллагаа хэрэгжлээ. Гэхдээ эрх гүйцэтгэгчийн зүгээс хөрөнгийг нь борлуулах, буцааж нөхөж даатгалын хөрөнгийг бүрдүүлэхэд чиглэсэн арга хэмжээнүүдэд оролцуулж, шийдвэрлүүлэх ёстой. Өөрийнхөө төлөөллийг оролцуулах ёстой.

Өнөөдөр ер нь эрх хүлээн авагчдын явж байгаа үйл ажиллагаан дээр чинь жинхэнэ тэнд бохир юмнууд явагдаж байгаа байхгүй юу. Хэнд өгөх вэ, энэ хөрөнгийг яаж зарах вэ. Мөнгө угаалтууд явагдаад байгаа юм. Тийм учраас энд яг энэ хохирлыг нөхөн барагдуулах чиглэлд банкны эрх хүлээн авагчид өөрийнхөө төлөөллийг оруулна гэдгийг тавих биш. Тавиад л орхичихож байгаа байхгүй юу. Шийдэж ч болно, шийдэхгүй ч байж болно. Тэгэхээр тавьж, гүйцэтгүүлнэ гэдэг энэ заалтуудын, шийдвэрлүүлнэ гэдгийг нь оруулж өгөхгүй бол зүгээр л тавина гэж байгаа юм. Заавал хэрэгжих албагүй болчихоод байна. Энэ гурван заалтаар чинь сулруулчихсан байгаа юм. Орж ирсэн хуулийн төслөө.

З.Энхболд: -Санал хураах уу? Би 22-ыг уншаадахъя. Тэгээд асуултаа асуу.
22. Төслийн “албадан татан буулгаж буй банкны хүндрэлд буруутай гэж үзсэн этгээдээр хохирлыг нөхөн төлүүлэх арга хэмжээ авах талаар банкны эрх хүлээн авагчид хүсэлт тавьж, шийдвэрлүүлэх” гэсэн 14.1.5 дахь заалтыг хасах.

Санал гаргасан: Ажлын хэсэг.

Баярцогт гишүүн асууя.

С.Баярцогт: -Корпорацийн эрх дотор нь суулгаж өгсөн, Монголбанкинд хүсэлт тавиад гүйцэтгүүлэх тодорхой эрхүүдийг сулруулчихсан байна. Гурав, дөрвөн эрхийг гурвууланг нь. Энэ бол өргөн барьж орж ирсэн хуулиасаа корпорацийн эрх чинь маш сул, ерөөсөө улсын тэр хэсэг мөнгийг байрлуулаад л дампуурахаар нь тэрийг хаадаг ийм байгууллага болж хувираад байгаа юм. Энэ заалтууд нь хуучнаараа байснаас болоод ямар хүндрэл үүсэх юм бэ? Угаасаа Монголбанкны хийх ёстой ажлыг л та нар хийгээд, тэр мэдээнүүдийг нь гаргаад өгөөч гэсэн юмыг нь яагаад ингээд болиулаад байгаа юм бэ?

З.Энхболд: -Ажлын хэсэг Баярсайхан гишүүн хариулах уу?

Ц.Баярсайхан: -Даваасүрэн гишүүн, Баярцогт гишүүдийн хэлж байгаа саналыг бид нар ярьсан л даа. Гэхдээ ямар нэгэн банкинд даатгалын тохиолдол үүслээ гэж үзэхэд хамгийн нэн тэргүүнд хариуцлага хүлээх этгээд бол Монголбанк, Төв банк байгаа. Төв банк нь өөрийнхөө хяналтыг хэрэгжүүлдэг. 

Даатгалын тохиолдол үүссэн нөхцөлд хадгаламж эзэмшигчдийн тодорхой хувь буюу 20 хүртэл сая төгрөг дээр нь хариуцлага хүлээж байгаа корпораци нь Монголбанкиндаа шаардлага тавьдаг, тэрийгээ гүйцэтгүүлдэг ийм хэм хэмжээтэй байх юмуу, эсвэл Монголбанк бол банк үүссэн нөхцөл байдалтайгаа илүү хариуцлага хүлээх юмуу гэдэг дээрээ ярьж байгаад, ер нь төлөөллөө оролцуулъя. Нэгэнтээ ямар нэгэн албадан буулгаж байгаа банктай үүссэн нөхцөл байдалд нь тэртэй тэргүй Банкны хуулиараа асуудлууд нь нэн тэргүүнд, үүсгэн байгуулагчид хариуцлагаа хүлээгээд явна гэсэн заалттай учраас энэ шаардлагагүй юм гэж үзэж, ийм л санал тавьсан юм.

Шаардлагатай, энэ хүчийг нь сулруулсан байна гэж үзвэл санал хураалтын дараа эцсийн хэлэлцүүлэг дээр бид 21, 22, 23-ыг тодотгоод оруулж ирээд танилцуулж болно.

З.Энхболд: -Баярцогт гишүүн тодруулъя.

С.Баярцогт: -Энэ байгууллага өөрөө бас тодорхой, Монголбанк бол бүгдийнх нь төлөө хариуцлага хүлээх ёстой. Тэр бол зөв. Гэхдээ энэ үйл ажиллагаанд нь оролцоход төлөөлөгчөө оролцуулъя, хүсэлт тавья. Тэр хүсэлтийг нь шийдвэрлэвэл гүйцэтгэл гэсэн, бүгдийг нь одоо сулруулчихаж байгаа юм. Энэ бол корпорацийнхан ямар нэгэн шалгалтанд төлөөлөгчөө оролцуулах ямар ч эрхгүй болж байгаа юм.

Хоёрдугаарт, хүсэлт тавихад тэр хүсэлтэнд нь Монголбанк хариулахгүй байх эрх нь нээлттэй болж байгаа юм. Тэгвэл энэ байгууллагад ямар нэгэн эрх ерөөсөө байхгүй, дамжуулагчийн үүрэг л гүйцэтгэж байгаа юм. Ингэсэн байсан, бид дээшээ өгсөн, ингээд боллоо гээд. Энэ байгууллага чинь ямар ч үүрэггүй болж байна шүү дээ. 

З.Энхболд: -Саналаа хураая. 

Б.Жавхлан: -Дарга аа, санал хураахаас өмнө нэг тайлбар хэлчих үү?

З.Энхболд: -Жавхлан.

Б.Жавхлан: -Баярлалаа, боломж өгсөнд. Энэ дээр хоёр асуудал байгаа юм, Баярцогт гишүүн ээ. Та энэ  төсөл дээр нэлээн сууж байсан болохоор сайн мэдэх байх, ойлгох байх гэж найдаж байна.

Энэ дээр нэгдүгээрт, Төв банкны өөрийнх нь тогтолцооны асуудал байгаа. Төв банк өөрийнхөө бүрэн эрхийнхээ хүрээнд санхүүгийн тогтвортой байдлын асуудлын хүрээнд хяналт шалгалтыг хийж явуулдаг. Тэгвэл энэ корпораци бол өөрөө хоёр дахь асуудал, ярих гэж байгаа юм маань корпорацийн өөрийнх нь статусын асуудал байгаа юм. Хадгаламжийн даатгалын өөрийнх нь систем нь олон улсад хоёр туйл байдаг. Нэг нь маш энгийн. Сая таны хэлдэг шиг дамжуулагчийн үүрэг гүйцэтгэдэг. 

Нөгөө нь эрсдэлд суурилсан буюу нэлээн боловсронгуй, одоогоор бол Америкийн FTIC шиг. Бид нар шууд FTIC шиг тэгж явж чадахгүй. Хэрвээ тэгж явъя гэвэл Төв банкныхаа хяналт шалгалтын тогтолцоогоо тэндээс нь салгаад энэ байгууллага руу өгөх хэрэгтэй. Дахиад Төв банкны өөрийнх нь тогтолцооны асуудал руу бүр ороод явчихна. Тэгэхээр бид “В” box буюу дамжуулагчийн үүрэг гүйцэтгэдэг тэр энгийн схем рүү нь арай ойрхон, гэхдээ тэрийгээ бодвол арай боловсронгуй тэр шатнаас нь бид эхэлж байгаа. Тэр хэмжээнд бүх боломжуудыг нь энэ хуулиараа нээж өгч байгаа. Дуртай үедээ Төв банкыг шууд хяналт шалгалт захиалаад аль нэг банк руу шалгалт оруулдаг тийм Төв банкны өөрийнх нь функц рүү дураараа халдсан тийм байдлаар энийгээ эхлүүлж ингэж болохгүй ээ. Тийм зарчмаар л явсан байх.

З.Энхболд: -Даваасүрэн гишүүн.

Ц.Даваасүрэн: -Энэ хуулийг өргөн барих, тайлбар өгөх үйл ажиллагаа Санхүүгийн зохицуулах хороогоороо байсан нь дээр юм шиг байна. Төв банк гэхээр одоо зөрчил үүсээд эхэлж байна шүү дээ. Банк өөрийгөө бодоод эхэлж байна. Өөрийнхөө үйл ажиллагаанд оролцлоо гээд албан тушаал, эрх үүргээ булаацалддаг тэр хэлбэр рүү ороод ирж байгаа юм. 

Амьгүй юм шиг ямар ч эрх мэдэлгүй, татан буугдаж байгаа үйл ажиллагаанд төлөөлөн оролцуулах асуудлаа шийдүүлж чаддаггүй ийм корпорацитай болбол бид жишээлбэл, өнгөрсөн хугацаанд хадгаламжийн, хоршооны, банкны гээд өчнөөн л хохирлыг төр барагдуулсан. Өнөөдөр тэрний буцаан төлөх үйл ажиллагаа ямар байгаа билээ? Төв банк юу хийж байгаа билээ. Юу ч хийж чадахгүй байгаа шүү, та нар. Та нарын төлөөлөл чинь тэнд луйвар хийгээд сууж байгаа. Тэрийг хямдаар зарах, борлуулах. Яг үнэн чанартаа Их Хурлаас Эдийн засгийн байнгын хорооноос энэ хоёр банкны дампуурлыг татан буугдах үйл ажиллагааг явуулж байгаа энэ дээр ажлын хэсэг гаргуулж шалгуулах хэрэгтэй шүү. Энийг би Эдийн засгийн байнгын хорооны дарга ойрын үед шийдээсэй гэж бодож байна. Ер нь энэ үйл ажиллагаа юу болоод байдаг юм, ямар луйвар цаана нь явагдаад байдаг юм, хэний мөнгө, төгрөгийг нь өгөөд, хэнийхийг нь өгдөггүй, хямдруулдаг юм бэ? Энэ бүгдийг ил болгох ёстой. 

Тэр төлөөллийг нь оролцуулъя гэхэд та нар хүсэлтээ л тавь. Шийдэж ч болно, шийдэхгүй ч байж болно гэсэн заалт оруулж байна шүү дээ. Ийм байдлаар энэ асуудлыг шийдүүлэхэд гол анхаарах байгууллага бол Санхүүгийн зохицуулах хороо байсан байна. Энэ бол одоо зөрчилтэй болж эхэлж байна шүү дээ.

З.Энхболд: -Одоо хуулийн хэлэлцүүлгээ яах вэ?

Ц.Даваасүрэн: -Монголбанк чинь өөрийнхөө эрх ашгийг хамгаалаад ингэхээр энэ хууль чинь гарахад хүндрэлтэй хууль гарах гээд байна шүү дээ.

З.Энхболд: -Саналаа хураачихъя. Кнопоороо л илэрхийлэхгүй юу.

Санал хураая. Хуучнаар нь үлдээх үү, эсвэл хасах уу гэдэг санал хураалт явуулъя.

Санал хураалтад 44 гишүүн оролцож, 9 гишүүн зөвшөөрч, 20,5 хувийн саналаар 22 дахь санал дэмжигдсэнгүй. Хуулинд хуучнаараа үлдлээ.

14.1.5 дахь заалт хасагдсангүй. 21, 22, 23 бол ерөнхийдөө ойролцоо саналууд байгаа.
23.Төслийн 14.1.6 дахь заалтын “гүйцэтгүүлэх” гэснийг хасах. 

Санал гаргасан: Ажлын хэсэг.

-Энэ захиалга өгч гүйцэтгүүлэх асуудал уу?

Б.Жавхлан: -Төлөөлөгчөө оролцуулах.

З.Энхболд: -Төлөөлөгчөө оролцуулах.

23 дахь саналаар санал хураая.

Санал хураалтад 44 гишүүн оролцож, 12 гишүүн зөвшөөрч, 27,3 хувийн саналаар 23 дахь санал дэмжигдэхгүй байна. 14.1.6 дахь заалтын гүйцэтгүүлэх гэсэн үг нь үлдлээ.
24.Төслийн зүйл, заалтын “Удирдах хороо” гэснийг “Хадгаламжийн даатгалын Үндэсний хороо” гэж өөрчлөх.

Санал гаргасан: Ажлын хэсэг.

Нямдорж гишүүн.

Ц.Нямдорж: -Жолоочийн даатгалын хууль дээр зөвлөл гэж юм байгуулсан шиг санагдаад байх юм. Энэ зөвлөл, үндэсний хороо зэрэг нь онцын ялгаа байгаа юмуу? Нэг зөвлөл байгаад, тэр нь дотроо жолоочийн даатгалаа нэг хэсэг нь хариуцаад, нэг хэсэг нь хадгаламжийн даатгалаа хариуцаад ингээд энэ асуудал явж болохгүй юу. Нэр томъёоны тэнэмэл олон үг яваад байгаа юм. Зохицуулж байгаа харилцааг нь авч үзвэл уг нь ижилхэн байдаг. Даатгал л яваад байгаа юм л даа. Энийгээ ажлын хэсгийн хүрээнд Баярсайхан гишүүн та нар ярьж байгаад Жолоочийн даатгалын хууль үзэж байгаад ийм хэлбэрээр нэр томъёоныхоо асуудлыг жигдэлчих шаардлага байна даа. Хоёр өөр нэртэй болоод ирвэл хоёр өөр статустай болоод очих ёстой юм. Хуулийн хувьд. 

Статус нь адилхан болж харагдаад байгаа юм. Эцсийн дүндээ хохирсон даатгуулагчид төлбөр төлөх л асуудал байгаа шүү дээ. Төрөл нь жаахан өөр болохоос биш. Би ажил хэргийн чанартай тийм санал гаргаж байна. Энэ юмаа уялдуулаач ээ. Тэгээд энэ даатгалаа бүхэлд нь хариуцсан нэг үндэсний зөвлөлтэй. Хороо ч юмуу. Тэр нь дотроо чиглэл, чиглэлээрээ асуудлаа хариуцсан хүмүүстэй, ингээд явчихвал ямар вэ гэж хэлэх гээд байна. Тэгвэл ажил нь ч уялдана, бодлого нь ч уялдана. Төрөл нь эцсийн том дүн дээрээ хоорондоо холбогдох юм. Ийм л санал байна.

З.Энхболд: -Баярсайхан гишүүн хариулах уу, Гарамгайбаатар хариулах уу?

Баярсайхан гишүүн.

Ц.Баярсайхан: -Би Нямдорж гишүүний саналыг албан журмын даатгал гэдэг утгаар нь ер нь заавал даатгал чинь нэг ёсондоо татвар шүү дээ. Тийм учраас энийгээ зохицуулах ийм нэгдсэн удирдлага байвал яасан юм бэ гэсэн санаа байна гэж ойлгож байна. Бид нар хоёрдугаар хэлэлцүүлэг дээрээ жолоочийн хариуцлагын даатгалыг бас үзье. Үүнтэйгээ уялдуулах, нэгдсэн байдлаар зохицуулах нь юу байна вэ.

З.Энхболд: -24-өөр санал хураая.

Хоёрдугаар хэлэлцүүлгийн үеэр менежментийн тал дээр эргэж харах. Хоёр албадан даатгалын менежментийн тал дээр нэр томъёогоор ажиллах. Заавал даатгалуудад тавигдаж байгаа нийтлэг зүйлүүдийг дахиж ярихаар.

24-өөр санал хураая. Санал хураалт.

Санал хураалтад 43 гишүүн оролцож, 26 гишүүн зөвшөөрч, 60,5 хувийн саналаар 24 дэх санал дэмжигдэж байна.

25.Төслийн 15.4 дэх хэсгийн “болон гүйцэтгэх захирлаас бусад гишүүдийн” гэснийг “гишүүд болон гүйцэтгэх захирлын” гэж өөрчлөх.

Санал гаргасан: Ажлын хэсэг.

Ганбаатар гишүүн асуулт байна, дараа нь Даваасүрэн гишүүн.

С.Ганбаатар: -Их баярлалаа. 25-тай холбогдуулж би хоёр асуудал урьд нь тавьж байсан. Яагаад ороогүй юм бол? 

Нэгдүгээрт, 7 хүний орон тоон дээр удирдах хороо гээд 7 гишүүнтэй байна гэж байгаа. Тэрэн дээр 6 хүн байна гэж байсан. Тэнд гүйцэтгэх захирал энэ удирдах хороонд ороод явж байна. 15.2.5-д корпорацийн гүйцэтгэх захирал орж байгаа. Энэ чинь болохгүй биз дээ. Гүйцэтгэх захирал бол гүйцэтгэнэ. Харин хороо бол үйл ажиллагааны төлөвлөгөө, хөтөлбөр, төсвийг нь батална гэж үзэж байгаа. Энэ зарчмын, маш осолтой. Сүүлдээ энэ систем, механизм маань бие биенийхээ толгой дээр гараад хэн нь гүйцэтгэх юм, хэн нь хариуцах юм бэ гэдэг нь тодорхойгүй болоод байна. Энийг шийдээд өгөөч гэсэн. Энэ дээр сүүлдээ явж, явж “болон гүйцэтгэх захирлаас бусад гишүүдийн” гэснийг “гишүүд болон гүйцэтгэх захирлын” гээд бүр баталгаажуулаад ороод ирсэн. Тэгвэл гүйцэтгэх захирлын хэрэг юу байгаа юм бэ. Удирдах хорооны нэг гишүүн гэдэг юмуу, энэ замбараагүй байдлыг нэг тийш нь болгоод өгөөч ээ гэж тодруулж асууж, саналаа хэлж байсан. Авна гэсэн.

Хоёрдугаарт, гүйцэтгэх захирлын оронд харин хадгаламж эзэмшигчдийн төлөөлөл яагаад байж болдоггүй юм бэ? Бид чинь дандаа өмнөөс нь л хайр зарлаад яваад байх юм. Эцсийн эцэст энэ корпорацийг тэжээх мөнгө чинь төрөөс өгөхгүй. Хадгаламж эзэмшигчид өөрсдийнх нь татвараас л банк авч өгнө. Банк өөрийн гэсэн мөнгө байхгүй. Хүний мөнгийг л дамжуулдаг хүмүүс. Тэр хүмүүсийн төлөөллийн байгууллагын дуу хоолой энэ удирдах хороонд оруулаад өгөөч ээ гэж хэлсэн. За гэж хэлсэн. Эсвэл ажлын хэсгээс Улсын Их Хурлын гишүүн санал тавихад таны энэ саналыг аваагүй шүү гэж хэлж байвал их сайн. Энэ хоёр, гурав дахь удаагаа гарч байгаа юм. Хөдөлмөрийн хуультай холбоотой асуудал дээр бас ингээд байхгүй болчихсон. Энэ хоёр асуудлыг надад тодруулж өгөөч.

З.Энхболд: -Баярсайхан гишүүн хариулъя.

Ц.Баярсайхан: -Удирдах зөвлөл дээр ийм санал гарсан юм билээ. Тэгээд ажлын хэсэг дээр ярьж байгаад корпорацийн гүйцэтгэх захирлыг удирдах зөвлөлд нь оруулах нь зүйтэй гэж үзсэн.

Урамшууллын юман дээр нэгэнтээ удирдах зөвлөлдөө орж байгаа учраас урамшууллын хэмжээг тогтоох заалт дээрээ орж ирж байгаа. Энэ дээр яагаад удирдах зөвлөлд оруулах шаардлагатай гэсэн үндэслэлээр Жавхлан ерөнхийлөгч хариулах уу.

З.Энхболд: -Жавхлан, дараа нь Гарамгайбаатар гишүүн.

Б.Жавхлан: -Гүйцэтгэх захирлуудыг удирдах зөвлөл болон төлөөлөн удирдах зөвлөлд оруулдаг тийм засаглалын практик байдаг л даа. Оруулдаг зарчим нь, санаа нь болохоор гүйцэтгэх удирдлага болон гүйцэтгэх удирдлагын багийг удирдах хороотой нь мэдээллээр сайн хангах, удирдах хороон дээр гаргасан шийдвэрийг цаг алдалгүй маш богино хугацаанд удирдах, гүйцэтгэх баг гүйцэтгэж байх иймэрхүү зарчмыг хадгалах үүднээс гүйцэтгэх захирлыг нь удирдах хороонд нь оруулдаг иймэрхүү практик байдаг. Тэр зарчмаар л оруулсан юм. Сая харин Ганбаатар гишүүний хэлдгийг би урьд нь бас сонсож байсан. Энэ саналуудыг бас ярилцсан юм. Тэгээд хоёр дахь хэлэлцүүлгийн үед дахиад ажлын хэсэг дээр ярилцъя. Ер нь хадгаламж эзэмшигч нарын төлөөлөгчийг хараат бус гишүүний статустайгаар байж болох л асуудал. Би хувьдаа дахиад ярилцаад энийг нь оруулъя гэсэн саналыг би дэмжчихээр л байна.

З.Энхболд: -Ганбаатар гишүүн тодруулъя.

С.Ганбаатар: -Маш товчхон тодруулъя. Энэ чинь өөрөө удирдах хороо, гүйцэтгэх захирал гэсэн манай бусад өөр хуулиудад байгаа зарчмуудаа зөрчиж байх вий. Тэрийгээ хараач ээ. Бусад бүх хүмүүс л ингэж болно шүү. Манай Засгийн газар шиг л. Манай Засгийн газар чинь Улсын Бага Хурал шиг л болчихоод байгаа шүү дээ. Бид өөрсдөө Улсын Их Хурал болчихоод байгаа. Ийм байдал руу орчих вий. Тэгээд нэг нь нөгөөдөө чөдөр тушаа болдог, гүйцэтгүүлдэг, гүйцэтгэдэг юм нь алдагдчихна гэж хэлээд байгаа.

Хоёдугаар зүйл гэвэл яагаад хадгаламж эзэмшигчдийг ингэж оруулах гээд байгаа вэ гэвэл, ер нь засаг бүх юм руу нь ханцуй шамлаж орохын оронд энэ төлөөллийн, нэгдсэн эрх ашигтай энэ байгууллагуудаа институцийнх нь хувьд хөгжүүлэх, бэхжүүлэх боломжийг л өгөөд байх нь сүүлдээ Их Хурал, парламент гэнэ үү, улс төрч бид ажлаа хийхэд арай хялбар болох юм болов уу гэж бодоод байгаа шүү. Баярлалаа.

З.Энхболд: -Ганбаатар гишүүн энэ саналыг битгий дэмжээч гээд байгаа юмуу?

Гарамгайбаатар гишүүн.

Б.Гарамгайбаатар: -Баярлалаа. Ганбаатар гишүүний хэлээд байгаа энэ асуудлууд нь 15.4-т байхгүй юм. 15.4 бол зөвхөн урамшууллын асуудлыг л зааж өгсөн. Тэрэн дээр гүйцэтгэх захирлынх нь асуудал байхгүй байсан учраас л гишүүд болон гүйцэтгэх захирлын гэж оруулсан. Зөвхөн урамшууллын асуудал байгаа шүү дээ. 15.4 дээр бол энэ чинь удирдах хорооны дарга болон гүйцэтгэх захирлаас бусад гишүүдийн урамшууллын хэмжээг гэсэн ийм л заалт явж байгаа шүү дээ. Энэ дээр ганцхан гүйцэтгэх захирлын урамшуулал байхгүй байсныг л энд оруулсан юм. Тэрнээс удирдах зөвлөлд гүйцэтгэх захирал орох, орохгүй гэдэг бол 14.4-т байхгүй байгаа шүү дээ.

З.Энхболд: -Зөвлөлд орох, орохгүй асуудал биш юм байна, тийм ээ?

Б.Гарамгайбаатар: -Биш шүү дээ.

З.Энхболд: -Өөр газар байгаа гэж байна, Ганбаатар гишүүн ээ?

Б.Гарамгайбаатар: -Өөр газар дээр, тэнд нь асуух хэрэгтэй.

С.Ганбаатар: -Би тодруулаад товчхон хэлье. Тийм ээ, би үгнийхээ эхэнд хэлсэн шүү дээ. Би хоёр асуудал оруулсан, байдаггүй. Тэгээд 25-тай нь холбож би яриад байгаа ухаантай юм шүү. Яагаад энэ саналууд байдаггүй юм бэ? Ороогүй гэвэл та нар зүгээр л ороогүй шүү, учир нь ийм шүү гэж хэлж байгаач ээ гэж 25-тай холбож ярих боломж олдоод байна гээд байгаа юм. Баярлалаа.

З.Энхболд: -Даваасүрэн гишүүн асууя.

Ц.Даваасүрэн: -Би бас 15 дугаар зүйлтэй холбогдуулж асуух гээд байгаа юм. Саяын гүйцэтгэх захирлын асуудал гэлээ ч гэсэн давхцаж байна. Энэ асуудлыг яагаад удирдах зөвлөлдөө оруулж байгаа юм бэ. 3, 3-аар тэнцчихээр хагалж байгаа хүн нь гүйцэтгэх захирал юм шиг ойлгогдож бас болно. Гүйцэтгэх захирал маань шийдвэр гаргагч болж хувирчихаад байгаа юм. 3, 3-аар тэнцлээ гэхэд. Энэ асуудлыг яагаад ярьсангүй вэ гэж. Өөр нэг ийм асуудал байгаа юм. 15.3.4-т банк, санхүү, даатгал гэдэг хуульч бас байж болно гээд байгаа юм. Гүйцэтгэх захирал нь. Төрийн нарийн бичгийн дарга нарыг бид өөрт нь тохируулж албан тушаалд тавьдаг шиг хуульч тэнд байх шаардлага байсан уу, үгүй юу. Банк, санхүү, даатгал, эдийн засгийн боловсролтой байна гэж яагаад болоогүй юм бэ.

15.3.7-д банк болон санхүүгийн байгууллагад ажилладаггүй байх гэж байгаа юм. Нэг хоногийн өмнө чөлөөлөгдсөн байвал болох уу? Банкинд ажиллаж байгаад, санхүүгийн байгууллагад ажиллаж байгаад. Энийг та нар яаж харсан бэ? 

Өөр бас нэг ийм асуудал байна. Энэ хороонд чинь Монголбанкны тэргүүн дэд ерөнхийлөгч, Сангийн яамны төрийн нарийн бичгийн дарга томилогдох юм билээ. Гэтэл 15.5 дээр энэ хүмүүсийг ямар тохиолдолд чөлөөлөх вэ гэдэг дотор, хэрвээ энэ хүмүүс үндсэн ажлаасаа чөлөөлөгдчихье. Дэд, төрийн нарийн бичгийн даргаа больчихъё. Тэгэхэд энэ хорооны гишүүнээ үргэлжлүүлээд хийгээд яваад байх юм шиг харагдаад байгаа юм. Тэр нь аль заалтаар зохицуулагдаж байгаа юм бэ? 15-ын энэ хэдэн зүйлийг та бүхэн хэлэлцүүлгийн явцад яаж шийдсэн юм бэ? Ганцхан зүйл л орж ирээд байна.

З.Энхболд: -Жавхлан хариулах уу?

Б.Жавхлан: -Би хариулъя. 15.3.4 дээр хуульч гэдэг дээр хадгаламжийн даатгалын корпораци маань өөрөө цэвэр 100 хувь санхүүгийн байгууллага гэхээсээ илүү Засгийн газрын, Сангийн яам, төсвийн байгууллага болон Төв банкны бодлогын хэрэгжүүлэгч институц ийм статусаар ажиллана. Тэгэхээр санхүү, эдийн засгийн мэдлэгтэйгээс гадна хуульч хүн байж болох юм. Тэгэхээр энэ бол хэрэгжүүлэгч байгууллага, институц гэдэг үүднээсээ олон хуулийн огтолцоон дээр ажиллах ийм институц учраас хуульч хүн байж болох юм гэсэн ийм байдлаар орсон байгаа юм.

Банк болон санхүүгийн байгууллагад ажилладаггүй байх гэдэг нь нэг өдрийн өмнө юмуу, нэг цагийн өмнө ч гэсэн чөлөөлөгдсөн байж болно шүү дээ. Гол нь энд томилогдсоноосоо хойш аливаа нэг банк, санхүүгийн байгууллагыг төлөөлдөггүй л байх ёстой. Тийм зарчмаар явсан байгаа.

Гурав дахь асуулт, тэр нь албан тушаалаар юм. Монголбанкны тэргүүн дэд гэдэг нь хяналт шалгалтын чиглэл, санхүүгийн тогтвортой байдал эрхэлсэн чиглэлийн ерөнхийлөгч гэдэг утгаараа тэгж орсон байгаа. Мөн бас яамны төрийн нарийн бичгийн дарга гээд албан тушаалаараа орсон учраас тэр албан тушаал дээр хэн байна, тэр хүн л энэ ажлыг хийх ёстой юм.

З.Энхболд: -Саналаа хураая.

Даваасүрэн гишүүн тодруулчих. Дараа нь Гончигдорж гишүүн асууя.

Ц.Даваасүрэн: -Энэ бол ер нь санхүүгийн байгууллага шүү. Тийм учраас одоо жишээлбэл, та нар банкны мэдээлэл авчирна гэж байгаа шүү дээ. Мэдээлэл авчраад мэргэжилтнүүд нь боловсруулаад гүйцэтгэх захиралдаа өгөхөд тэрийг ойлгочихдог, уншчихдаг, санхүүгийн тайлан уншчихдаг хүн байхгүй бол тэр чинь төвөгтэй л байдал үүснэ шүү дээ. Энэ бол цэвэр санхүүгийн үйл ажиллагаа. Тэртэй тэргүй угаасаа гүйцэтгэх захирал маань өөр банкны захирал хийхгүй нь тодорхой шүү дээ. Тэгэхээр энэ заалт ямар учиртай юм бэ? 15.3.7 чинь. 

Би “ажилладаггүй байх” гэдэг нь томилохын өмнө тавьж байгаа шаардлага гэж ойлгоод байна. Томилохын өмнө энэ шаардлагуудыг хангасан хүн энэ гүйцэтгэх захиралд тавигдана шүү гээд байна шүү дээ. Тийм биз дээ? Тэрнээс биш, тавигдсан хойноо банкны захирал биш байна шүү гэж тайлбарлаад. Тийм биш ээ. Энэ хүнийг гүйцэтгэх захиралд нэр дэвших гэж байгаа хүн нэг цагийн өмнө чөлөөлөгдсөн байж болох юмуу гэж би асуугаад байгаа юм. 15.5 дотор чөлөөлөх үндэс дотор чинь яг тэр хүн жишээлбэл, төрийн нарийн бичгийн дарга хийж байгаад чөлөөлөгдчихлөө гэхэд дараагийн хүн нь шууд орж ирэх юм байна гэдэг юм харагдахгүй байгаа шүү.

З.Энхболд: -Даваасүрэн гишүүний асуултад хариулъя.

Б.Жавхлан: -15.3.7 дээр банк, санхүүгийн байгууллагад ажилладаггүй байх гэдгийг дахиад тодруулъя. Жишээлбэл, ийм байгаа юм. Хэрвээ аль нэг банкны төлөөлөн удирдах зөвлөлд ажилладаг, тэр нь байнгын ажил биш шүү дээ. Full time ажил биш. Ядаж тийм ч гэсэн албан тушаал эрхэлдэг байх ёсгүй гэсэн зарчим байгаа юм.

Ц.Даваасүрэн: -Үгүй ээ, энэ чинь болохоор энд нэр дэвшигчид тавьж байгаа шаардлага биш юмуу? Би  тэгж ойлгоод байна шүү дээ. Гүйцэтгэх захиралд нэр дэвшигч нь ял шийтгэлгүй байна. Банк болон санхүүгийн байгууллагад ажилладаггүй байна гэж байна шүү дээ.

Б.Жавхлан: -Харин тийм. Тэгэхээр энэ шаардлагыг хангах үүднээс бүх ажлаасаа чөлөөлөгдсөн байх ёстой л гэсэн санаа.

Ц.Даваасүрэн: -Тэгэхээр чинь цагийн өмнө чөлөөлөгдсөн бол. 

Цаашдаа гэдэг чинь биш л дээ. Энэ чинь нэр дэвшигчид тавьж байгаа шаардлага байгаа байхгүй юу. Энэ асуудлуудыг яаж шийдсэн юм бэ?

З.Энхболд: -Баярсайхан гишүүн хариулах уу?

Ц.Баярсайхан: -Бид нар энийг төрийн зүгээс тодорхой хэмжээний хариуцлага хүлээж байгаа хүмүүс дээрээ тавих шаардлагыг хэт өндөржүүлээд, нөгөө талаасаа бололцооны хүмүүсийн ажиллах юуг хаагаад байдаг ийм хаалтууд бий болчихоод байгаа юм. Сүүлдээ нарийн мэргэжил гээд явцуурч бас болмооргүй байгаа юм.

Сая Даваасүрэн гишүүний хэлж байгаа 15.3.7 гэдэг чинь бол энэ хуулийнхаа 15.2.4-т заасан удирдах хорооны гишүүдэд гэж байгаа. Тэр нь болохоор 15.2.4 чинь удирдах хорооны гурван гишүүнийг Монголбанкны ерөнхийлөгч, санхүү, төсвийн асуудал эрхэлсэн Засгийн газрын гишүүн, Монголбанкны холбооны ерөнхийлөгч тус бүр нэг хүн дэвшүүлнэ гэж байгаа шүү дээ. Энэ гурав дээрээ хамааруулаад биччихсэн байгаа юм.

З.Энхболд: -Гончигдорж гишүүн асууя.

Р.Гончигдорж: -Баярлалаа. Нэгдүгээрт, бид нар энэ дээр санал хураах гэж байгаа юман дээрээ яримаар байх юм. Тэгэхгүй, санал хураах гэсэн асуулт байхгүй юмнууд дээрээ яриад явахаар санал өгөх гэж байгаа хүмүүс ч гэсэн төвөгтэй болж байгаа болов уу гэж бодоод байх юм.

Одоо биднийх бол 5.4 дэх болон гүйцэтгэх захирлаас бусад гишүүдийн гэснийг гишүүн болон гүйцэтгэх захирлын гэж өөрчлөх гэдэг дээр л санал хураах гэж байгаа биз дээ. Тийм биз? Тэгэхээр энд ийм л асуудал байгаа байхгүй юу. Ерөөсөө удирдах хорооны гишүүдийнх нь хувьд өгөх урамшуулал гэж байна. Энэ урамшуулал гүйцэтгэх захиралд хамаарах уу, үгүй юу гэдэг асуудлыг л ярьж байгаа юм. Тэгээд удирдах зөвлөлийн.

Саяынхаар бол гишүүн болон гүйцэтгэх захирлын гэж ингэж тодорхой хийгээгүй байна шүү дээ. Гүйцэтгэх захирал гэдэг чинь гишүүн байхгүй юу. Гүйцэтгэх захирал гэдэг нь гүйцэтгэх захирал болохынхоо хувьд тусдаа урамшуулал байвал тэр нь тусдаа яригдана. Тэрний гүйцэтгэх захирал гэдэг хэсэг рүүгээ оруул л даа. Хорооны гишүүдийн харилцааг зохицуулж байгаа юман дотроо гүйцэтгэх захирлынхыг оруулж ирэх хэрэггүй байхгүй юу. Яг тэр агуулгаар нь удирдах хорооны дарга болон гүйцэтгэх захирлаас бусад гишүүдийн урамшууллын хэмжээг Монголбанкны ерөнхийлөгч... тушаалаар батална гэж хэлж байна шүү дээ. Анхны зохицуулалт юу вэ гэхээр гүйцэтгэх захирал бол гүйцэтгэх захирал болохынхоо хувьд урамшуулалтай байна. Тэрийг нь тусад нь тогтооно. 

Хоёр урамшууллыг давхардуулж авахгүй гээд энд хасчихсан байж байгаад, одоо ингээд оруулахаар зэрэг урамшуулал гэдгийг хорооны гишүүний хувьд урамшууллыг яриад байна уу? Эсвэл хорооны гишүүнээс урамшил авна. Тэрнээс гадна гүйцэтгэх захирлын хувьд урамшуулал авдаг нь бол хоёр өөр харилцаанд байна шүү дээ. Нэг нь гүйцэтгэх захирлынхаа ажлыг сайн хийснээс авсан урамшуулал. Нөгөө нь хороодын гишүүд ажлаа сайн хийсний төлөө урамшуулал.
Энэ харилцаа чинь хоёр харилцаан дээр үүсээд. Гүйцэтгэх захирал хоёр харилцаанд ороод авах уу. Хорооны гишүүний хувьд давхар урамшуулал, гүйцэтгэх захирлынхаа хувьд давхар урамшуулал. Энийг та нар ялгаад, энийг ялгаж байгаа юм бол эндээ гүйцэтгэх захирал тусдаа урамшуулалтай байна гэвэл, цалингаас тэр гүйцэтгэх захирлынхаа хэсэг рүү аваачиж оруул. Мөн гүйцэтгэх захирал хорооны гишүүний хувьд давхардуулан бас хорооны гишүүдтэй адил урамшуулал авна гэж хэлж байгаа бол саяынхаараа оруул. Саяынхаар оруулахдаа гүйцэтгэх захирлын гэж хэлээд хэрэггүй. Ерөөсөө л хорооны дарга болон гишүүдийн урамшууллыг тэд тогтооно гээд хийх ёстой. Энэ ялгаагаа мэдэж байгаа, тийм биз? Тэгж л хийх хэрэгтэй байна шүү дээ.

С.Баярцогт: -Гончигоо даргын эхний асуулт.

З.Энхболд: -Асуултанд хариулуулъя.

Баярсайхан гишүүн.

Ц.Баярсайхан: -Энэ хойноо бол гүйцэтгэх захиралтай холбогдсон тийм урамшуулал гэсэн дахиж юм байхгүй. Тийм учраас удирдах хорооны дарга болон гишүүд гүйцэтгэх захирлын гэж өөрчилье гэдгээр л санал хураагдаж байгаа шүү дээ. Түрүүчийн өмнөх юман дээр яригдаад байгаа чинь үүнтэйгээ холбогдож яригдаад байгаа юм.

15.3.1-15.3.3 нь гүйцэтгэх захиралтай хамаатай. Харин  хойдох дөрвөн заалт нь удирдах зөвлөлийн тохоон томилогдох гуравтай нь холбоотой юм байгаа учраас энийг салгаад хураачих нь.

З.Энхболд: -Энэ ингээд цаг аваад байх асуудал мөн үү?

Нямдорж гишүүн.

Ц.Нямдорж: -Нэгдүгээрт, гишүүд төсөл оруулж байгаа, санал хоёроо харьцуулаад үзчих хэрэгтэй шүү дээ. Үзээгүй байгаад тэнэмэл асуулт тавиад, тэнэмэл хариулт яваад алийгаа алдаж байна шүү дээ. Яаж Их Хурал цаашид ингэж ажиллах юм бэ?

Хоёрдугаарт, гүйцэтгэх захирал гэдэг хүн чинь үндсэн цалинтай байж таарна. Дээр нь сайн ажиллаж чадвал ийм, ийм урамшуулал олгоно, тэр урамшууллыг тэр тогтооно гэсэн зохицуулалт энэ дотор зайлшгүй шаардлагатай. 

Төрийн албанд үүрэг гүйцэтгэж байгаа Монголбанкны төлөөлөл, Сангийн яамны төлөөлөл чинь бас нэг урамшуулал. Ийм орон тооны бус юманд орсон тохиолдолд авдаг шүү дээ. Ингэж ойлгоод л юмаа цаашаа явчихвал яасан юм бэ? Ингэж л ойлгогдоод байна шүү дээ. Үндсэн үүрэг гүйцэтгэж байгаа бол цалин хөлс авна. Цалин хөлс дээр нь сайн ажлын үр дүн гэвэл гүйцэтгэх захиралд урамшуулал олгож болно шүү дээ. Би тэрийг нэмж энэ төсөл дотроо нөхдүүд оруулж байна гэж ойлгож байна шүү дээ. Хэрэв тэр зөв бол, миний ойлголт зөв бол энэ дээр асуулт, хариулт хэрэггүй шүү дээ. Ийм л юм байгаа.

З.Энхболд: -Ажлын хэсэг татъя гэсэн үү?

Баярсайхан гишүүн микрофонд хэлчих.

Ц.Баярсайхан: -15.4 дэх зүйл дээр гарч байгаа 25 дахь саналаа татъя.

З.Энхболд: -Тэгэхээр хуучин нь үлдэнэ гэсэн үг үү?

25-аар санал хураалгахаа больё гэж байна. Татаж байна гэсэн.
26.Төслийн 17.1.4 дэх заалтын “Корпорацийн үйл ажиллагаанд” гэснийг “хөрөнгийн зарцуулалтад” гэж өөрчлөх.

Санал гаргасан: Ажлын хэсэг.

Асуулттай гишүүд байна уу?

Нямдорж гишүүн.

Ц.Нямдорж: -Энэ ажлын хэсэг дээр корпораци гэдэг нэрээ дахиж яримаар байна. Жолоочийн даатгал дээр болохоор зөвлөл болоод, хадгаламжийн даатгал дээр болохоор корпораци болоод, ингээд юм чинь зөрөөд байна шүү  дээ. Корпораци гэдэг нэр томъёо чинь монгол хэлэн дээр аж ахуйн нэгжүүдийн хувьд нэгдлийн гэж ойлгосон л ийм ойлголт шүү дээ. Хууль зүйн хувьд. Энэ аж ахуйн нэгж биш шүү дээ. Энэ юмнуудаа Баярсайхан гишүүн та бүхэн ажлын хэсэг дээрээ яриад энэ дээр монгол үг хэрэглээд, жолоочийн даатгалын зөвлөлтэйгөө ойролцоо нэртэй болгоод. Яахав, удирдлага, элдэв хяналт нь жолоочийн даатгал дээр Санхүүгийн зохицуулах хороо чиглэлээр, банкны үйл ажиллагаа нь Монголбанк талдаа л байдаг юм байгаа биз. Ийм төөрөгдсөн нэр томъёо оруулж ирж будлиан хутгаж хэрэггүй. Энийгээ та бүхэн ажлын хэсэг дээрээ хараад явчихаач.

Ер нь цаашдаа ингээд хууль болгоныг дагуулж, нэгэн дээр нь корпорац, нөгөөдөх дээр нь зөвлөл, нөгөө дээр нь удирдах хороо. Бас нийгэмлэг гээд ингээд хачин хачин юмнууд оруулаад. Бүр нарийн утгаар нь яривал наад даатгалын чинь асуудал Иргэний хуулиас гарвалтай юм. Иргэний хуулин дээр энэ даатгалын үйл ажиллагаа л гэсэн юмнууд байгаа шүү дээ. Үндсэн суурь нь. Тэгэхээр нэр томъёоныхоо асуудлыг жигдлээд оруулаад ирээч ээ гэсэн ийм горимын маягийн санал байна.

Энэ дээр ажлын хэсэг ухаалаг хандах болов уу гэж бодож байна. Үнэндээ бол нэг ижил харилцааг зохицуулж байгаа энэ орон тооны бус маягийн юмыг олон, олон төрлийн нэрээр нэрлээд байхаар чинь тэрийг дагаад төөрөгдлүүд бий болоод байдаг байхгүй юу. Гарамгайбаатар дарга аа. Наадах чинь, нэр солигдож байна гэдэг чинь статус нь өөр болно гэсэн үг шүү дээ. Хэрэв үнэхээр корпораци гэдэг онцлог чинь жолоочийн даатгалынхаа юмнаас өөр юм бол, тэрийг дагасан жолоочийн даатгалын үндэсний зөвлөлийн зохицуулалтаас өөр зохицуулалт энэ дотор орж ирж байж наадах чинь сая корпораци болно шүү дээ. Энийгээ нэг анхаараач гэж хүсмээр байна.

Одоо ухаандаа, бид нар чинь үндэстэн дамжсан корпораци гээд ярьдаг биз дээ. Энэ том аж ахуйн нэгжүүдийг л дэлхийг дамнасан энэ том юмнуудыг л хэлдэг юм шүү дээ. Энэ дотор санхүүгийн жижигхэн эрсдэлийн асуудал ярьж байхад том, том нэр хэлээд төөрөгдөл бий болгоод байх хэрэггүй л гэж бодож байна.

З.Энхболд: -Жавхлан.

Б.Жавхлан: -Баярлалаа. Би хариулъя. Нэрний хувьд нэлээд их яригдсан. Сүүлд Эдийн засгийн байнгын хороон дээр ч гэсэн нэлээн хурц яригдсан. Тэр дээр хэлж байсан тайлбараа би дахиад хэлье. Корпораци гэдэг бол энэ удаа яг оноосон нэрээр ашиглаж байгаа юм. Тэрнээс, Компанийн тухай хуульд байдаг шиг ямар нэгэн компанийн үйл ажиллагааны чиглэлийн, эсвэл засаглалын чиглэлийн тийм статус бол биш. Оноосон нэрээр ашиглаж байгаа юм.

Орон сууц, санхүүжилтийн корпораци гээд манайд төрийн байгууллага байж байна, Ипотекийн корпораци гээд банкуудын дунд байдаг ийм институц байж байна. Мөн олон улсад хэрэглэгддэг жишгийг ч бид дагасан юм. Олон улсын хадгаламжийн даатгалын институцуудын холбоо гэж байдаг. Тэрэнд байдаг гишүүн байгууллагууд, гишүүн орнуудын байгууллагууд нь бүгд л корпораци гэдэг нэртэй байдаг. Бид нарын хамгийн ойрхон ажилладаг туршлагыг нь судалж байгаа, сүүлийн хэдэн жил хамтарч ажилласан Америкийн FTIC гэж байгаа. Холбооны даатгалын нэгдсэн корпораци гэж. Мөн бас KDIC гээд Солонгосын, бид сүүлийн нэг жил нэлээн ойрхон ажилласан. Манайхаас нэлээн, тодорхой хэдэн гишүүд очиж бас туршлагыг нь судалсан. Ийм байгууллага маань бас л Солонгосын Хадгаламжийн нэгдсэн корпораци гэсэн нэртэй. Ийм жишгээр л бид энэ корпораци гэж оноосон нэрийг өгч ашиглаж байгаа юм.

З.Энхболд: -Саналаа хураая.

Санал хураалтад 45 гишүүн оролцож, 22 гишүүн зөвшөөрч, 48,9 хувийн саналаар 26 дахь санал унаж байна.

Гишүүд танхимд ирье.

Баярсайхан гишүүн.

Ц.Баярсайхан: -Баярлалаа. Сая Нямдорж гишүүний санал бол энэ корпорацийн үйл ажиллагаанд гэснийг хөрөнгийн зарцуулалтанд өөрчлөх гэдэг томъёоллоор биш, өөр санал байсан юм.

Ер нь гишүүн С.Дэмбэрэл энэ хуулийн төслийг хэлэлцэж эхэлснээс хойш корпораци гэдэг нэр томъёон дээр удаа, дараа санал гаргаж байгаа. Манай Монголбанкныхны зүгээс бол корпорацийг оноосон нэр гэдгээр тайлбарлаад, ажлын хэсэг дээрээ ч бид нэлээн ярьсан. Байнгын хороон дээр ч энийг ярьсан. Тийм учраас саяын Нямдорж гишүүний гаргасан корпораци гэдэг нэр томъёоллыг бид нар цаашдаа авах уу гэдгээ хоёрдугаар хэлэлцүүлэг дээр маш сайн яриад, оноосон нэр байдаг бол өөр нэр ч байж болох. Ер нь хуульд нийцүүлээд нэр томъёогоо авч үзье.

Саяын санал хураасан төслийн 17.1, 4 дэх заалт бол корпорацийн үйл ажиллагаанд гэснийг нь хөрөнгийн зарцуулалтанд хяналт тавих байдлаар зохицуулж ирж байгаа нарийвчилж байгаа санал л даа. Тийм учраас одоо дахиад хурааж болох уу? Эсвэл хоёрдугаар хэлэлцүүлэг дээр ярих уу?

Р.Гончигдорж: -Яг санал хурааж байгаа юман дээр ярихгүй, өөр юмнууд дээр ярьж байгаад, өөр юман дээр туссан саналыг.

З.Энхболд: -Эзэнгүй кнопууд олон байгаа. Тэгээд унаад байна. Байнгын хороо нэр томъёогоо яахыгаа дахиж яриад.

27.Төслийн 17.1.5 дахь заалтын “захирлыг” гэсний дараа “сонгон шалгаруулж” гэж нэмэх.

Санал гаргасан: Ажлын хэсэг.

Санал хураалтад 45 гишүүн оролцож, 30 гишүүн зөвшөөрч, 66,7 хувийн саналаар 27 дахь санал дэмжигдэж байна.

28.Төслийн 17.1.11 дэх заалтын “жилд нэг удаа” гэснийг “хагас жил тутамд” гэж өөрчлөх. 
Санал гаргасан: Ажлын хэсэг.

Санал хураая. Санал хураалтад 45 гишүүн оролцож, 31 гишүүн зөвшөөрч, 68,9 хувийн саналаар 28 дахь санал дэмжигдэж байна.

Нямдорж гишүүн.

Ц.Нямдорж: -Сая Баярсайхан гишүүн товчхон дурдаад өнгөрсөн. Энд нэг том асуудал байгаа юм. Гадаадад өндөр мэргэжил эзэмшээд гадны байгууллагуудад ажиллаж байгаад, овоо сайн тэнд дөр олчихоод энд ирээд ажилд орох гэхээр ялангуяа банк, санхүүгийн чиглэлээр, Дэлхийн банк, гадаадын банкуудад ажиллаж байсан хүмүүс энэ хуулийн хатуу шаардлагад өртөөд өсгөж болдоггүй, явуулж болдоггүй ийм хайч бий болчихсон нь нууц биш шүү дээ. 

Баярсайхан гишүүн хоёрдугаар хэлэлцүүлгийн үед ийм чагталсан юм байна уу, үгүй юу. Энийгээ та бүхэн сайн хараарай. Жишээлбэл, ерөнхий прокурор 10-аас доошгүй жил ажилласан хүн байна гэдэг шиг ийм хатуу чагт энэ дотор хийгээд өгчихвөл наадах чинь эргээд гадна талд ажиллаж байгаа өндөр мэргэжилтэй хүмүүсээ татах бололцоогүй байдалд хүрнэ шүү. Дээр нь сая бас нэг юм хөндөгдөөд орхисон. Банк, санхүүгийн байгууллагад хувь эзэмшиж байгаа хүмүүс энэ зөвлөлийн бүрэлдэхүүнд орох юмуу, үгүй юу. Үүний зохицуулалт Эрдэнэбаяр аа, хууль дотор байна уу, үгүй юу? 

Өмнө нь хувь эзэмшиж байсан хүмүүс яах юм бэ? Чагт байх юмуу, үгүй юу? Чөлөөлөгдсөний дараа тэр хүмүүс яах юм бэ гэдэг асуудлыг нөгөө Сонирхлын зөрчлийн хуультай холбож жаахан давхар авч үзэхгүй бол төвөгтэй байдалд орж магадгүй шүү. Энэ бүх юмаа анхаарчихмаар гэж ажлын хэсэгт хэлмээр санагдаад байгаа юм. Сонгон шалгаруулалт гэдэг дээр л би яриад байна л даа. Их чагт хэцүү шүү дээ.

З.Энхболд: -29 дэх санал.
29.Төслийн 18.3 дахь хэсгийг дор дурдсанаар өөрчлөн найруулах:

 “18.3.Гүйцэтгэх захирал нь энэ хуулийн 15.3-т заасан шаардлагыг хангасан байна.”
Санал гаргасан: Ажлын хэсэг.

Даваасүрэн гишүүн асууя.

Ц.Даваасүрэн: -Түрүүн Баярсайхан гишүүн 15.3-ыг зөвхөн гурван гишүүнтэй холбогдолтой гээд байсан юм. Тийм биш байгаа юм. Энүүгээр та нар гүйцэтгэх захиралтай холбочихсон учраас би асуугаад байсан юм. Ерөнхийдөө 15 дотор байгаа асуудлуудыг би эргэж хараач ээ гэж хүсэх гээд байгаа юм. Яагаад гэвэл одоо ганцхан санал хураалтаар 15-ын зүйлүүд дуусчихсан. Гэтэл жишээлбэл, Монголбанкны дэд ерөнхийлөгч бол хорооны гишүүн бөгөөд дарга нь байна гээд шууд даргыг нь томилчихож байгаа юм. Бид нар энэ хуулиараа. Түрүүний эдгээр албан тушаалтнууд жишээлбэл, үндсэн үүрэгт ажлаасаа чөлөөлөгдвөл дараа нь хорооны гишүүнээр үлдэх гээд байгаа тийм хуулийн заалт байна. Энийгээ бас цэгцлээч ээ гэсэн зүйлүүдийг би тэмдэглүүлээд эцсийн хэлэлцүүлэгт бэлтгэхдээ 15-тай холбогдолтой хэлсэн зүйлүүдийг анхаараач ээ. Жишээлбэл, 15.3 бол гүйцэтгэх захиралд хамаарах болчихсон байгаа юм. Энийг бас нэг мөр болгохгүй бол. Жишээлбэл, 15 дугаар заалт дотор бид нар нягтлах юмнууд байна гэж хэлээд байгаа юм.

З.Энхболд: -Энэ саналаараа санал хураая.
Санал хураалтад 43 гишүүн оролцож, 32 гишүүн зөвшөөрч, 74,4 хувийн саналаар 29 дэх санал дэмжигдэж байна.

30.Төслийн 18.6, 18.7 дахь хэсэгт тусгасан Гүйцэтгэх захирлын эрх, үүргийг хасч, 18 дугаар зүйлд дор дурдсан агуулгатай хэсэг нэмэх:

“18.4.Гүйцэтгэх захирлын эрх, үүргийг Корпорацийн дүрмээр тогтооно.”
Санал гаргасан: Ажлын хэсэг.

Санал хураая. Санал хураалтад 43 гишүүн оролцож, 30 гишүүн зөвшөөрч, 69,8 хувийн саналаар 30 дахь санал дэмжигдэж байна.

31.Төслийн “Гүйцэтгэх захирал нь улсын байцаагчийн эрхтэй байна“  гэсэн 18.9 дэх хэсгийг хасах.

Санал гаргасан: Ажлын хэсэг.

Санал хураалтад 43 гишүүн оролцож, 30 гишүүн зөвшөөрч, 69,8 хувийн саналаар 31 дэх санал дэмжигдэж байна.

32.Төслийн “Гүйцэтгэх захирал ажил үүргээ түүний хувийн ашиг сонирхол нь ажил үүргээс бүрэн чөлөөлөгдөхөд ямар нэг байдлаар нөлөөлөхгүй байхаар гүйцэтгэнэ.” гэсэн 18.10 дахь хэсгийг хасах. Ойлгомжгүй өгүүлбэр байна.

Санал гаргасан: Ажлын хэсэг.

Санал хураалтад 43 гишүүн оролцож, 31 гишүүн зөвшөөрч, 72,1 хувийн саналаар 32 дахь санал дэмжигдэж байна.

33.Төслийн 19.1 болон 19.3 дахь хэсгийг нэгтгэн дор дурдсанаар өөрчлөн найруулах:

“19.1.Хуульд зааснаас бусад тохиолдолд Үндэсний хорооны гишүүн, Корпорацийн ажилтан болон Корпорацид гэрээгээр ажил гүйцэтгэж байгаа этгээд  албан үүргийнхээ дагуу олж мэдсэн, Корпораци, банкны талаарх мэдээ, мэдээллийг бусдад задруулахыг хориглоно.”
Санал гаргасан: Ажлын хэсэг.

Санал хураалтад 43 гишүүн оролцож, 33 гишүүн зөвшөөрч, 76,7 хувийн саналаар 33 дахь санал дэмжигдэж байна.

34.Төслийн “Харилцан ойлголцлын санамж бичгээр хадгаламжийн даатгалын үйл ажиллагаатай холбогдуулан харилцан мэдээлэл солилцох болон нийтлэг  ашиг сонирхолтой холбогдох бүх талын хамтын ажиллагааны харилцааг зохицуулна” гэсэн 21.2 дахь хэсгийг хасах.

Санал гаргасан: Ажлын хэсэг.

Нямдорж гишүүн асууя.

Ц.Нямдорж: -Би энийг уншаад ерөөсөө ойлгохгүй байна. Харилцан ойлголцсон санамж бичиг гэж бас юу гараад ирэв? 

Хориглоно, заана гээд 33-аар хийж байна шүү дээ. Мэдээллийг бусдад задруулахыг хориглоно гээд 21.2 дахь хэсгийг хасах гэж байна. Энэ дотор дурдсан юмнуудыг юугаар зохицуулахаар тооцож хасах санал оруулж байна? Харилцан ойлголцлын санамж бичиг гэдэг нь буруу. Тэрэнтэй санал нэг байна. Дотор нь мэдээлэл солилцох, хамтын ажиллагааны харилцаа гэх мэтийн юмсыг ямар баримт бичгээр зохицуулна гэж та нар хасах санал оруулж байгаа юм бэ? 

З.Энхболд: -Баярсайхан гишүүн хариулъя.

Ц.Баярсайхан: -Энэ дээр бол корпораци чинь Монголбанктай бараг өдөр тутмын харилцаатай байгаа байх. Дээр нь төрийн захиргааны байгууллагатай хамтарч ажиллахдаа тодорхой ийм ойлголцлын чиг дээр зайлшгүй хамтарч ажиллах шаардлагатай болчихоод байгаа юм. Өмнө нь болохоор Санхүүгийн зохицуулах хороо Монголбанк, Сангийн яам хамтраад нэг зөвлөлтэй шүү дээ. Тэр зөвлөлийнхөө хүрээнд л асуудлаа яриад шийдэх үү гэхээр энэ дээр удирдах зөвлөл байгуулагдчихаж байгаа юм.

Дээр нь гадаадын байгууллага энэ чиглэлийн үйл ажиллагаа явуулбал гишүүнээр элсэж болох шаардлагатай. Тэдэнтэйгээ яаж харьцах вэ гэдэг механизмыг зохицуулахаар оруулж ирсэн.

З.Энхболд: -Баярцогт гишүүн асууя.

-Баярцогт гишүүн жаахан хүлээж байгаарай, Нямдорж гишүүн тодруулъя.

С.Баярцогт: -За.
Ц.Нямдорж: -Хэрвээ Баярсайхан гишүүнийг би зөв ойлгосон бол наадах чинь дүрмээр зохицуулагдах асуудал байна. Энэ юмнуудаа дурдаад энэ нь бид нарын батлах дүрмээр зохицуулагдана гэсэн байдлаар хийчихвэл наадах чинь хуулийн хэлбэрт орох шинжтэй байна. Энийг анхаарчихгүй юу. Тэрнээс төрийн байгууллагууд харилцан ойлголцлын санамж бичиг гэж юу байхав дээ.

Монголбанк, Сангийн яам хамтраад баталсан нэг дүрэм байх ёстой юм шиг байгаа юм. Корпорацийн үйл ажиллагааны. Тэр дүрмээр энд дурдсан асуудлуудыг зохицуулна гэдэг байдлаар оруулаад ирэхэд болж байна.

З.Энхболд: -Баярцогт 34-тэй холбоотой юу?
С.Баярцогт: -Одоо бол бид 21.2-ыг хасах гэж байгаа. Тэгэхээр 21.1 нь үлдээд, 21.3 нь үлдэж байгаа юм. Харилцан ойлголцлын санамж бичиг гэдэг чинь хэн ч хариуцлага хүлээдэггүй, хэн ч үүрэг хүлээдэггүй баримт бичиг. Өөрөөр хэлбэл, би ингэх сонирхолтой байна гэдгээ л илэрхийлдэг бичиг байхгүй юу. Тэрнээс биш, үүнийхээ төлөө би ийм, ийм хариуцлага хүлээнэ. Үүний дараа гэрээ болж байж, энэ чинь өөрөө хариуцлага хүлээдэг юм. 

21.1, 21.3-ыг эндээс бүгдийг бас хасах хэрэгтэй. Харин корпорациас Монголбанк Засгийн газартай ингэж харилцаж ер болохгүй. MoU-гийн үндсэн дээр. Гадаадын байгууллагатай гэрээгээ байгуулаад гишүүнчлэл болдог бол гишүүнээрээ болоод. Тэгэхээр 21 дүгээр зүйл бол бүхэлдээ болохгүй ийм зүйл байгаа юм. Энийг хоёрдугаар хэлэлцүүлэг дээр ажлын хэсэг харж орж ирээч ээ. Тэгэхгүй бол харилцан ойлголцлын санамж бичиг гэдэг юмыг бид нар бараг анх удаа хуулинд хийгээд ямар санкцитай, ямар үр дагавартай гэдгийг мэдэхгүйгээр ингэж хуульчлах гэж байна шүү дээ. Энэ бол буруу гэж бодож байна.

З.Энхболд: -Харин тэгээд хасъя гэж байгаа юм байна шүү дээ.

С.Баярцогт: -Нэгийг нь хасчихаад хоёрыг нь үлдээчихэж байгаа юм.  Гурван заалттай зүйлээс ганцханыг нь хасчихаад, нөгөө хоёрыг нь үлдээчихэж байгаа юм.

З.Энхболд: -Тэгвэл 34 дүгээр санал дэмжигдвэл 21.1, 21.3-ыг яахыг Байнгын хороо дахиад оруулж ир гэсэн үг шүү дээ.

С.Баярцогт: -Харилцах харилцаагаа зохицуулж байгаа. MoU гэдэг юмаар зохицуулж ерөөсөө болохгүй.

З.Энхболд: -Нямдорж гишүүний санал байгаа шүү дээ. Дүрмээрээ шийднэ гээд заалт оруулаад ирвэл хоёрдугаар хэлэлцүүлэг дээр дэмжлэг авахаар байна шүү дээ. 21 дүгээр зүйлээ бүхлээр нь. Тэгж ойлгоод 34-өөр санал хураачихъя.

Санал хураалт.
Санал хураалтад 43 гишүүн оролцож, 32 гишүүн зөвшөөрч, 74,4 хувийн саналаар 34 дэх санал дэмжигдэж байна.

35.Төслийн “Тайлан, мэдээ болон мэдээллээр хангах” гэсэн 22 дугаар зүйлийг хасах. 

Санал гаргасан: Ажлын хэсэг.

Баярцогт гишүүн асууя. Дараа нь Даваасүрэн гишүүн.

С.Баярцогт: -Гишүүн банкны хүлээх үүрэг дотор 22 дугаар зүйл маш чухал үүрэгтэй. Энийг хасаж байгаа нь ямар учиртай юм бэ? Дахиад энийг хасангуут мэдээлэл авах эрх чинь дахиад зөвхөн Монголбанк руу очоод, Монголбанк өгөхгүй ч байж магадгүй юм шиг байсан. Ингэж энэ корпорацийнхаа үүргийг сулруулах ямар шаардлага байгаа юм бэ? Ажлын хэсэг яагаад ийм мэдээллээр хангах үүргийг нь хасаад хаячихаж байгаа юм бэ?

З.Энхболд: -Жавхлан хариулах уу, Баярсайхан гишүүн хариулах?

Б.Жавхлан: -Би хариулчихъя. Баярцогт гишүүн ээ, болгоомжилж байгаа нь таны зөв. Эндээс хасаад өөр заалт дээр энийг нийлүүлчихсэн байгаа юм. Яг энэ заалтаараа байгаа. Одоо заалтыг нь уншаадахъя.

З.Энхболд: -Монголбанкныхан хариулаадах. Тэрний дараа асууя. Тэрийг хаана оруулсан гэдгээ хайж байна.

Б.Жавхлан: -Корпорацийн, саяын гишүүдийн хэлж байгаа зөв л дөө. Банкны хүлээх үүргээсээ хасчихаж байгаа юм. Харин корпорацийн бүрэн эрх дотор нэмээд орчихсон байгаа. 14.1.2 дотор нь орчихсон байгаа. Банк санхүүгийн тайлан болон аудитын дүн, санхүүгийн үзүүлэлт, бусад мэдээллийг банкнаас авах гэсэн байгаа. Энэ авах эрх үүргийнхээ дагуу тогтмол хугацаа заагаад банкуудаас энэ мэдээллээ авна гэж байгаа юм.

Р.Гончигдорж: -Гүйцэтгэнэ гэдэг үгийг түрүүн хассан шүү дээ.

Б.Жавхлан: -Гүйцэтгүүлнэ гэдэг нь Монголбанкаар гэж байгаа. Энэ нь корпораци нь шууд нөгөө банкнаасаа мэдээлэл авах бүрэн эрхэнд нь орчихсон, маш тод орчихсон байгаа.

З.Энхболд: -Нямдорж гишүүн. Даваасүрэн гишүүн жаахан байж байгаарай. Нэг юм үргэлжлээд байна.

Ц.Нямдорж: -Жавхлан, 14 чинь корпорацийн эрхийн асуудал тусгагдсан л байна. Хэрэв та нар 22-ыг хасах гэж байгаа бол 14 дотроо энэ зүйлийн дагуу корпорациас шаардсан мэдээллийг банкны байгууллага ийм хугацаанд тэгж гаргаж өгнө гэсэн түгжээг нь энэ дотор хийж өгөх ёстой байхгүй юу. Тэр чинь байхгүй байгаа тохиолдолд сох хасна гэсэн санал оруулж ирж байгаа чинь дараа нь нөгөө банкуудыг үргэжүүлсэн заалт хуулинд байхгүй болоод, ингээд уялдаа нь алдагдана шүү дээ. 

Би ямар санал хэлэх гэж байна вэ гэхээр Энхболд дарга аа, энэ 22-ыг, мэдээлэлтэй холбогдолтой асуудлыг ерөнхийдөө хасах гэдэг нь хаашаа юм. 14-т уялдуулж оруулж ир гэсэн тийм санал хураалт хийгээд, 14-тэйгээ энийгээ холбомоор байна.

З.Энхболд: -Баярсайхан гишүүн.

Ц.Баярсайхан: -Ингэсэн юм. 14.1.1 дээр корпораци нь хуульд заасан чиг үүргээ хэрэгжүүлэхэд шаардлагатай хадгаламж, хадгаламж эзэмшигчийн талаар сар, улирлын тайлан мэдээллийг банкнаас авчихаж. Дээр нь тодорхой нэгэн аудитын тайлан, санхүү, тэгээд бусад мэдээлэл, үзүүлэлтүүдээ Монголбанкнаасаа авчихаж байгаа юм. Тэгэхээр Монголбанк нь ч мэдээлэл авахыг шаарддаг, корпораци нь авдаг ийм давхардал шаардлага хэрэггүй юм байна. Тэгэхээр нөгөө банкнаас мэдээлэл авдаг байгууллагууд нь олшроод ийм л нөхцөл байдал үүснэ гэдэг байдлаар хассан юм. Банкинд нь үүрэг болгосон заалт нь байх хэрэгтэй гэвэл 22-ынхоо саяын заалтыг хэвээр үлдээх л асуудал гарч ирж байгаа юм.

З.Энхболд: -Доош нь дар гэсэн үг үү. Даваасүрэн гишүүн асууя.

Ц.Даваасүрэн: -Ерөнхийдөө тодорхой болж байх шиг байна. Корпораци талдаа эрх, банкин талдаа үүрэг байхаар хуулийн хүрээнд зохицуулах. Тийм учраас 21-ийг Баярцогт гишүүн хасъя гээд байгаа шиг ер нь хасах ёстой. Тэгээд банк, Төв банк, корпораци зэргийн хоорондын харилцаа чинь хуулиар зохицуулагдахгүй бол болохгүй. Санамж бичгээр болохгүй. Энэ яг банкны хүлээх үүрэг дотроо байх байсан юм. Ялангуяа 22.2 бол түрүүний миний хэлээд байсан тухай бүр, шаардлагатай мэдээллийг гэж байгаа болохоос биш, үргэлж ав гэсэн үг биш шүү дээ. Шаардлагатай үедээ ийм мэдээлэл гаргаж өг гэдэг асуудал тавибал тэрийг гаргаж өгдөг л байх ёстой. Тэгэхээр 22 дугаар зүйлийг бүхлээр нь авч үлдэх нь зүйтэй юм гэж хэлэх байна.

З.Энхболд: -Санал хураая.
Санал хураалтад 41 гишүүн оролцож, 17 гишүүн зөвшөөрч, 41,5 хувийн саналаар 35 дахь санал дэмжигдсэнгүй. 22 дугаар зүйл хасагдаагүй, үлдэж байна.

36.Төслийн 23.3 дахь хэсгийн “1 хувьтай тэнцэх” гэснийг “1.0 хувиас доошгүй” гэж өөрчлөх.

Санал гаргасан: Ажлын хэсэг.

Санал хураах уу? 

Даваасүрэн гишүүн.

Ц.Даваасүрэн: -Энэ хураамжийн асуудал чинь бусад хураамжийн хуулиар зохицуулсан хуулиудтайгаа яаж уялдаж байгаа вэ? Тэмдэгтийн хураамж ч юмуу? 

З.Энхболд: -Хэн хариулах вэ?

Ц.Баярсайхан: -Энэ хуулин дээр гурван төрлийн хураамж байгаа юм. Эхлэлтийн хураамж, улирлын хураамж, онцгой хураамж гээд. Эхлэлтийн хураамжийг л банкнаас авахыг 1 хувьтай тэнцэх гэдгийг 1 хувь хүртэл гэсэн тийм томъёоллоор оруулъя гэсэн.

З.Энхболд: -Бусад хуулиар зохицуулдаг хураамжуудтай харьцуулахад ямар байна вэ гэж байна.

Ц.Баярсайхан: -1 хувиас доошгүй гэж үү?

З.Энхболд: -1 хувиас доошгүй гэдэг бол дандаа дээшээ байна гэсэн үг биз дээ? 100 ч байж болно.

Ц.Баярсайхан: -Доод тал нь1 хувь байна гэсэн. Бусад хуультай харьцуулсан зүйлээ Монголбанкнаас хариулъя.

Б.Жавхлан: -Даваасүрэн гишүүний асуултыг ойлголоо. Бусад Тэмдэгтийн хураамжийн хууль зэрэгтэй, түүгээр зохицуулагдахгүй. Тусдаа яг энэ хуулиараа л заачихсан тийм л хураамж байгаа юм. Төв банкнаас ч гэсэн банкууд дээр тэмдэгтийн хураамжинд заагддаггүй маш олон хураамжууд авдаг. Тэрэнтэй ижилхэн л дээ.

Би асуултанд нь хариулж байна л даа. Ер нь энэ заалтын санаа нь бол 1 хувь гэж хатуу биш, өндөр ч байж болох юм гэсэн нээлттэй тэрийг нь  орхисон байгаа юм.

З.Энхболд: -100 хувь ч байж болох юмуу?

Б.Жавхлан: -100 хувь ч байж болно.

З.Энхболд: -100 хувийн хураамж гэж юу байх вэ?

Гарамгайбаатар гишүүн.

Б.Гарамгайбаатар: -Баярлалаа. Банкуудын холбооноос яг энэ дээр ийм санал өгсөн юм. Гаргаж байгаа санал нь юу вэ гэхээр эхлэлтийн хураамжийг нь эрсдэлд суурилж тогтоох нь шинээр байгуулагдах банкны эрсдэлийг үнэлэх боломжгүй тул хэрэгжүүлэхэд хүндрэлтэй гэж. Тийм учраас 1 хувиас доошгүй гэсэн ийм санал оруулсан юм.

З.Энхболд: -Нямдорж гишүүн.

Ц.Нямдорж: -Татвар гэдэг юм чинь албан татвар, төлбөр хураамжаас бүрдэнэ гээд заачихсан юм шүү дээ. Энэ чинь хураамжийн хэлбэрээрээ л ийм эхлэлтийн онцгой гэсэн юмнууд байна л даа, энэ зүйл дотроо. Энийг чинь Их Хурал өөрөө тогтоох ёстой шүү дээ. Ингэж задгай, 100 хүртэл өсгөж болох хувь тогтоож өгч болохгүй шүү дээ, Гарамгайбаатар аа. Энэ чинь 1-ээс дээш 100 хүртэл болно гэсэн хуулийн хязгаарлалт болчих гээд байна шүү дээ. Тэгээд орж ирж байгаа санал нь 1 гэснийг 1-ээс дээш болгоно гэж байгаа биз дээ? Доошгүй гэхээр чинь дээшээ л гэсэн үг байхгүй юу.

З.Энхболд: -Дээшгүй гэж бичих гэж байгаад доошгүй гээд андуурчихсан юм болов уу?

Ц.Нямдорж: -Андуураагүй ээ, зориуд ингэж оруулж ирж байгаа юм.

З.Энхболд: -Тэгээд хязгааргүй хураамж гэж болохгүй шүү дээ.

Ц.Нямдорж: -Би юу хэлэх гээд байна вэ гэхээр нэгдүгээрт 1 хувь гэдэг чинь хэтэрхий өндөр биш юмуу? Эхлэлтийн хувь гэдэг чинь шууд нэг хувийг ав гэсэн хууль орж ирсэн юм байна л даа. Одоо тэрийг нь 1-ээс дээшээ явуулаад бай гэсэн ийм юм оруулж ирж байна шүү дээ. Тэгээд энэ чинь банкуудын даатгалд хамрагдах сонирхлыг байхгүй болгоод, энэ корпораци гэдэг юм хэдэн банкнаасаа баахан мөнгө татаад ийм л юм болчих гээд байх шиг санагдах юм.

Ямар ч гэсэн Баярсайхан гишүүн нэг юман дээр яг ойлголцох хэрэгтэй. Тэр нь энэ гурван хураамжийн хэмжээ хатуу тоо байх ёстой шүү. 1 бол 1. Хязгаарын хувьд бол 0,75-аас 1 хүртэл хувь гэдэг хязгаар байж болно. Эхлэлийн гэдэг юм чинь. Улирлын хураамж чинь бас тоон хязгаар дотор Их Хурал эрхийг нь нээж өгөөд, энэ дотор удирдах хороо гэдэг юм чинь хэмжээг нь тухайн нөхцөл байдалд тааруулаад хөдөлгөж байхаар тийм байдлаар хийчихвэл яг шинэ харилцааныхаа хувьд илүү зохистой санагдаад байна. Онцгой хураамж гурвынхаа хэмжээг.

Их Хурал энэ гурван юмыг төдөөс төдийн хооронд гэдэг байдлаар асуудлаа шийдээд, тэрэн дотор нь зохицуулалт хийх эрхийг удирдах хороо гэдэг юманд нь өгчихвөл наадах чинь сая уян хатан зохицуулалт болно. Энийгээ ажлын хэсэг дээрээ зарчмыг нь дэмжих юм бол техникийн л чанартай асуудал шүү дээ. Ер нь шинэ харилцаа, тэгээд хэлбэлзэл, элдэв юмаа яг хууль хэрэгжээд эхлэхээр хэд болох нь вэ гэдгийг хармаар байгаа юм. Гарамгайбаатар гишүүн ээ. Тайлбарлаад байх хэрэггүй. Би иймэрхүү юм ойлгочихдог хүн л дээ. 23-ыг би уншаад суугаад байна.

З.Энхболд: -Баярсайхан гишүүн хариулъя.

Ц.Нямдорж: -1 хувьтай тэнцэх хэмжээгээр корпорацид олгоно гэсэн юм хуулиараа хийсэн байгаа юм. Энийг 1-ээс доош.

З.Энхболд: -Баярсайхан гишүүн.

Ц.Баярсайхан: -Манай Тамгын газрын хуулийн зөвлөх бас нэмж хариулаарай. Бид нар уг нь ажлын хэсэг дээр ярих үедээ одоо банкуудад дүрмийн сан нэмэгдэнэ. 1 хувь гэдэг бол бас өндөр тоо шүү гэж ярьж байсан. Би бол 1 хувь хүртэл гэж юмуу, эсвэл сая Нямдорж гишүүний хэлдэг зөв л дөө. Хатуу тоогоор тавихгүй бол болохгүй. Тэрийгээ бас тооцож үзэх хэрэгтэй болно.

Хоёрдугаар хэлэлцүүлгийн үед 1 хувь байх юмуу, энэнээс бага байх юмуу гэдгээ тогтохгүй бол үнэхээр 1 хувиас доошгүй гэхээр дээшээ 100 хувь ч байж болох иймэрхүү юм ярьж.

З.Энхболд: -Тэгвэл 36 дугаар саналаа ажлын хэсэг татаж авах юмуу?

Ц.Баярсайхан: -Энхцэцэг зөвлөх тайлбар хэлээдэх дээ.

З.Энхболд: -Тамгын газар.

С.Энхцэцэг: -Хуулийн хэлтсийн зөвлөх. 24 дүгээр зүйлийн 1 дээр Банкны холбооноос санал ирсэн юм. Эрсдэлд суурилсан даатгалын хураамжийг тогтоож болно. Хувийг ингэж тогтоож болно гэж хуульд заасны хэрэггүй. Шууд тогтоох байдлаар энийг өөрчилье гэсэн санал ирсэн юм. Ажлын хэсэг дээр энийг ярьж байгаад саналыг нь авъя гээд шийдсэн. Энэ саналтай уялдаад 23 дугаар зүйлийн улирлын хураамжийн хэмжээг, хураамжийн хувийг тодорхой хязгаартайгаар тавьж өгөхгүй бол болохгүй тийм байдалд хүрсэн юм. Хууль дотроо зөрчилтэй байдал үүсгэсэн. 

З.Энхболд: -36 дугаар санал чинь хязгааргүй болгож байгаа юм биш үү?

С.Энхцэцэг: -Эсвэл дээд талд нь.

З.Энхболд: -Доошгүй гэдэг чинь лимитгүй болгож байгаа байхгүй юу.

С.Энхцэцэг: -Дээд талынх нь хязгаарыг тавиад өгчихвөл болно.

З.Энхболд: -Тавиад өгчихвөл гэж?

С.Энхцэцэг: -Яг тодорхой хувь тавьж болохоо больчихоод байгаа юм. Яагаад гэхээр хувийг нь эрсдэлд суурилсан хураамжийн эрсдэл гээд ингээд шууд тогтоохоор болгочихож байгаа юм.

З.Энхболд: -Ажлын хэсэг энэ саналаа татаж аваад, энэ бол хязгааргүй хураамж тавих гээд байна шүү дээ. Тэгээд хэмжээ хязгаартай, интервальтай тодорхой юм оруулж ирвэл дэмжлэг авахаар байна шүү дээ.

Баярсайхан гишүүн.

Ц.Баярсайхан: -Ажлын хэсэг дээрээ бид нар 23.2.1-д, 23.2.2 энэ хураамжийнхаа дүнг дахиж ярья. Яг ямар төвшинд байх вэ. Улирлын хураамж гэдгээ эрсдэлтэйгээ холбогдуулаад банк, банкин дээр ялгаатай байх нь зүйтэй гэсэн саналууд Банкуудын холбоо өгөөд байгаа юм. Өөрөөр хэлбэл, том жижиг банк эрсдэлийг нь тооцоод үзэхээр. Тийм учраас энэ хоёр саналуудыг бид нар хоёрдугаар хэлэлцүүлэг дээр маш нарийн тооцоод тодорхой үндэслэл, тайлбаруудыг гишүүдэд тарааж байгаад хэлэлцье гэсэн ийм саналтай байна.

З.Энхболд: -36-аар санал хураалгах юмуу?

Ц.Баярсайхан: -Хураалгахгүйгээр явчихъя, тэгэх үү?

З.Энхболд: -36, 37, 38, 39-д бас шууд бусаар холбогдох юм байна. Хураамжийн хэмжээг тооцож байгаа учраас энэ 36, 37, 38, 39-ийг хураалгахаа болчихъё. Цогцоор нь нэг. Сайн банкинд бага, муу банкинд их байх юм байгаа биз дээ? 39 болохоор эрсдэлийн төвшинг үнэлэхдээ мэдээлэл авч болно гэж байна.  Интерваль тогтоогоод. Яагаад гэвэл нэг тоо байж болохгүй болчихоод байна. Банк өөрөө сайн, муу янз бүр байхгүй юу. Тэгэхээр сайн банк бол бага хураамж төлнө. Муу банк их хураамж  төлнө шүү дээ. Эрсдэл нь өндөр учраас. 

С.Баярцогт: -Үүрэг юм чинь. Тухайлбал, хувь.

З.Энхболд: -Хувь болон абсолют хэмжээ өөр өөр байна. Банкныхаа хэмжээнээс хамаараад.

Ажлын хэсгийн саналыг сонсъё.

Ц.Баярсайхан: -Ажлын хэсэг дэд хэсэг нэлээн хэдэн удаа хуралдсан. Манай Дэмбэрэл гишүүн бас шаардсан. Банкуудын холбооны саналыг авъя гээд. Банкуудын холбооны саналаас ирэхдээ 24 дүгээр зүйл дээр тодорхой саналууд байгаа юм. Тухайлбал, корпораци нь тухайн банкны эрсдэлийн төвшингөөс хамааруулан тусгайлан боловсруулсан аргачлалын дагуу саяын заагдаж байгаа 23.2-т заасан хураамжийг тооцохдоо ялгаатай хувийг тогтоох бөгөөд банкуудад уг эрсдэлд суурилсан хураамжийг төлөх үүргийг хүлээлгэнэ. 

Энэ аргачлалыг нь удирдах хорооны санал болгосноор Монголбанкны ерөнхийлөгч санхүү, төсвийн асуудал хариуцсан Засгийн газрын гишүүдийн хамтарсан тушаалаар батална гэж байгаа юм. Тэгээд мэдээж, энэ доторхи мэдээллийн нууцлалыг хадгалах үүрэг хүлээлгээд. Өмнө нь заалт дээрээ эхлэлтийн хураамж, улирлын хураамж, онцгой хураамж дээрээ бид нар тодорхой интерваль л тавьж өгөхөөс өөр аргагүй болчихоод байгаа юм. Тийм учраас миний ажлын хэсгийг ахалж ажиллаж байгаагийн хувьд энэ гурван интервалиа бид дахиж нарийн тооцоод 23.2.1, 23.2.2, 23.2.3 хураамжаа дахиад нарийвчилж орж ирье. Эцсийн хэлэлцүүлэг дээр баталъя.

Харин зарчмын хувьд тэр 38 дахь санал байгаа. Өөрөөр хэлбэл, корпораци энэ хуулийн 23.2-т заасан хураамжийн хувийг тухайн банкны эрсдэлийн төвшингөөс хамааруулсан аргачлалын дагуу тооцно. Энэ эрсдэлд суурилсан хураамжийг төлөх үүрэгтэй гэдэг 38 дахь саналаа хураачихвал 38, 39 хоёрыг хураалгачих хэрэгтэй байх.

З.Энхболд: -36, 37-ыг алгаслаа. Дахиж боловсруулахаар болж байна. 38, 39 дэх саналыг хураая.

Даваасүрэн гишүүн, дараа нь Батчимэг гишүүн асууя.

Ц.Даваасүрэн: -Татвар хураамжийг бид тусгайлсан хуулиар зохицуулъя гээд хоёр жилийн өмнө бид нар хураамжийн асуудлыг нэгтгээд нэг хуулиар зохицуулдаг болсон. Хураамжуудын асуудлыг. Тэгэхээр энэ дээр заавал ингэж хураамжийн хувийг тавьж өгөх шаардлага байна уу? Яагаад гэвэл бид нар 38-аар зохицуулаад л хураамж төлөх ёстой. Хураамжийг хураамжийн холбогдох хуулиар зохицуулна гэдэг ч юмуу ийм заалт оруулаад, харин хураамжийн тухай хуулиуд дээрээ энийг хийж өгөх ёстой юм биш үү? Тэгэхгүй болохоор хураамжууд чинь хууль бүр дээр баахан хураамж болчих гээд байна шүү дээ. Тэрийг бид нар цэгцэлж, нэг хуулиар зохицуулж өгсөн байгаа шүү дээ. Гэтэл одоо энд тэндгүй.

Гэхдээ татвар, хураамжийг Их Хурал тогтоож өгнө. Их Хурал тогтоож өгөхдөө зарим хуулиудаар бид нар хооронд нь тодорхой интерваль, зохицуулах хэмжээний эрхийг олгосон байгаа. Жишээлбэл, орон нутгийн төрийн захиргааны байгууллагууд зэрэг дээр олгосон юм бий. Тэгж зохицуулж өгч болно.

З.Энхболд: -Батчимэг гишүүн.

М.Батчимэг: -Би 38, 39 дээр санал хураая гэсэн учраас би 39 дээр хэлэх гэж байгаа юм. 39-д өөрчлөн найруулахдаа Монголбанкнаас холбогдох мэдээллийг авч болно гэсэн байгаа юм. Хуучин хуулийнхаа төсөл дээр холбогдох бүрэн мэдээллийг корпорацид хүргүүлнэ гэж. Би бол хуучин төсөл дээрх тэр хувиар нь үлдээх ёстой гэж бодож байна. Яагаад гэвэл аливаа эрсдэлийг үнэлэх асуудал чинь нэгдүгээрт бүрэн гүйцэд мэдээлэл дээр суурилах ёстой. Хоёрдугаарт, бодитой байх ёстой шүү дээ. Хэн нэг нь дутуу мэдээлэлтэйгээр хүссэн үедээ мэдээлэл авдаг, хүсээгүй үедээ өөрсдөө түүгээрээ байгаа мэдээллээрээ гаргачихдаг байж болохгүй байх л даа. Тийм учраас би төсөл дээр байгаа эх нь зөв юмуу гэж үзэж байна. 39 дэх саналыг дэмжмээргүй юм шиг л харагдаж байна.

З.Энхболд: -38 дээр Баярцогт гишүүн асууя.

С.Баярцогт: -38 болохоор абсолют тоонуудыг интервальтай тогтоож болно. Хувийг интервальтай тогтоож болохгүй ээ. Хувь гэдэг чинь том сууринаас нь ихээр оногдоно, бага сууринаас нь багаар оногдоно шүү дээ. Хувиар тавихаар. Тэр өөрөө банкуудын хувьд шударга байдлыг бий болгох юм. Тэгэхгүй, хувийг нь аваачаад 1-ээс 0,75-аас 0,5-аас 1 гээд тавьчихвал наадах чинь энэ корпорацид дэндүү их эрх өгч байгаа юм. Тэгэхээр банкны захирлуудтай ярьж байгаад танай дээр 1-ээр тавилаа, танай дээр 0,5-аар, танай дээр 0,75 гээд. Ингэж тавьж болохгүй. Энэ чинь нийт байгаа эрсдэл, нийт хадгаламж болон харилцах дээр байгаа мөнгөн дүнгээс өөрөө ургаж гарч байгаа юм чинь бүх банкин дээр ижил байх ёстой. Хувь бол өөрөө шударга байдлыг тогтоож байгаа юм. Тийм учраас нэг л хувь тогтох хэрэгтэй.

З.Энхболд: -Жавхлан.

Б.Жавхлан: -Би Баярцогт гишүүнтэй 100 хувь санал нэг байна. Тэрийг л яг энд заачихсан байгаа шүү дээ. Аргачлалыг нь үндэсний хорооноос гаргана. Аргачлал дээрээ яг тодорхой нэг хувийг л заагаад оруулчихна шүү дээ. Энд аргачлалыг нь заасан болохоос, яг хувийг нь тэгж заана, ингэж заана гэсэн зохицуулалт биш. Аргачлалыг нь аргачлалын дагуу тооцно гэж байгаа. Аргачлал дээрээ тэгээд хувиа тогтоох юм.

З.Энхболд: -Аргачлалын тоон дээр буцаж ирэхээр болсон шүү дээ. Интерваль дээр.

Б.Жавхлан: -Даваасүрэн гишүүний асуултанд бас хариулчихъя. Энийг тэмдэгтийн хураамжаас ялгаж ойлгооч ээ гэж би хүсмээр байна. Тэмдэгтийн хураамж маань өөр тусгай хуулиар зохицуулагддаг төсвийн орлогын нэг хэсэг байдаг. Энэ хураамж маань өөрөө энэ корпорацийн оршин тогтнох гол үндэс болох хуримтлалын сангаа бүрдүүлэх гол хураамж учраас энэний зорилго нь өөр байдаг учраас тэмдэгтийн хураамжтай хольж, тэр хуулиар зохицуулах нь зарчмын хувьд болохгүй зүйл юм.

З.Энхболд: -Энэ бол даатгалын хураамж шүү дээ. Тэмдэгтийн хураамж биш.

Нямдорж гишүүн.

Ц.Нямдорж: -Баярцогт гишүүний саналаар асуудлыг шийдэх гэж байгаа бол 24 дүгээр зүйлийнхээ нэгээс ялгаатай тогтооно гэдгийг авч хаях хэрэгтэй. Илүү ч үгүй, дутуу ч үгүй нэг л сонголт байна шүү дээ. Нэг бол хатуу тогтоох нэг хувилбар байна. Нэг бол интервальтай тогтоох нэг хувилбар байна. Хатуу тогтооно гэж үзээд Баярцогтынхоор шийдвэл 24-өөс ялгавартай тогтооно гэдгийг авч хаях хэрэгтэй. Ялгавартай тогтооно. Тогтоохдоо тухайн банкуудын эрсдэл, хөрөнгийн чадавхи, элдэв юмыг харгалзаж үзнэ гэвэл Их Хурал дээд, доод хоёр интервалийн л хураамжийн хэмжээг тавьж өгөх хэрэгтэй. Энийгээ ажлын хэсэг дээр ярьдаг юм байгаа биз.

Миний ярих гэсэн гол юм бол хураамж чинь энэ дотор байхаас өөр арга байхгүй. Төөрөлдөөд байж хэрэггүй. Тэмдэгтийн хураамжийн хуулиар тогтоосон хураамж чинь улсын болон орон нутгийн төсөвт хуулиар ордог хураамж. Энэ бол хувийн банкуудаас хураамжийн хэлбэрээр корпорацид төвлөрч, эрсдэлээс хамгаалах өөр мөнгө. Энэ татварын мөнгө биш ээ. Хураамж биш хэлбэртэй. Энийгээ энэ хуулиар хийхээс аргагүй шүү дээ. 

З.Энхболд: -Даатгалын хураамж бүх хүнд адилхан байх ямар ч боломжгүй шүү дээ. Одоо байнга аваарь хийдэг хүн огт аваарь хийдэггүй хүн хоёрын автомашины даатгалын хураамж тэнгэр газар шиг ялгаатай байгаа шүү дээ. Тийм учраас даатгалын хураамж ялгаатай байна гэдэг зарчмыг хараач гэж Банкны холбоо нь бичиг ирүүлээд хэлсэн гэж байна шүү дээ. Тийм учраас интерваль гарах ёстой байхгүй юу.

Батчимэг гишүүн.

М.Батчимэг: -23.2-т байгаа эхлэлийн хураамж, улирлын хураамж гэдгийг ялгаатай хармаар харагдаж байна. Яагаад гэвэл эхлэлийн хураамж гэдэг бол банкуудаас адилхан тогтоож болно. Цаашаа улирлын хураамж үйл ажиллагааны явцад аливаа банкны эрсдэл нь өөрөө өсөж буурч явах хандлагатай байх учраас тэрийг нь харин улирлаар нь ялгаатай, эрсдэлийнх нь хувиар тооцож байвал яадаг юм бэ. Тэгэхээр 23.2-т байгаагаа салгаад 23.2.1-д байгааг Баярцогт гишүүний хэлдгээр тогтоосон нэг дүнгээр тогтоогоод явчихмаар юмуу гэсэн тийм санал байна.

З.Энхболд: -Асуулт асууж болно. Жавхлан.

Б.Жавхлан: -Би эрсдэлд суурилсан гэдгийг нь тодруулж хэлэхгүй бол болохгүй юм шиг байна. Эрсдэлд суурилна гэдэг нь үйл ажиллагааны эрсдэлээс гадна өөрийн хөрөнгийн бүтцийн, балансынх нь бүтцийн ялгаа бас байгаа юм. Жишээлбэл ийм байгаа юм. Нэг банк 20 тэрбум төгрөгийн дүрмийн сантай, нөгөө банк нь 50 тэрбум төгрөгийн дүрмийн сантай. Гэтэл тэр хоёр татсан хадгаламжийн дүн нь ижилхэн байж байдаг. Хэрвээ дүрмийн сангаас нь хатуу 1 гээд заавал хоёулаа ижилхэн хадгаламж татсан байтал том дүрмийн сантай нь их мөнгө төлөөд, бага дүрмийн сантай нь бага мөнгө төлөх гээд байгаа юм. Уг нь олон нийтээс татсан хөрөнгөөр ижилхэн хөрөнгө татчихсан, ижилхэн хариуцлага хүлээх ёстой байтал өөр, өөр төлөх болчихоод байгаа юм. Тэгэхээр бусад балансынх нь бүтэц өөрийн хөрөнгийнх нь бүтэцтэй нь тохируулаад, уялдуулаад тэрийг нь яг татсан хөрөнгө, хариуцлагынх нь хэмжээгээр харилцан өөр, өөр хувийг нь тавих хэрэгтэй байгаа юм.

Абсолют дүнг нь тэр хоёр ижилхэн хариуцлага хүлээнэ гэдэг утгаараа абсолют дүн нь ижилхэн. Абсолют дүн ижилхэн гаргахын тулд өөр, өөр дүрмийн сан дээрээс өөр өөр хувиар тооцох хэрэгтэй болж байгаа юм. Тэрийг л хэлээд байгаа юм. Тэрийг л хэлээд байгаа юм.

З.Энхболд: -Оюунгэрэл гишүүн асуух уу?

Ц.Оюунгэрэл: -Ийм байж болдоггүй юмуу? Нэгдүгээр категори, хоёрдугаар категори, гуравдугаар категори гэж явдаг шүү дээ. Жишээлбэл, хамгийн бага эрсдэлтэй нь хамгийн бага шимтгэл төлөх нь жишээлбэл, хамгийн топ категори ч юмуу. Тэгээд эрсдэл хийж байгаа, бусад хүчин чадал, бусад зүйлүүд дээр нь категорилоод, категори болгон дээрээ тоо тавиад ороод ирж болдоггүй юмуу? Тэгвэл батлахад хялбар байна шүү дээ. Тэрнээс биш тодорхойгүй 1 хувиас доошгүй байна гэчихээд дээд дээдэх тооцоо нь ойлгомжгүй ийм зүйлийг батлахаар чинь замбараагүй юм болох биш үү?

З.Энхболд: -Саналаа хураах уу? 

Ер нь 36, 37 дугаар саналыг алгассан. 36, 37 бол интервальтай орж ирнэ гэж ажлын хэсгийн дарга хэлсэн. Тэгж ойлгоод 38, 39-ийг хурааж байгаа юм. Баярцогт гишүүний нэг хувьтай байна гэдэг бол боломжгүй байх гэж би Баярсайханы үгнээс тэгж ойлгосон. 

Гончигдорж гишүүн.

Р.Гончигдорж: -Гурван төрлийн эхлэлтийн, улирлын, онцгой хураамжууд гээд энийгээ нэгтгээд 23.2 гэж байгаа шүү дээ. Тэгээд энэ заасан хураамжийг тогтоохдоо ялгаатай хувийг эрсдэлд суурилсан хураамжийг төлөх үүрэг хүлээнэ гээд. Энэ яриад байгаа энэ хураамж чинь урд талд бид бас хувь хэмжээг тогтоосон хураамжууд байгаа шүү дээ. Би тэрийг нь 23.8 дээр байсан чинь аль анхдагч тооноос 0,5 хувийг авах гэж байгаа юм бэ, тэр нь тодорхойгүй байна гэсэн ийм заалт хураах гэж байгаа юм шиг байна. Тийм үү? 6.1-д зааснаас бусад хураамжийн нийлбэр дүнгээс гэж. Тэгэхээр энэ давхар хураамжийн тухай ярьж байгаа юмуу? Эрсдэлд суурилсан даатгалын хураамж гэж 23 дугаар зүйлдээ хэлсэн хураамжуудаас гадна дахиад нэмэлт хураамжийн тухай ярьж байгаа юмуу?

Нэмэлт хураамжийн тухай ярьж байгаа бол бид бас энийг өөрөөр ойлгож болмоор байна. Ердийн хураамжууд нь байна. 23-ын гурван төрлийн. Тэр нь ийм, ийм хувиудаар авагдана, ингэж, ингэж тооцогдоно. Дээр нь эрсдэлд суурилсан даатгалын хураамж гэж нэмэлт хураамж байна. Тэр нь ингэж, ингэж тогтооно гэж хэлж байгаа юм бол 24.1-ийг ингэж хоёр салгасан нь ойлгогдож болж байна. Нэмэлт юм бол. Нэмэлт биш бол ерөөсөө огт ойлгогдохгүй байна. Тэрийг хариулж өгөөч.

З.Энхболд: -Жавхлан хариулъя.

Ц.Баярсайхан: -Ер нь даатгалын санг хураамж нь гурван хэлбэртэй байна гээд эхлэлтийн хураамж, улирлын хураамж, онцгой хураамж гэж байгаа юм. Эхлэлтийн хураамжийг сая гишүүд ярихдаа хатуу тоотой байсан нь дээр гээд. Бид 1-ээс доошгүй гээд оруулчихсан. Энэ бол хэрвээ 1 гэж заавал энэ бол нэг л удаа төлөх хураамж. Явцдаа болохоор энэ дээр 23.2.2 буюу улирлын хураамж гэж байгаа. Сая Гончигдорж гишүүний асуудгийг бид 24.1-ээр 23.2.2-т заасан хураамж гэвэл улирлын хураамжаа эрсдэлдээ тохируулаад ялгавартай. Тэр нь 0,25 хувиас хэтрүүлэхээргүй хэмжээгээр тогтооё гээд. Өөрөөр хэлбэл, 0,125 хувийн хэмжээнд ялгавартай. Ийм хувиас хэтрүүлэхгүйгээр заана.

Нөгөө онцгой хураамж гэдэг нь даатгалын тохиолдолд үүссэний дараа хөрөнгө хүрэлцэхгүй нөхцөлд тогтоож байгаа. Гэхдээ энэ хураамж нь жилийн 0,5 хувиас хэтрэхгүй гэж байгаа юм.

Р.Гончигдорж: -23.2 гээд бичсэн байна шүү дээ. 23.2.2 гэсэн бол ойлгогдож байна.

Ц.Баярсайхан: -Энэ дээр бид гүйцээж болосвруулъя гэдэг санаа нь саяын санаа. Өөрөөр хэлбэл, 23.2-т гэж заасныгаа 23.2.2 гээд заачихвал илүү ойлгомжтой болоод давхар юм биш, улирлын хураамжаа л бид эрсдэлд суурилсан ялгавартай тогтооё гэж.

Р.Гончигдорж: -Тэгвэл өөрөөр ойлгогдох байхгүй юу. Тэгэх юм бол улирал, улиралд нь дүнг нь.

З.Энхболд: -38-аа хойш нь авах юмуу, яах юм бэ? Бас дахиад олон салаа ойлголтууд гараад ирлээ шүү дээ.

Хадгаламж зээлийн хоршоон дээр хаширчихаад одоо үсэг болгоноор нь шүүж хэлэлцээд байна шүү дээ.

С.Баярцогт: -Засгийн газрын оруулж ирж байгааг.

З.Энхболд: -Биш ээ, анх хууль гарсныг ярьж байгаа юм. Хяналтгүй хууль гарчихсан, тэгээд л.

Ажлын хэсэг 38-ыг аваад нэг ойлголттой болж орж ирэхгүй бол энэ чинь гурав, дөрвөн хураамжийн тухай, даатгалын хураамжийн тухай, зүгээр байж байхад нь авдаг хураамжийн тухай, эрсдэл үүсчихээр нь өсдөг хураамжийн тухай ингээд янз бүрийн ойлголтууд байгаад байна шүү дээ.

24.2 болохоор insurance premium биз дээ? Нөгөө нь зүгээр байж байхад нь авдаг л эрсдэлээс үл хамаараад авдаг тогтмол юм байна. Энэ юмнууд чинь сайн ялгагдахгүй байна.

Ажлын хэсэг 38-ыг больчих. Дахиад л. 39-ыг яах вэ? Батчимэг гишүүн болохоор сулруулсан заалт байна. 39-ийг болох уу?

Дөрвөн хуулийн санал дээр буцаж дахиж боловсруулахаар боллоо. Гэхдээ өнөөдрийн зааланд яригдсан зүйлүүдийг тооцож боловсруулаарай.

40 дүгээр саналаар санал хураая.

40.Төслийн 6 дугаар бүлэгт дор дурдсан агуулгатай зүйл нэмэх:

”28 дугаар зүйл.Хадгаламж эзэмшигчийн эрх

28.1.Хадгаламж эзэмшигч даатгалын тохиолдол бий болоход даатгалын нөхөн төлбөр авах эрхтэй.

28.2.Хадгаламжийн гэрээг гуравдагч этгээдийг төлөөлөн байгуулсан бол даатгалын нөхөн төлбөр авах эрхийг уг гуравдагч этгээд эдэлнэ.

28.3.Өв залгамжлалаар нөхөн төлбөр авахад өв залгамжлагчийн өөрийн нэр дээр хадгалуулсан хадгаламжид авах нөхөн төлбөр хамаарахгүй.”
Санал гаргасан: Ажлын хэсэг.

40 дээр асуулттай хүн байна уу?

Санал хураая. 

Санал хураалтад 41 гишүүн оролцож, 26 гишүүн зөвшөөрч, 63,4 хувийн саналаар 40 дэх санал дэмжигдэж байна.

41.Төслийн 25.1 дэх хэсгийн дугаарыг “26.7” болгон, дор дурдсанаар өөрчлөн найруулах:
“26.7.Корпораци нөхөн төлбөр олголтын явцын талаар хадгаламж эзэмшигчдэд мэдээлэх үүрэгтэй.” 
Санал гаргасан: Ажлын хэсэг.

Санал хураалтад 42 гишүүн оролцож, 29 гишүүн зөвшөөрч, 69,0 хувийн саналаар 41 дэх санал дэмжигдэж байна.
42.Төслийн 26.2 дахь хэсгийг дор дурдсанаар өөрчлөн найруулах:
“26.2.Корпораци нөхөн төлбөр олгох хэлбэр, хугацааны талаар олон нийтийн мэдээллийн хэрэгслээр энэ хуулийн 26.1-д заасан шийдвэр гарснаас хойш 48 цагийн дотор мэдээлж, мэдээллийн хувийг Монголбанкинд хүргүүлнэ.”
Санал гаргасан: Ажлын хэсэг.

Санал хураалтад 42 гишүүн оролцож, 30 гишүүн зөвшөөрч, 71,4 хувийн саналаар 42 дахь санал дэмжигдэж байна.

43.Төслийн “Корпораци хадгаламж эзэмшигчдийн хадгаламжийн зарим хэсгийг урьдчилан олгож болно” гэсэн 26.4 дэх хэсгийг хасах.

Санал гаргасан: Ажлын хэсэг.

Санал хураалтад 42 гишүүн оролцож, 29 гишүүн зөвшөөрч, 69,0 хувийн саналаар 43 дахь санал дэмжигдэж байна.

44.Төслийн 28.1 дэх хэсгийн “этгээдэд” гэсний дараа “Монголбанкны улсын байцаагч” гэж нэмэх.

Санал гаргасан: Ажлын хэсэг.

Санал хураалтад 42 гишүүн оролцож, 30 гишүүн зөвшөөрч, 71,4 хувийн саналаар 44 дэх санал дэмжигдэж байна.

45.Төслийн 28 дугаар зүйлд дор дурдсан агуулгатай заалт нэмэх:

“28.1.1.Энэ хуулийн 6.3-т заасныг зөрчиж, даатгалын нөхөн төлбөр төлсөн бол худал мэдээлэл өгсөн этгээд болон уг мэдээллийг зориудаар ашиглан шийдвэр гаргасан нь тогтоогдсон албан тушаалтныг хөдөлмөрийн хөлсний доод хэмжээг 200-250 дахин нэмэгдүүлсэнтэй тэнцэх хэмжээний төгрөгөөр торгох;

28.1.2.Корпораци энэ хуулийн 7.1-д заасны дагуу нөхөн төлбөр олгоогүй бол холбогдох эрх бүхий албан тушаалтныг хөдөлмөрийн хөлсний доод хэмжээг 200-250 дахин нэмэгдүүлсэнтэй тэнцэх хэмжээний төгрөгөөр торгох;

28.1.3.Корпораци энэ хуулийн 10 дугаар зүйлд зааснаас бусад хэлбэрээр Сангийн хөрөнгийг зарцуулсан, 11 дүгээр зүйлд зааснаас бусад хэлбэрээр хөрөнгө оруулалт хийсэн нь тогтоогдсон бол албан тушаалтныг хөдөлмөрийн хөлсний доод хэмжээг 250-500 дахин нэмэгдүүлсэнтэй тэнцэх хэмжээний төгрөгөөр торгох;   

28.1.4.Энэ хуулийн 19 дүгээр зүйлд заасныг зөрчиж, дотоод мэдээллийн нууцыг задруулсан этгээдийг хөдөлмөрийн хөлсний доод хэмжээг 200-250 дахин нэмэгдүүлсэнтэй тэнцэх хэмжээний төгрөгөөр торгох;”
Санал гаргасан: Ажлын хэсэг.

Дэмбэрэл гишүүн, дараа нь Батчимэг, Даваасүрэн гишүүд асууя.

С.Дэмбэрэл: -Би энэ хууль болон бусад хуулиуд дээр дандаа эсрэг санал өгөөд байгаа юм. Нэгдүгээрт, ямар тохиолдолд хөдөлмөрийн хөлсний доод төвшинг хууль болгон дээр торгуулийн арга хэрэгсэл болгоод байна вэ? Өөр юм олддоггүй юмуу гэсэн ийм асуулт байна.

Хоёрдугаарт, торгуулийн хэмжээнд интерваль тавьж өгнө гэдэг маань хээл хахуулийг бий болгох интерваль. Өөрөөр хэлбэл, харж үзэх, 200-250-ын дотор, 250-300-гийн дотор ингээд субъектив хандлага үүсгэх ийм хөшүүрэг болчихоод байгаа юм. Тийм учраас энийг дан ганц 200 юмуу, эсвэл 250 гэж.

Гуравдугаарт, ерөөсөө энэ дөрвөн заалтыг бүгдийг хасаж болоогүй юмуу? Яагаад гэвэл энэ бол тухайн корпораци дээр нь үүсгэн байгуулагч нь төрийн хоёр байгууллага байгаа, арилжааны банкууд байгаа. Энийгээ дотоод дүрмээрээ зохицуулдаг ийм байвал болохгүй юу?

Дөрөвдүгээр асуулт нь, энэ хуулин дээр хараад байхад маргаан шийддэг ямар механизм байна вэ? Маргаан гарвал яах юм бэ? Үүсгэн байгуулагчдын хооронд, корпораци ба хадгаламж эзэмшигч, банк ба корпораци гэх мэтээр ингээд маргаан шийдэхэд ямар механизмаар шийдэх юм бэ гэсэн ийм асуулт байна.

З.Энхболд: -Дэмбэрэл гишүүний асуултад Жавхлан хариулъя.

Б.Жавхлан: -Энийг бас Байнгын хороон дээр бас яригдсан. Ижилхэн л хариулт байна. Аль болохоор өндөр тавьсан. Бусад Иргэний хууль болон бусад хуулиуд шийдвэр ноогдуулж байгаа тэр жишгээр 200-250 гэж. 250-500 гээд бусад хуулиудын жишгээр л оруулж ирсэн юм.
З.Энхболд: -Дэмбэрэл гишүүн болсон уу? Зөндөө л их юм асуусан. Өөрөө ажлын хэсгийн гишүүн юм байна шүү дээ.

С.Дэмбэрэл: -Ажлын хэсгийн гишүүн заавал ижил саналтай байх албагүй шүү дээ.

З.Энхболд: -Батчимэг гишүүн асууя.

М.Батчимэг: -Би нэгдүгээрт Дэмбэрэл гишүүний хэлсэн интервалийг яахаараа ингэж хол тогтоодог юм бэ гэдгийг бас дэмжиж хэлмээр байна. Энэ бол үнэхээр авлига, хээл хахуулийг гааруулдаг нэг л хүчин зүйл. Энэ дээр тайлбар авмаар байна.

Хоёрдугаарт, энэ тоонуудыг гаргаж тавихдаа яг ямар тооцоолол хийсэн, ямар үндэслэл байгаа вэ гэдгийг асуумаар байна. Жишээлбэл, 7.1-д заасны дагуу нөхөн төлбөр олгоогүй бол гэж байна. Энэ чинь 7.1-д корпораци үүргээ биелүүлэхгүй бол, хүний мөнгийг өгөхгүй бол гэсэн үг шүү дээ. Хуулиа хэрэгжүүлэхгүй бол гэсэн үг. Энэ дээр харахаар хөдөлмөрийн хөлсний доод хэмжээг 200 дахин гэдэг чинь би буруу тооцоогүй бол 30-аад сая төгрөг байх юм болов уу. Энэ чинь энд яригдаж байгаа хариуцлагатай харьцуулахад 30 сая төгрөг гэдэг бол юу ч биш шүү дээ. Энэ үнэхээр хариуцлагын механизм, хөшүүрэг болж чадаж байгаа юмуу? Энийг асуумаар байна.

З.Энхболд: -Ажлын хэсэг үү, Монголбанк уу?

Ажлын хэсэг, Баярсайхан гишүүн.

Ц.Баярсайхан: -Энэ асуудлыг би ч бас өөрөө тодорхой хуулиуд дээр тавьдаг л юм. Хөдөлмөрийн хөлсний доод хэмжээг бид нар нэмэгдүүлээд тогтоочихоор энэ хөдөлмөрийн хөлснөөс хамаатай торгуулийн хэмжээ чинь хамаагүй өсөөд явчихдаг. Энэ хуулийг хэлэлцэхдээ бид нар Хууль зүйн сайдаас асуусан. Ер нь бид нар өмнөх хуулиудынхаа жишгийг аваад тодорхой өсөлт явж байгаа бол энэ торгуулийн хэмжээ өсөөд тогтоогоод байна. Тийм учраас энийг яах юм бэ гээд. Дэмбэрэл гишүүн бол их тодорхой асуудал тавиад байгаа юм л даа. Тухайлбал, энэ тодорхой хэмжээний төгрөгөөр торгох гэдэг чинь магадгүй тодорхой бүр даже эрүүгийн хариуцлага тооцохоор ч юмуу, албан тушаалын хариуцлага тооцохоор ч юмуу ийм юманд нэг талаасаа халхавч болдог. Нөгөө талаасаа зарим нэг хүнд маш хүнд торгууль болдог. Энийг яах вэ гэсэн. Хууль зүйн сайд бол бүх хууль тогтоомжуудад байгаа энэ асуудлыг судалж байгаа. Нэгдсэн байдлаар оруулна. Та нар энэ жишгээрээ ингээд яв гэсэн ийм л чиг өгөөд байгаа юм.

Ер нь энэ торгуулийн хэмжээний санкцийг ажлын хэсэг өөрөө тогтоож оруулахад их төвөгтэй юм билээ. Тийм учраас цаашдаа энэ дээр тодорхой бодлого гаргахгүй бол болохгүй. Өөрөөр хэлбэл, тодорхой албан тушаалтан ийм хариуцлага алдсан бол албан тушаалаасаа чөлөөлөгдөх, захиргааны хариуцлага хүлээх. Үнэхээр улсын нууц юмтай холбоотой бол эрүүгийн хариуцлага хүлээдэг ийм шат нь бас хууль зүйн хувьд их л зөв тогтоогдох ёстой байх гэсэн ийм л бодолтой байна. Одоо энэ бол жишгээр нь л оруулаад ирсэн юм.

З.Энхболд: -Батчимэг гишүүн тодруулъя.

М.Батчимэг: -Би бол хариуцлагын асуудал дээр бас нэлээн сайн нухацтай харах шаардлагатай байх гэж бодож байна. Яагаад гэвэл энэ хариуцлагын хөшүүрэг гэдэг чинь хууль хэрэгжих үү, үгүй юу гэдгийн хамгийн том зангилаа нь шүү дээ. Тэгэхээр хариуцлага бол өөрөө энэ чинь нэгэнт санхүүгийн салбарын аюулгүй байдал, санхүүгийн тогтвортой байдлыг авч үзэж байгаатай холбоотой чухал хууль учраас ялангуяа хариуцлагын асуудал дээр уг сэдлээр нь харах шаардлагатай. Хэрвээ албан тушаалтан зориудаар худал мэдээлэл тараасан бол яах юм, зориудаар тэрийг тогтворгүй байдал үүсгэх юм хэлсэн бол яах вэ. Сая Баярсайхан гишүүн хэлсэн. Хэн нэг нь, зүгээр доторхи ажилтан нь санамсаргүй алдаа гаргасан бол магадгүй дааж, давшгүй хариуцлага болж болно шүү дээ. Тэгэхээр би энэ хариуцлагын заалтыг бүхэлд нь нэлээн нухацтай судалж үзэх ёстой. Энэ дээр ялангуяа сэдэл талаас нь. Зориудаар албан тушаалтан албан тушаалаа урвуулан ашиглах, дотоод мэдээлэл дээр тоглож тогтворгүй байдал үүсгэх, хэн нэгний эсрэг хорлон сүйтгэх ажиллагаа явуулсан бол эрүүгийн хариуцлага хүлээдэг хэмжээнд хүртэл хариуцлагыг авч үзэх ёстой байх гэж бодоод байна.

Ажлын хэсэг энийгээ татаж аваад дахиад хариуцлага хэсэг дээрээ дахиж нэлээн нухацтай яривал яасан юм бэ? Өөр ямар жишиг, олон улсын жишиг байна вэ, сайн шийдэл байна вэ гэдгийг хармаар санагдаад байна. Тэгэхгүй бол манай хуулиуд тэр шүү дээ. Сайхан заалтууд тавьчихаад хариуцлагын механизм нь байдаггүйгээс болоод хуулиа хүн тоодоггүй, эргэж хардаггүй.

З.Энхболд: -Татаж авах юмуу? Одоо 28.1.3-аар Баярсайхан гишүүний 30-60 сая төгрөг төлчихөөд хязгаарласан гурван “А”-тай банк Монголбанк, Засгийн газрын бондоос өөр хөрөнгө оруулалт хийчихээд /хэдэн триллионоор нь/ тэгээд 30-60-хан сая төгрөгөөр торгуульчихаад ажилдаа байгаад байж болохоор харагдаад байгаа юм. 

Стандарт заалт гэвэл ийм байдаг юм шүү дээ. Эрүүгийн хариуцлага хүлээлгэхээргүй бол ийм торгууль гэж жижүүрийн үг байдаг. Тэр үг нь байхгүй болохоор тэгж ойлгогдоод байна. 28-ын дээр нь малгайгаараа байгаа юмуу? Хуулийнхыг нэмэгдүүлсэн юмуу?

Даваасүрэн гишүүн асууя.

Ц.Даваасүрэн: -Өнөөдрийн энэ хууль дээр, түрүүн би Төв банк хэтэрхий оролцсон юм биш үү гээд байгаа нь би Хадгаламжийн хууль яриад байна уу, Даатгалыг хууль яриад байна уу? Сүүлдээ гайхаж эхэлж байна. Хэрвээ энэ даатгалын харилцааны асуудлыг зохицуулах гэж байгаа бол энэ Санхүүгийн зохицуулах хорооны эрх мэдлийн хүрээнд байдаг асуудал. Энэ торгууль, хариуцлагыг чинь Санхүүгийн зохицуулах хорооны байцаагч нар тавина. Гэтэл энд чинь болохоор Монголбанкны байцаагч тавина гэхээр чинь би энэ хуулийг ер ойлгохоо больж эхэлж байна. Даатгалын харилцааг зохицуулах гээд байна уу, хадгаламжийн асуудал, банкны асуудал яриад байна уу? Бид нар Даатгалын хууль яриад байна гэж ойлгоод байгаа шүү дээ.

З.Энхболд: -Баярсайхан гишүүн хариулъя.

Ц.Баярсайхан: -Бид нар Даатгалын тухай хууль л яриад байна л даа. Хадгаламжийн даатгалын тухай хууль. Мэдээж, энэ дээр боловсруулалтын явцад Санхүүгийн зохицуулах хорооны хүмүүс маань оролцсон. Сая та бидний санал хурааснаар бол Санхүүгийн зохицуулах хорооны дэд дарга удирдах зөвлөлд нь орж байгаа.

Хариуцлагын зүйл дээр бол хэрвээ энэ хэмжээнүүд дээр зарчмын өөрчлөлт байхгүй юм. Тийм учраас үнэхээр ажлын хэсгийн санал болохгүй байна гэж үзвэл бид саналаа татаад одоогийн байгаа 28.1.1-281.3 хүртэл өргөн барьсан саналаар нь үлдээчихвэл бас болох юм гэж үзэж байгаа юм.

З.Энхболд: -Даваасүрэн гишүүн тодруулъя.

Ц.Даваасүрэн: -Санхүүгийн зохицуулах хорооноос хүмүүс байна уу? Санхүүгийн даатгалын үйл ажиллагаатай холбогдолтой хяналт, шалгалт хариуцлагын үүргийг Санхүүгийн зохицуулах хороо гүйцэтгэнэ гээд хуультай. Гэтэл тэр торгуулийг тавьж шийтгэл ноогдуулах нь Монголбанкны байцаагч байна гээд байна шүү дээ. Энэ чинь бусад хуультайгаа зөрчилдөж байгаа юм биш үү?

З.Энхболд: -Санхүүгийн зохицуулах хорооны дэд дарга Даажамба хариулъя.

Б.Даажамба: -Санхүүгийн зохицуулах хорооны дэд дарга. Даваасүрэн гишүүний асуусан асуултад хариулъя.

Санхүүгийн зохицуулах хорооны эрх зүйн байдлын тухай хууль, Даатгалын тухай хууль, Даатгалын мэргэжилтний оролцогчийн тухай хууль гээд гурван том хуулиар бол даатгалын энэ харилцааг Санхүүгийн зохицуулах хороо ерөнхийд нь хянаад зохицуулж ажилладаг. Байцаагчийн түрүүний хэлдгээр явдаг.

Энэ хуулийн хувьд өөрөө банкны хадгаламж, харилцахын асуудал яригдаж байгаа учраас Монголбанктайгаа ярилцсан асуудлыг Сангийн яамтай, тогтвортой байдлын зөвлөл дээрээ бид нар ярилцаад энэ удаад хяналт шалгалтын механизм нь илүү Монголбанктай байсан нь  цаг хугацааны хувьд зөв юм. 

Ц.Даваасүрэн: -Хууль, хууль.

Б.Даажамба: -Одоо би тэрийг нэмж тайлбарлая. Яагаад гэвэл энэ, уг нь гадна зарчим юугаар яривал хадгаламж, зээлийн хоршоод мөн энэ хадгаламж авдаг гэдэг утгаараа бас энэ хуулинд хамрагдсан тийм улсуудын жишээ байдаг юм. Гэхдээ манай хадгаламж, зээлийн хоршоодынх нь хөгжлийн процесс, үйл явцын төвшин нь мэдээж банкныхаа салбартайгаа дүйцэхүйц хэмжээнд байхгүй байгаа учраас бэлтгэл хугацаа шаардлагатай гэж бид нар ажлын хэсэг дээр ярьсан юм. Эдийн засгийн байнгын хороон дээр. Тийм учраас энэ дагалдаж гарч байгаа тогтоолын төсөлд тодорхой үе шаттай арга хэмжээ авч, хадгаламж, зээлийн хоршоо болон хяналт шалгалттай холбоотой механизмыг сайжруулах талаас илүү ойлгомжтой болгох үүднээс нь дараа, дараагийн үе шаттай арга хэмжээ авч ажиллая гэсэн ийм л тохиролцоонд хүрээд ажиллаж байгаа.

Хэрвээ манай Санхүүгийн зохицуулах хорооны хяналт шалгалтын үүрэг функц оруулна гэвэл Даатгалын тухай хуульд бас энэ үйл ажиллагааг даатгалын үйл ажиллагаа хэлбэр рүү нь оруулж, нэмэлт өөрчлөлт оруулах замаар оруулж байж, манай Санхүүгийн зохицуулах хороо хянах зохицуулах тийм бололцоо үүснэ.

Ц.Даваасүрэн: -Энэ чинь Даатгалын хууль биз дээ?

З.Энхболд: -Монголбанкны Жавхлан.

Б.Жавхлан: -Би Даажамба даргын хариулт дээр нэмж тайлбар хэлье. Даатгалууд нь ялгаатай даатгалууд байгаа. Санхүүгийн зохицуулах хорооны хянадаг даатгал бол өөр зах зээл. Энэ бол арилжааны даатгалын зах зээл байгаа. Санхүүгийн зохицуулах хороо нийгмийн даатгалыг хянадаггүй, эрүүл мэндийн даатгалыг хянадаггүй. Яг тэрэнтэй ижилхэн энэ нь Төв банкны хяналт тавьдаг, зохицуулалт хийдэг банкны зах зээл дээр байгаа Банкин дахь мөнгөн хадгаламжийн зохицуулалтын тухай ийм хууль учраас тэрэнтэй холбоотой бүх зохицуулалтыг Төв банкны улсын байцаагч нар хяналт тавих, торгууль шийтгэл оногдуулах ийм байдлаар явж байгаа ийм л зохицуулалт юм.

З.Энхболд: -Батчимэг гишүүн асууя.

М.Батчимэг: -Би Баярсайхан гишүүн ажлын хэсгийн саналыг татаж аваад хуучнаар нь явуулъя гээд байна. Энэ дээр би 200-250, 50-150 гээд байгаа энэ хэтэрхий их зөрүүтэй интерваль тогтоосныгоо эргэж харахгүй, ингээд хуучнаар нь явчих юмуу гэж асуух гээд байна л даа. Энэ чинь үнэхээр л давтаж хэлэхэд албан тушаалтнуудад боломж олгодог, тохиролцох, наймаалцах, торгууль шийтгэлээр наймаалцдаг ийм л гол суурийг бүрдүүлж өгдөг зүйл биз дээ?

З.Энхболд: -Баярсайхан гишүүн хариулъя.

Ц.Баярсайхан: -Ер нь интервалийн хувьд өнөөдөр хэрвээ ийм юм байна гэж үзвэл манай бүх хуулиуд дээр л ийм интерваль л байгаа. Энэнээс ч илүү интерваль байгаа. 

Би зарчмын ийм санал байна. Сая бид хүмүүстэйгээ зөвлөлдсөн. Хуучнаар нь явна, шинээр нь явна гэхээр хуулийн зүйл, заалтууд санал хураалтаар нэлээд өөрчлөгдсөн. Тийм учраас бид өмнө нь өргөн баригдсан дээр жишээлбэл, 28.1.2 дээр тодорхой банкин дээр Монголбанкны бодлогын хүүн дээр 5 хувьтай тэнцэх хэмжээний болгож банкыг торгоно гэсэн нэлээн том заалтууд бий. Тийм учраас энэ хариуцлагын тогтолцоог хоёрдугаар хэлэлцүүлэг дээр эцэслээд оруулаад ирье. Тэгж л шийдэхгүй бол өөр яах вэ.

З.Энхболд: -45 дугаар саналаар санал хураахаа больё гэж байна уу?

Нямдорж гишүүн.

Ц.Нямдорж: -Энэ чинь зөрчил гаргасан хүмүүст захиргааны шийтгэл ноогдуулах л ганц заалт байна шүү дээ. Ийм л интервальтай байдаг шүү дээ. Бичмэл хуультай орнууд ийм л байдаг шүү  дээ. Энийг нэг их гайхаад, дунд нь авлигал хавчуулаад байх юм байхгүй. Наадах чинь гаргасан зөрчлийн хэмжээ, хууль бусаар зарсан хөрөнгийн мөнгөний хэмжээ гэх мэтийн юмнаас шалтгаалаад байцаагч нь шийдчихдэг асуудал шүү дээ. Жишээлбэл, 2 сая төгрөгийн зөрчил гаргасан хүнийг 20 тэрбум төгрөгийн зөрчил гаргасан хүнтэй ижил шийтгэж болохгүй шүү дээ. Нөхцөл байдлаасаа шалтгаалдаг шүү дээ. Энэ дээр эргэлзээд байх юм алга.

Ер нь эд нар, 1, 3 дахь заалтынх нь хэмжээг автоматаар хоёр дахин нэмээд оруулаад ирсэн юм байна /оруулж ирснээс нь/. Тийм учраас энэ томъёоллоо жаахан хараад, хуучин төслөөрөө явж байг гэсэн зарчмыг нь бариад үлдвэл яасан юм бэ?  Наана чинь энэ хууль хэрэглэж эхлээгүй байгаа учраас эхний шатанд жаахан бага шийтгэлтэй байгаад, нэг жил хэрэглэчихээд ийм хуулийг хэрэглэсний дараа судалж үзэж байгаад Монголын нөхцөлд төд байх нь зохистой юм байна гэдэг л санал оруулаад ирэх ёстой л доо. Тэгээд 50-150 дахин гэж байсныг 200-250 дахин л болгосон юм байна шүү  дээ. 10 нь бол гуравхан төрлийн зүйлд энэ юуны мөнгийг зарж болно гэсэн заалттай. Нөхөн төлбөр, корпорацийн үйл ажиллагаа, бонд, зээл гэсэн юм байна. Энэ гурвыг зөрөөд өөр юманд зарчихвал шийтгэнэ гэдэг заалт л 26 дээр явж байна шүү дээ. Тэгэхээр асуудлаа, захиргааны шийтгэлийн хэмжээг яриад байна л даа. Хэмжээ нь хол байна гээд.

З.Энхболд: -Гончигдорж гишүүн асууя.

Р.Гончигдорж: -Баярлалаа. 28 дугаар зүйл дээр байгаа дээр бол 28-д нэмж байгаа заалтууд байхгүй юу. Байсан заалтыг нь өөрчилж байгаа юм биш. Байсан заалт бол ерөнхийдөө банкыг торгох, байгууллагад нь арга хэмжээ авах тухай харилцаанууд нь хийгдээд, ийм байдлыг үүсгэсэн албан тушаалтанд ямар хариуцлага хүлээлгэх вэ гэдгийг нь орхичихсон байгаа байхгүй юу. Одоо энэ дээр албан тушаалтнуудад ямар торгууль ноогдох вэ гэдгийг нь хийсэн байгаа юм. Тийм учраас энэ бол зайлшгүй санал хураахаас өөр аргагүй зүйл. Санал хураахдаа ямар зүйлийг харгалзаж үз гэж хэлэх вэ гэвэл харин торгуулийн интервалиа дараа хоёр дахь хэлэлцүүлэг дээр бодоорой гэдэг үгтэйгээр хэлбэл хэлнэ. Ингэсэн гэж ойлгож байгаа шүү дээ. Ажлын хэсгийг. Тийм учраас өмнөх нь банкаа торгох, банкинд арга хэмжээ аваад, энэ бол албан тушаалтнуудыг торгох санкциудыг нэмж өгч байгаа ийм зүйл юм. Ер нь бид нарын бусад өмнөх хуулиуд дээр ч гэсэн ерөнхийдөө ийм хэмжээ байгаа шүү дээ. Албан тушаалтнууд дээр ер нь торгуулийн хэмжээ ийм л хэмжээнүүд байгаа.

З.Энхболд: -Та хоёрын харилцан ярилцлага болоод байна.

Даваасүрэн гишүүн асууя.

Р.Гончигдорж: -Минийх бол гарцаагүй үнэн. 

Ц.Даваасүрэн: -Энэ дээр бид нар нэг зүйлийг орхигдуулаад байна. Даатгалын үйл ажиллагаанд ямар нэг хариуцлага ноогдол шийтгэл байна уу гээд харах гэхээр Даатгалынхаа хуультай Санхүүгийн зохицуулах хорооныхоо тэр функцтэй холбогдсон юм ерөөсөө байхгүй болчихоод байна л даа. Банк төлөх үү, үгүй юу тухай асуудал яриад байна шүү  дээ. Энэ чинь даатгалын үйл ажиллагаа. Сонгодог утгаараа биш болчихоод байна шүү дээ.

Санхүүгийн оролцогч бол банк ч мөн, эд нар ч мөн. Үнэн чанартаа банкууд дээр Санхүүгийн зохицуулах хороо ч гэсэн бас энэ санхүүгийн зах зээлд оролцогчийн хувьд тодорхой хяналтыг явуулдаг л байх хэрэгтэй. Гэтэл энэ дээр чинь байцаагч нь Монголбанкных болчихоод байна. Корпораци жишээлбэл, даатгалын үйл ажиллагаа явуулахдаа Даатгалын хуультай холбогдолтой ямар нэгэн зөрчил үүсвэл тэрийг хэн хариуцлага тооцох юм бэ? Санхүүгийн зохицуулах хороо чинь даатгалын нийт үйл ажиллагаанд хяналт шалгалт тавих ёстой байгууллага шүү дээ. Тэр чинь байхгүй байгаад байна шүү дээ.  Тийм учраас энэ чинь Даатгалын тухай хуулийг бид яриад байна уу, Хадгаламжийн хуулийг яриад байна уу?

З.Энхболд: -Саналаа хураагаад кнопоороо саналаа илэрхийл дээ, гишүүд.

45 дугаар саналаар санал хураая.

Нямдорж гишүүн.

Ц.Нямдорж: -Хэрвээ одоо төсөлд ороод ирсэн 28.1-ийн гурван заалтаа хэвээр үлдээгээд, дээрээс нь албан тушаалтан нь тэр корпорацийн ажилтанд захиргааны хариуцлага хүлээлгэх гэж байгаа бол тэрийгээ тодотгоод 28.2 дахь заалт болгож энийг ялгаж өгөх ёстой юм. Би энийг оруулаад ирсэн юмыг би бичлэг дээр ярьдаг хүн ээ. Гончигдорж гишүүн ээ. Би цээжээр хий юм ярьдаггүй хүн. Гэм буруутай гэдэг үг хэрэглэсэн байгаа учраас тэр корпорацийн ажилтан, албан тушаалтан нь захиргааны зөрчил гаргасан бол энэ гурван шийтгэл ноогдуулна гэсэн санал орж иржээ гэж би уншаад байгаа юм.

Албан байгууллага дээр гэм буруутай этгээд гэдэг үг хэрэглэгддэггүй юм. Монголын хуулиар. Хэрэглэгдэх эсэх нь дээд зэргийн эргэлзээтэй асуудал. Ямар ч гэсэн гэм буруутай гэдэг үг хэрэглэж болохгүй, одоогийн нөхцөлд. Тийм учраас 1 дэх заалтаа байгууллагын шийтгэл гэж үзэж байгаа бол мэдээлэл цагтаа ирүүлээгүй банк ч юмуу, корпораци өөрөө үйл ажиллагаагаа хуульд зааснаас өөр үйл ажиллагаа явуулчихсан ч юмуу. Тэрийг нь, энэ чинь захиргааны журмаар яах гэж байгаа бол тэр байгууллага гэдэг юмыг нь тодорхойлж өгөх хэрэгтэй. Тэгээд корпорацийн ажилтан, албан тушаалтан нь хууль зөрчсөн бол захиргааны шийтгэл ноогдуулна гэдгээ энэ оруулж байгаа юмаараа хийж байгаа бол энд ялгасан ялгалтын бичилт хийх хэрэгтэй шүү дээ. Ингэсэн тохиолдолд бол шийтгэлийн хэмжээ байгууллагад хүлээлгэх нь өөр, албан тушаалтан, ажилтанд хүлээлгэх нь өөр байна. Цаашдаа ер нь тэгээд гишүүд янз янзын санал гаргаад, бичгээр Байнгын хороон дээр санал гаргаад.

З.Энхболд: -Гарамгайбаатар гишүүн.

Б.Гарамгайбаатар: -Баярлалаа. Би гишүүдийн ярьж байгааг нэлээн анхааралтайгаар сонсож байна. Уг нь энэ хуулийн томъёоллууд бол Засгийн газраас өргөн баригдахдаа бас Хууль зүйн яамаар шалгагдаад орж ирж байгаа гэж ингэж ойлгож байгаа шүү дээ. Энэ хэлж байгаа нь дандаа албан тушаалтнуудад оногдох. Энэ бол бүх л хуулиуд дээр байдаг жишиг тогтолцоонуудыг л оруулж ирсэн байна. Маргаад байх юм байхгүй л юм шиг харагдаад байх юм. Яагаад ингээд маргаад байгааг ойлгохгүй юм.

З.Энхболд: -Дэмбэрэл гишүүн асуух уу?

С.Дэмбэрэл: -Ажлын хэсэг гээд яахав. Та нар буруу хууль гаргачих гээд байх юм. Ийм юм байна. Хэрэв албан тушаалтанд хариуцлага тооцох гэж байгаа бол энэ хуульд ямар ч хамаа байхгүй. Корпораци ч ялгаа байхгүй. Бүгд Захиргааны хариуцлагын тухай хууль байна. Тэрүүгээр хэн нэгэн албан тушаалтан ямар нэгэн гэм гаргавал тэрийг Монгол улсын хар мянган, дэндүү олон хуулиуд байж байна. Дээр нь эрүүгийн хамгийн, хүмүүсийг нэлээн айлгадаг тийм хууль байж байна. Тэгэхэд дээр нь энэ хуулин дээр тухайн корпорацийн ажилтны тухай хуульчилж өгөх гээд байгаа чинь өөрөө буруу. Тийм учраас би хэлээд байгаа шүү дээ. Энийг хас гэж. Бүгдийг хасчих.

З.Энхболд: -Дэмбэрэл гишүүн, энийг хаслаа гээд 100-150 чинь үлдэнэ шүү дээ. Ерөөсөө хасагдахгүй. Энэ хуулиа дуусгаад, үүний дараа Гаалийн тухай товчхон хууль байгаа. Экспорт, импортыг хөнгөвчилдөг. Тэрийгээ дуусгаад завсарлая. Одоо 18 цаг 10 минут болж байна. Гаалийн жижигхэн хуулиа.

Цаг сунгачихъя.

45 дугаар саналаар санал хураая. Хуучин хууль дээр бага байсан торгуулийг нэмж байгаа юм байна. Шинээр оруулж байгаа.

Хоосон кнопууд, унаж магадгүй болчихлоо.

Ц.Даваасүрэн: -Энэ хуулийг би буцаамаар байна.
З.Энхболд: -Өдөржингөө санал хураачихаад уу.

Санал хураалтад 41 гишүүн оролцож, 17 гишүүн зөвшөөрч, 41,5 хувийн саналаар 45 дугаар санал унаж байна.

Маргааш өглөө болох уу? Ирц болохгүй болохоор. Маргааш өглөө 10 цагаас хүрсэн газраасаа үргэлжлүүлээд явъя.

Өнөөдрийн хурал завсарласан.

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ

